
EIGHTH LEGISLATIVE ASSEMBLY OF MIZORAM
(FIFTH SESSION)

LIST OF BUSINESS

FOR SIXTH SITTING ON TUESDAY, THE 25t FEBRUARY, 2020
(Time 10:30 A.M. to 1:00 P.M. and 2:00 P.M. to 4:00 P.M.)

QUESTIONS

Questions entered in separate list to be asked and oral
answers given.

LAYING OF PAPER
Dr. ZR. THIAMSANGA, to lay on the Table of the House
Statement of Actions Taken by the Government against further
recommendations contained in the Second Report, 2019 of
Subject Committee-III Relating to National Mission on Oilseeds
& Oil Palm under Agriculture Department.

PRESENTATION OF REPORTS
Pu LALDUHOMA, to present to the House the Fourth Report of
Public Accounts Committee on Actions Taken by the
Government against the recommendations contained in its
Third Report relating to Health and Family Welfare
Department.

Pu RAMTHANMAWIA, to present to the House the Third
Report of Committee on Government Assurances on Actions
Taken by the Government against the recommendations
contained in its Second Report of the Seventh Legislative
Assembly of Mizoram.

FINANCIAL BUSINESS
GENERAL DISCUSSION ON THE BUDGET FOR THE YEAR
2020-2021

General discussion on the budget for the year 2020-2021
(to be concluded).

S.R. ZOKHUMA
Commissioner & Secretary

SPEAKER : ‘Zilhtu pawhin zilh tlat rawh se; thil petu chuan ui lovin

pe rawh se; roreltuin taima takin rel rawh se; mi khawngaihtuin lawm takin

khawngaih rawh se.’ Rom 12: 8.

Zawhna leh chhannaah kan kal nghal ang a, Starred Question No. 56-na zawt

turin member zahawm tak Pu Lalrindika Ralte i lo sawm ang.

Pu LALRINDIKA RALTE : Pu Speaker, ka lawm e. Starred Question

no. 56-na Sports & Youth Services Department changtu Minister chhan atan :-

a) Mizoram Youth Commission (MYC) hnuaia Aizawl, Lunglei Ileh
Serchhip Youth Centre sakna tur atan Congress Ministry in hma a lo

lak tawh te kha chhunzawm zel a ni em?

b) Chhunzawm a nih loh chuan engnge a chhan? tih a ni e.

SPEAKER : Chhang turin a changtu Minister zahawm tak Pu Robert
Romawia Royte kan sawm e.

Pu ROBERT ROMAWIA ROYTE, MINISTER Pu Speaker, ka lawm

e. Member zahawm tak Pu Lalrindika Ralte zawhna chhanna chu hei hi a ni.
a) Hmalak chhunzawm zel a ni e, tih a ni a.
b) Chhunzawm a nih loh chuan engnge a chhan? tih chhanna chu NIL

chhunzawm a nih avangin hei chu a chung hian a tichiangah ngaih

a ni.
SPEAKER : Zawhbelhna zawt turin Pu C. Lalsawivunga, member
zahawm tak kan sawm e.
Pu C. LALSAWIVUNGA Pu Speaker, ka lawm e. A relevant tho

turah ka ngai a. Mizoram State Games-a medal latu sports person-te kha state
chhungah sorkar hna pek an awm tawh em tih ka zawhbelhna a ni a.

Tin, department-a awm tawh hnathawk mek te, heng sport-a ti tha bik te
promotion siam sak tum a ni em? Engtikahnge promotion chu tihfel a nih ang tih
ka zawhbelhna a ni bawk e.

SPEAKER : Member zahawm tak Pu L.Thangmawia sawm ila chumi
zawhah zawhna neitu.

Pu L. THANGMAWIA : Pu Speaker, ka lawm e. Ka zawhna chu
Pu Speaker, Phullem phah tih te hi Aizawl leh District Capital-ah chauh hian
kan hria a. Ka bial Ngopa-ah khian field pahnih, pakhat zawk zawk phah nana
tha deuh mai a awm a. Chungte chu kumin financial thar lo awm turah te
hian phullem min phah sak ve thei ang em tih ka zawhna a ni e.
SPEAKER Zawhna neitu member zahawm tak Pu Lalrindika Ralte

kan sawm e.

Pu LALRINDIKA RALTE : Minister zahawm takin hmalak chhunzawm
a ni tih a sawi a, a lawmawm a. Amaherawhchu, sum te pawh engemawzat awmsa
a ni a. Tin, sorkar hmasa khan a hmunhmate pawh Aizawl ami chu Chief
Minister ho a ente pawh a ni a. A sum awmsa bawk a hmunte pawh en
tawh a, a hmunhmate pawh tihfel tawh ni si vawiin thlenga hmalakna la awm
lo te kha engtik atangin nge hmalak an tum tih ka zawt a. Tin, hmalak mek
ati a, chak zawkin hma a lak theih ang em? Engtikah nge hna tan tum a

nih tih ka zawt e.

SPEAKER : A theih ang ang chhang turin a changtu Minister
zahawm tak Pu Robert Romawia Royte ilo sawm ang.

Pu ROBERT ROMAWIA ROYTE, MINISTER : Pu Speaker, Mizoram
Youth Services Commission hi Sports & Youth Services Commission hnuaia
awm a ni lova, a changtu Minister ka nih chiah loh avangin han chhan thui
theih loh te pawh ka nei mai thei a, engpawh ni se dan dinglaiin a phut angin
MLA-ten an zawha te Minister ngei khan an chhan a ngaih avangin ka rawn
chhang a ni a. Pu Rindika Ralte, zawhna neitu member zahawm takin a a
hmunhmate pawh awmsa a ni a, C.M hote pawhin sorkar hmasa ah an en
tawh a tih kha a hmunhma hi Mizoram Youth Commission-in kan sorkar ve
hnu pawh khan ala nei lo. Sorkar hmasa khan a hmunhma pakhatmah tihfel
a nei lova, an en khan an duhtawk nge ni ka hre chiah lo va. Education
ram an en a, Education ramah khan Mizoram Youth Commission building
kha a va sak ngawt theih lo va. Kan hriat angin department khat ram
department danga pek tur pawhin Council of Ministers resolution daih a ngai
a, khalam kha chu a lo la thleng lo nasa viau a ni tih kha a tawi zawngin

ka chhan theihna a ni a.

Tin, member zahawm tak Pu C. Lalsawivunga zawhna State Games-a
medalist-te kha hna hmu tawh an awm em? Tin, department-a thawklaiten
hlawkpuia promotion hmu tawh an awm em tih kha Sports Department angin
State Games-a medalist-te chu tha taka chhinchhiah an ni a, an hna va hmuh
leh hmuh Ioh hi kan department hriatphak a ni chiah lo va, hre thei ila chu
thil tha ber chu a ni. Tun chinah chuan kan nihna te ala rei lo va, thla 2/1
mai ala ni a. Department-ah official-a rawn inhriattirna kan dawng lo va; tin,

lo hmu pawh awm sela kan hre lo thei a ni, kan hre lo zawk mah mah ang

tih kha ka chhanna a ni a. Tin, promotion han hmuh phah emaw service a

benefit phah kha tun thlengin department ang chuan record kan nei lo.

Tin, Pu L. Thangmawia, Lengteng bialtu member zahawm tak zawhna
ka bial lamah phullemte phah ve theih a ni ang em tih kha, Mizoramah hian
football kan uar a;tin, monsoon region-a awm kan nih avangin phullemte kan
phah loh hi chuan qualified ground hi a ni thei lo tawp tluk a ni Mizoramah
hian. All India Football Federation in qualified ground a pawmah pawh hian
kan phulte a to that hleih theih loh avang hian practice na atan takngial
pawh hian I League level-ah pheichuan kan regional field hi chu an pawm lo
tawp mai a. Chuvang chuan football kan khelh nasat ang hu hian football
ground kan la nei tlem hle tih sorkarin a hria a. Kan Chief Minister zahawm
tak te, kan Deputy Chief Minister zahawm tak te kaihhruaina leh hmalaknain
tihbelh zel kan tum a. Tuna EAP (Externally Aided Project)a kan project lian
han siam te approve chhoh a nih chuan ka commit chu a ni chiah rih lo va,
mahse mitthlaah chuan a lang ve a ni tih kha ka chhan theih chin ni mai teh

se. Ka lawm e.

SPEAKER : Starred Question 57-na zawt turin member zahawm tak
Pu K.T. Rokhaw ilo sawm ang.

Pu K.T. ROKHAW : Pu Speaker, ka lawm e. Ka zawhna Starred
Question no. 57-na UD&PA Minister chhan turin Siaha playground artificial
grass phah tur hi zawhfel a ni tawh em? Zawhfel nilo se engnge a chhan?

Tunge contractor tih ka zawt e.

SPEAKER Chhang turin a changtu Deputy Chief zahawm tak Pu

Tawnluia kan sawm e.

Pu TAWNLUIA, DEPUTY CHIEF MINISTER : Pu Speaker, MLA zahawm
tak Pu K.T. Rokhawa zawhna chhanna chu hei hi a ni. Siaha playground
artificial grass phah tur hi zawhfel a la ni lo. Zawhfel a nih loh chhan chu
fur ruahtui tla avanga hmanraw lakluhna kawngah harsatna a awm avang leh
field bul ram neitu ten Court-ah min khin avangin hun rei tak hna hi

chawlhsan a nih vang a ni.

Contractor hming chu Great Sports Infrastructure Pvt. Ltd. Hyderabad,
101, Plot No. 52, Chikoti Gardens, Begumpet, Hyderabad - 50016 a ni.



274

SPEAKER : Zawhbelhna, member zahawm tak Er. H. Lalzirliana kan sawm

€.

Er. H. LALZIRLIANA : Pu Speaker, ka lawm e. UD & PA, Minister
Ka zawhbelhna chu Minister, Mamit playground gallery construction UD & PA
hnuaia kan beisei kha a hlawhtling dawn tawh em? Engtikah nge kan tih theih
ang tih kha ka han zawt belh a ni.

Pu K.T. ROKHAW Pu Speaker, zawhbelhna. Minister-in min chhanna kha

a lawmawm a. Tunah chuan tan mek a la ni a, heta ka zawh belh duh chu:

1) Tui connection hi he playground-ah hian a awm lo va, vawiin thleng hian. A

ranglamin tui connection min siam sak thei dawn em?

ii) Tin, pavillion hi vawiin thleng hian sak zawh a la ni lo a, hei hi tunge
contractor tih leh estimated amount hi engzatnge tih leh a bill hi pek zawh

tawh a ni em tith a ni a.

ii1) Pu Speaker, 33KV line hi he playground nen hian a inhnaih lutuk a, he line

sawn chhuak turin kan minister hian hma min lak sak thei em?

v) A kawng hi metal a la ni lo a, fur lai phei chuan kal ngaihna a awm lo va,

chuvang chuan metal turin a hma lamin hma min lak sak thei dawn em?

SPEAKER Chhang turin a changtu Deputy Chief Minister zahawm tak

Pu Tawnluia i sawm ang.

Pu TAWNLUIA, DEPUTY CHIEF MINISTER : Pu Speaker, Siaha-III,
Meisatlah ami a ni; a man, a project total cost chu ¥ 6.50 crore a ni. La thawh zawh
loh anih a vangin bill hi pek zawh tawh a nih ka ring lo, thil kal phungah a hriat

theih mai in ka hria.

Tin, sorkar hmasain bul alo tan a ni a, a lawmawm khawp a. Tichuan, hemi
estimate atang hian kan han thawk dawn tan a, District Council-in a free e ti a, kha
field kha engmah buaina a awm lo e, min tibuaitu a awm lo tia lehkha min pek
hnuah hna tan a ni a. Mahse a field sir kil pakhata mimal ram neitu khan complaint
a thehlut a, ‘karam a ni’ a ti tlat mai a, department-in an thawk lui a, mahse District

Council Court-ah a kal a, Court khan a stay ta a, thawh ngaihna a awm lo a ni.

Tichuan, Court-ah chuan District Council kha a khing a ni ta ber a, a

contractor leh keimahni department kha chu a kaihhnawih lek kan ni ta a. Chu chu

tunah hian la chinfel loh a ni chungin kan dil a, mipui tan a pawimawh em avangin.
Hemi phullem phah hi chu chhunzawm min phal sak rawh u kan ti a, Court hian

September, 2019-ah khan a phah hna tan leh tur khan permission min pe ta a.

Tichuan a approach road, tuna MLA zahawm tak pawh in a ram sawi kha tha
taka siam kan tum a, mahse Court a thu putluh a nih avang chuan a siam theih loh a.
Chuvang chuan kawngtha tak kha chu Court-in a rel fel hma chuan kan beisei lo

turah pawh ngai ta ila. Tunah hian chutiang chuan thu a la inmung mek a ni.

Tin, hemiah hian ka sawi duh chu pavillion kha sak turah hian a tel a, he
project-in thawh tura a tih te chu artificial turf with fencing, phullem hring phah
bakah khan pavillion-ah hian changing room a tel a ni; an la sa hman lo a ni ang. Pu
Speaker, improvement of approach road thawk turah thawk turah a tel bawk a,
amaherawhchu Court-a thu a awm avangin, Court-a a fel hma kha chuan tihluih
theih a ni si lo va, chu chu kan nghak a ni. Tin, drainage system leh field zauhna te
pawh hi a tel tur a ni a. Chutiang chuan Court thu bawk khan thui tak min tibahlah ta
a ni. Tin, 2019-20 chhung hian UD & PA atang bawk hian Siaha field saw phullem
phah turin cheng 4 crore chuang man project siam a ni a, a sanction pawh tun kar

hian hmu theih kan in beisei a.

Tin, Mamit bialtu zawhna Mamit playground-ah hian pavillion kan mamawh
hle mai a, kha kha engnge a dinhmun a ti a; a chhanna chu, Mamit playground
pavillion sakna tur UD & PA atang hian hma kan la a, estimate pawh siam zawh vek
tawh a ni a, expenditure sanction kan dil mek a, tun kara a chhuahloh pawhin first

week of March-ah chuan kan beisei e tih kha a chhanna a ni e.

SPEAKER Starred Question no. 58-na zawt turin member zahawm tak Pu

Andrew H. Thangliana ka sawm e.

Pu ANDREW H. THANGLIANA : Pu Speaker, Sports & Youth Services

Department Minister zahawm tak chhan a tan :-
a) Kawnpui leh Thenzawl football ground-ah te hian turf phah sak tum a ni em?
b) Tun dinhmunah turf phah tumna khawilaiah te nge?

SPEAKER : Chhang turin a changtu Minister zahawm tak zahawm tak Pu

Robert Romawia Royte ka sawm e.

Pu ROBERT ROMAWIA ROYTE, MINISTER : Pu Speaker, member

zahawm tak Pu Andrew H. Thangliana zawhna chhanna :

a) Tun dinhmunah Kawnpui leh Thenzawl football ground atan phul lem

phahna tur sum a awm rih loh avangin phah a la ni rih dawn lo.
b) Tun dinhmunah phullem phah tumnate chu :
1) Muallungthu, Aizawl District
ii) Chite Veng, Aizawl District
1i1) Tuivamit, Aizawl District
iv) Durtlang, Aizawl District
V) Zemabawk, Aizawl District
Vi) Hlimen, Aizawl District
vii)  Armed Veng, 1 MAP Field, Aizawl District
viii)  Endenthar Field, Aizawl District
ix) Mitlamual, Zemabawk, Aizawl District
X) Lengpui, Aizawl District
xi) Saidan, Kolasib District
Xii) Mualvawm Field, Khawzawl District
xiii)  Saitual, Saitual District
xiv)  Hnahthial, Hnahthial District
XV) Siaha, Siaha District
xvi)  Thingsen, Siaha District.

SPEAKER : Zawhbelhna zawt turin ruling lam an phar nasa hle a, member
zahawm tak Dr. Z.R. Thiamsanga hi kan ngam leh chuang loving a i sawm mai ang

u.

Dr. Z.R. THIAMSANGA : Pu Speaker, Starred Question no. 65-na ah khan

zawhna hi a rawn chhuak hman dawn si lo a, No-65 na ami kha?

Kan hriat angin Champhai khi Sports lamah hian potential area, State
Games-ah pawh khan Best Girl te, champion tawh te kan lo ni thin a, amaherawhchu
tunah hian kan dinhmun hi a hniam ta riau mai a. Kolasibah pawh Science Centre-te
an han din a, a lawmawm khawp maia, potential area kan ni a Champhai khi. Tun
hmaa kan sawi tawh ang khan inbuanah te leh thil dang dangah te pawh hming tha
tak kan lo ni thin a, chuvang chuan Champhaiah hian SAI Centre din a nih thei nan
hma hi min laksak thei ang em tih kan Sports Minister zahawm tak hi ka zawt a. Tin,
chumi bakah chuan Hnahlan khi football-ah phei chuan state level player tha tak tak
neihna hmun an ni a, chuvang chuan phullem phahna tur hmun hrang hrang kha kan
han hria a, rualawh a na ve a ni. Kan veng, kan bial khi a hla a, inkalpawhnate khi a
tha vaklo a, Hnahlanah tal khi chuan phullem phah te khi chu hma min rawn laksak
ve thei dawn lawm ni tiin ngenngawl tak leh ngampa takin kan Sports Minister hi he

House zahawm tak hmaah hian ka rawn ngen a ni. Pu Speaker, ka lawm e.

SPEAKER Zawhna neitu hi a la awm a, tilaiah hian hma deuha phar
pahnih an la awm a. Pu H. Biakzaua member zahawm tak hi ka sawm zawk ang e,

chumi zawhah zawhna neitu kan sawm ang.

Pu H.BIAKZAUA : Pu Speaker, ka lawm e. Sports & Youth Services
Department hian District office engzat nge a neih? Khawiah te nge tih hi ka zawhna
a awm a, a chhuak hman dawn lo a, kei pawh in han zawh kha ka duh hram a.
District tinah hian Sports & Youth Services office hi neih tum a ni em tih a ni bawk
ang a. Tin, a dawt lehah chuan Mizoram State Games hi neih chhunzawm tumna a

awm em?

Tin, a pathumnaah chuan Lawngtlaiah sawn artificial turf phah a ni tawh a,
mahse gallery a awmlo a ni. A enna hmunhma awm si lo in field-ah sawn tha deuhin
phah a ni tawh a, term hmasa lam kan hotute khan hma an lo la a, a lawmawm

khawp a, gallery siam theih a ni ang em tih ka zawh belh a ni. Ka lawm e.

SPEAKER : Deputy Chief Whip zahawm tak Pu Rintluanga Sailo kha a
phar hma viau a, mahse in thu dun bawk a, lo inbe mai teh u. Zawhna neitu member

zahawm tak Pu Andrew H. Thangliana i lo sawm ang.

Pu ANDREW H.THANGLIANA : Pu Speaker, i phalnain thil tawite han

sawi belh lawk ka duh a, kan Minister zahawm takin turf phahna tur hmun sawm

chuang zet a rawn sawi a, hei hi sorkarna kan siam hnua ruahmanna kan siam thar
nge inthlan hmalam a chin chhuakin ka va hrelo a. Amaherawhchu ka han sawi lan
duh chu inthlan hma khan tuna Minister ni ta hian helai ka zawhna, Thenzawl leh
Kawnpui a turf phah hi sorkarna kan chan chuan kan ti ngei ngei ang, a tih thil kha a
ni a. Kan bial mipuiten engnge hmalakna an hriat chak avangin ka rawn zawt a ni a.
Helaiah hian min chhanna ah sum a la awm loh vang a ti a, a la ti ngei ngei turah
pawh ka ngai a. A ti lo a nih chuan thil a zawng a zaa intlan hma a han tiam ngawt
thin, tih hlawhtlin tumna kan nei leh thin lo a hi Mizoram politician te pawh in kan
sim angai hle in ka ring a. Chungte chu kan sawi hmasa duh a, tichuan hei khulai
khu potential kan ngah ve a, Kawnpui ah khuan mi engemaw zat kan lo nei tawh a I-
league player te pawh, tin, MPL player 4-5 te vel tunah kan nei tawh a. Santosh
trophy khelh mekah Tuirial bial atang pawhin 2 chhuak kan nei a.

Tin, han sawilan ve ka duh chu, tuna State Games kan hman takah khan a
mipa hmeichhia in kan Chief Minister bial kha a vaw thla tu kan ni tih kha kan
House hriatah ka sawi lang ve duh hrim hrim bawk a, kha kha potential kan neih

dante a ni.

Tichuan ka zawhbelhna chu Futsal hi kan hria ang a, a pui apangin an khelh
theih, mihring pawh ngai tam lo Mizo game tak mai, basketball field vela kan khelh
tawk lek hi promote tumna kawngah hi sorkar hian hmalakna a nei em tih kha ka

zawhbelhna a ni e.

SPEAKER : A theih ang ang te chhang turin a changtu Minister zahawm

tak Pu Robert Romawia Royte kan sawm e.

Pu ROBERT ROMAWIA ROYTE, MINISTER : Pu Speaker, Dr. Thiamsanga
zawhna, Champhai khawpuiah khian Kolasibah te i han ti thar ang khuan SAI
Centre te hi dah ve theih a ni ang em, chutiang tih tumna chu a awm em tih kha a ni
a, a zawhna pawh kha a awm a. Hei hi a pawimawh kan ti em em a, a chhan chu
Mizoramah a bik takin football ni lo, discipline danga national level leh international
level-a kan medalist han tling pha hi chu SAI product, SAI kutchhuak hi an ni duh
khawp mai a. Kan neihchhun Mission Vengthlang leh Lunglei lama kan neih te,
Thenzawla kan neih te pawh hi an tangkai a, tuna Olympian tura kan han beisei
Lalremsiami te, Jeremy Lalrinnunga, weight lifter te pawh hi SAI sulhnu te pawh an
nihna chen a awm a. Chuvang chuan kan sorkar, kan Chief Minister zahawm tak Pu
Zoramthanga kaihruai sorkar hian direct taka kan control ni lo mahse SAI hi central

sorkar leh state sorkar thawhhona tur a ni. Maltlat tir mai chi a ni lo tih kan hria a,

kan sorkar tirh atangin kan inrawlh a, centre lian pakhat Mission Veng ami aia lian
tur chu Kolasibah kan din chho dawn a, kan ti mek tawh a ni a. Chutiang tho chuan
Champhai pawh hi tih tumna chu kan nei a ni tih kha ka chhanna chu ni mai ta sela.
Tun State Games-ah pawh khan SAI Director General, SAl-ah chuan a hotupa ber a
ni a, lo kal ngei ngei sela kan duh a. Sports-a kan hmachhawp te leh kan phurnate
pawh hi rawn hmu se tiin kan sawm a. A rawn kal a, a haw lam kha chu a danglam
khawp mai a, hmannia Union Secretary, Sports & Youth Affairs ka zuk phone naah
pawh, ‘SAI Director General-in Mizoramin hma in lak dan te, policy in neih thar
dante a sawi a, tan rawn lak nasat pawh a tum khawp mai, kei pawhin ka lo support

ang,” atia.

Champhaiah hian SAI Centre nei turin kan nawr zel ang tih kha ni ta sela.
Tin, phullem kha thalaite duh ber ni te pawh hian a lang a, kan sorkar hmasa pawhin
nasa taka hma an lo lakna kha a ni a. Hnahlanah phullem min phah sak thei lawm ni
tih lai kha tuna han sawi mai hi chu a la hma deuhin ka hria a. Pathian zarah dam
chuan han kal te pawh ka tum a, bialtu MLA zahawm tak te nen. Chungah chuan
kan han en ang a, a sum leh sports infrastructure lama hmalakna tur sum hi chu kan
nei dawnin ka hria a, External Aided Project lam atangin. Kan phah lo ang tih pawh

a sawi theih chuang lo a nih chu. Kan phah ang tiin ka commit lo rih phawt a.

Tin, Pu H. Biakzaua, Lawngtlai East bialtu zahawm takin Sports & Youth
Services hian District office engzatnge in neih tih zawhna kha, a zawhna pawh kha a
awm tho a, mahse kan chhang hman dawn lo a. Sports & Youth Services
Department hi kum 34 zeta upa tawh department kan ni na a, Lungleiah chiah
District office hi kan lo nei a, Minister ka nih tirh pawh khan mak ka ti khawp mai a.
Tunah hian sorkarin kan hotute duhsaknain department pawhin tan kan la mek a.
Finance leh DP & AR lam pawhin district thar din turin a post an phal zat te pawh
an rawn tichiang tawh a. Cabinet meeting leh ah hian kan peih hman ang ngem ka
hrelo a, Cabinet meeting thutlukna a ngai a, chutiang chuan District Office din thar
hi chu department ang chuan kan tum a, Council of Ministers in min pawmpui pawh
kan beisei a ni. Tunah chuan sawi tawh ang khan Lunglei ah chiah kan nei a. Hei hi
Council of Ministers meeting in a din chiah pawh hi a ni lo maithei, deparment lam

hotute sawi danin.

Tin, Lawngtlai football ground tihchangtlun tih lai kha kei pawhin ka va hmu
fo a, Lawngtlai football ground saw pawimawh kan ti a. Hei hi kan hmachhawp te

zing ami a ni tiin a tawi zawngin ka chhang mai ang e.

Tin, State Games neih chhunzawm leh tum a ni em tih zawhna kha mumal

leh fel lehzuala neih chhunzawm zel tum a ni tih kha ka chhanna ni mai rawh se.

Tin, Pu Andrew H. Thangliana, zawhna neitu zawhna kha inthlan dawnah
Sports Minister hmasain Thenzawl leh Kawnpui-ah sorkar chuan phul lem kan phah
ang a ti i ti em ni kha ? Sports Minister hmasa i ti emaw ka ti a. Engpawh ni se,
Thenzawlah phullem kan phah ang tih hi ka la sawi lo a. Kolasib-ah pawh ka sawi
chiah chu ka hre lo a, field chu kan improve ang tih te chu ka sawi a. Mahse a sawm
a sawm bi hi phullem kan phah dawn a, tun kan term hmasa zawkah hian. Zawk han
ti ila a term leh tur ni leh mai tura inngaihna hi a awl angreng a. Chuvang chuan, a
tel ang nge tel lo ang tih erawh chu helaia han sawi nghal chi a ni lo a. A awm
chinah chuan theih ang zela tih chhoh chu kan tum a ni tih kha ka chhanna ni mai se.

Ka lawm e.

SPEAKER Starred Question no. 59-na zawt turin member zahawm tak Pu

Lalduhoma i lo sawm ang.

Pu LALDUHOMA Pu Speaker, UD&PA changtu Minister zahawm tak
chhan atan ka zawhna chu :- Aizawl khawpui Plastic Free City ni tura hmalakna hi

sorkar hian hlawhtlingin a hria em tih a ni e.

SPEAKER : Chhang turin a changtu Deputy Chief Minister zahawm tak

Pu Tawnluia ka sawm e.

Pu TAWNLUIA, DEPUTY CHIEF MINISTER Pu Speaker, member
zahawm tak Serchhip bialtu zawhna chhanna chu - Aizawl Aizawl Municipal
Corporation-in Aizawl khawpui Plastic Free City ni tura a hmalakna hi a hlawhtling
tan chho mek a, tihlawhtling tha zel tura chak taka hma lak a ni e.

SPEAKER : Zawhna neitu Pu Lalduhoma member zahawm tak sawm leh ila.

Pu LALDUHOMA Pu Speaker, heng thil hi thil tha tak a nih rualin mi tam
tak eizawnna a nghawng a. Warning inpek lawk te pawh hi tha hlein ka hria a. Tin,
Aizawl chauha hma kan lak hian hmun danga khap a nih ve si loh chuan a nih tur
ang a ni zo lo a. AMC level ni lo hian a department ang hian kan ti dawn a nih chuan
ram pum huap hian mumal taka ruahmanna siama tih chi a ni zawk ang em tih kha

ka zawhna a ni a.

Tin, thil reng reng hi bawhzui a nih loh chuan awmzia a nei lo a. Helmet

pillion rider in khum tur a ni kan han ti a. Ni hnih khat an zawm a, kan bawhzui loh

chuan awmzia engmah a nei lo a. Khatiang kha sawi tur tam tak a awm a. He thilah
pawh hian sorkar a inthlahdul deuh nia kan hriat chuan mipui chu kan dul leh zel
mai ang. A bawhzuina lamah hian eng ang chiahin nge hma lak a tum ? Tin, ram

pum huapa hma lak tumna a awm em tih ka zawt a ni.

SPEAKER : Member zahawm tak Dr. Vanlalthlana sawm ila,

chumi zawhah Dr. Vanlaltanpuia.

Dr. VANLALTHLANA : Pu Speaker, ka lawm e. UD&PA Minister
zahawm takin a chhan atan ka zawhbelh duh a. UD&PA hnuaiah hian project hrang
hrang a awm a. A bik takin Smart City Mission te nen a inhmehbel bawk a. Hmanni
lawkah leivung paih vangin Tlawng lui a nu vak mai a. Hmanniah keima bial
chhungah ngei tuiluankawrah bawlhhlawh a tam lutuk a kawngah a rawn chhuak a, a
uih hum hum a. Local Council te nen kan buai a, department kan ko a. Ruahsur laiin
pawnah kan lo nghak a, kan lo ngaihven a ni. Chutah chuan, ka sawi duh chu kan
tuiluankawr neih te, kan storm drain te hi khuh tura hmalak tumna a awm em tih ka
zawt duh a. Ka han sawi leh lawk ang a Aizawl leh Lunglei-ah te hian a phase wise
angin chunglam atanga han phah thlak a, khatianga awmze nei taka a kawr pawh, a
chhuatphah tha taka chim mai mai lo tura khuh thlak ni thei se la. Tun atanga kum li
kum nga velah chuan Swachh Bharat Mission te nen pawh inbe rem thei pawh ni-ah
ngai ila. Chutiang chuan kan lui neih te pawh hi a fim deuh zawkin ka ring a.
Chubakah chuan in tum a nih chuan Aizawl North-II bialah hian min han enchhin

hmasa teh u ka ti nghal a ni e. Ka lawm e.
SPEAKER Member zahawm tak Dr. Vanlaltanpuia kan sawm leh e.

Dr. VANLALTANPUIA : Pu Speaker, ka lawm e. Minister zahawm tak
UD&PA changtu hnena ka zawhbelhna chu — Lena Stadium, Serkawn Melte rama
awm hi hmanni lawkah khan Minister ho in kan va hawng tawh kha a ni a. Hemi
tum hian intlansiakna a sira race track kha a tling loin a diklo em em a. Tin, a field
pawh kha a zau zawng a diklo bawk a. Chu chu session hmasa khan siamthat kan lo

tum ang e tih te kha kan hre tawh a. Hei hi siamthat a ni ta em tih ka zawt duh a.

A dawt lehah chuan contractor te hian completion certificate hi tunhnaiah
DUDO hnenah an hlan a. Helaiah hian Lunglei mipuite pawh an lenna thin hmun
remchang tak a ni a. Amaherawhchu, thalai rui deuh te pawhin bottle keh han vawm
thlak na te, a chhakah hian han thut na rem tak te a lo awm a. Hetiang kawngah hian

a ownership hi Sports-in an lak hian thawktute an indaih vak si lo va tiin Serkawn

mipuite hian anmahniin a ram leinan nuai 17 vel lai kha an lo thawh bawk a. Hengah
thian ownership hi a pum pui a nih theih loh pawhin tlem a zawng tal te hi chu a
stewardship, a lo enkawlna hna thawk tur te hian min pe thei em tih hi an rawn zawt

a. Hei hi min siam sak thei em tih ka zawt e. Ka lawm e.

SPEAKER A theih ang ang chhang turin Deputy Chief Minister zahawm

tak Pu Tawnluia kan sawm e.

Pu TAWNLUIA, DEPUTY CHIEF MINISTER Pu Speaker, kan hriat
theuh ang in plastic free city-a khawpui han siam hi a hautak khawp mai a. A chhan
chu plastic nen hian kan lo cheng tlang rei tawh a. Vawikhata han tih fel phut hi chu
a har em em a. Amaherawhchu, nikum August thla atangin bul kan han tan a. Plastic
hman tlem dan te i zawng teh ang kan ti a. Chutianga beihpui chu AMC atangin hma
lak a ni a. Tah hian plastic hi micron 50 tling lo, chumi aia pan chu hman loh tur. A

aia chhah chu hman phal tih kha a ni a.

Chutianga order a awm hnuah chuan plastic pawh hi an man ve ta zel a,
quintal 13 chuang hi man khawm a awm tawh a. Tin, Aizawl khawpuiah hian nitin
AMC hian a viltu bik an siam ve a. Dumping ground-ah leh solid waste
management-ah te hian plastic kha dah hrangin an thliar hrang thin a ni a. Tin,
Aizawl khawpuiah hian College zawng zawngah, ATC leh AICS te pawh telh vekin
awareness campaign tih a ni tawh a. Tin, Local Council hian AMC hruaitute hemi
kawnga rawn zirtira awareness pe tur hian an sawm thin a. Chutiangah chuan
inzirtir ve zel a ni a. Tin, kohhran hrang hrangah pawh lehkha siamin plastic hmang
tlem turin ngenna pek thin an ni a. Tin, catering service hote pawh ko khawmin
plastic hmang tlem turin ngen an ni a. Tin, no plastic exhibition pawh buatsaih niin
plastic free rally te pawh neih tawh a ni a. Primary leh Middle School-ah te pawh

theih ang tawk tawkin hma lak a ni a.

Aizawl] Higher Secondary School zawng zawngah hian awareness campaign
hi neih tawh a ni a. Chutiang chuan sawrkar lam atang pawhin kan Chief Secretary
ho hian plastic bottle-te sorkar function-a hmanglo tura zirtirna pawh pe turin hma
lak a ni. Chutiang chuan theihtawp chhuahin helaiah hian hma lak chhoh a ni a.

Hemi bik atana siam special committee AMC-in an enkawl bawk a ni.

Tin, chutiang inzirtirna atang chuan mi rilruah a intuh tan viau a, kan sawi

ang khan thawklehkhatah hei hi a ni pup thei bik lo a. Amaherawhchu, nikum

August thla atanga hma kan laknaah hian kan hmalak hma ai kha chuan hma chu

kan sawn khawp mai tih kha kan hmuh dan a ni a.

Tin, plastic bag thlakna tur biodegradable tihte pawh hi bazaar-ah lei tur a
awm ve tan ta a. Tunah hian a la to deuh na in nakinah chuan tlawm zawka lei theih
dante pawh la awm turah ka ngai a. Chutiang chuan Aizawl-ah hian non plastic bag
siamna chi angte pawh a awm ve tawh bawk a ni. Chuvangin a pawimawh berah
chuan nichina zawhna neitu Pu Duhoma’n a sawi ang khan mi rilrua tuh hmasak kha

a pawimawh a ni.

Chutiang chuan kan bawlhhlawh thenfaina kawngah hian a pawimawh chu
kan rilruah khan a fai hmasak loh chuan bawlhhlawh paih nachang kan hre lo a ni tih
hi a ni. Chuvang chuan inzirtir kha a pawimawh a, plastic pawh hi mihring tan a
harmful, a thatlohna hrang hrangte kha kan inzirtir a. Kan nitin nunah plastic khap
chin hman kha a thalo tih kan inzirtir nawn hi a tul em em a. Chu chu a hlawhtlinna
tur niin a lang a. A bawhzuina lamah chuan khatiang khan theihtawpin kan bawhzui

ve zel a ni tih kha ka chhanna ni se.

Tin, Aizawl North-II bialtuin tualchhung ngaihpawimawh tur chungchang,
drainage chungchang hi hetah hian ka sawi thui deuh hlek ang a. Khawpui enkawlna
hi UD&PA hian a vai hian a hma mai a, engkim mai hi khawpui development a nih
chuan a hma thei a. Sum lam erawh chu a mamawh tam a, sum awmdan a zir khan a

hmalakna hi khatiang khan hak a zauh zel thin a ni a.

PHE hi ka chan a ni bawk a, PHE lam atang hian Aizawl-ah hian drainage
system hi uluk taka siama a pum puia hmalakna project lianpui hi kan siam a.
Central-ah hian chu chu kan vawmthla tawh a, thu hnuhnung ber hmanni lawkah te
kha chuan a positive zawngin thil a kal zel a. Chu project chu kan hlawhtlin hunah
chuan Aizawl khawpuiah hian drainage system hi tha deuhin ka nei thei ang tih kan
ring a. Chu chu UD&PA mai ni lo PHE atang pawh khan drainage system

improvement-ah hian hmalakna a awm a ni tih ka sawi duh a.

Tin, Lunglei North bialtu MLA zahawm takin Lena Stadium chungchang a
rawn sawi siam ngai kha chu tunah hian siam a nih leh nih loh ka hre chiah lo a, kan
lo enzui ang a. Heng hi siam tur chuan Completion Certificate, contractor hnena a

hlan hmaa siam tir kha a ngai a, an siam tir leh tir lo erawh chu kan lo enfiah ang e.

Tin, Lena Stadium, Serkawn ami, a ownership chungchang kha ka speech-ah
pawh khan ka telh a. Sorkar-in UD&PA atangin he stadium hi pawisa sum tam tak

sengin a sa a, a siam a, a bul takah chuan heng hi sawrkar suma siam a nih angin a
enkawl zelnaah pawh hian sorkar tel lo chuan hetiang hi chu enkawl a harsat thin
avangin a ownership hi chu sorkar ta a principle-ah chuan a ni tur a ni tih kha ka
sawi a. Chutah chuan Serkawn-a kan VC-te leh khawtlang hotute hmalakna zawng
zawng pawh kan hria a. A neitu nihna leh thahnem an ngaihnate kan hria a. Tichuan,
sorkar-ah chuan a neitu nihna kan neih chuan Sports Department in a enkawl tur a ni
a, UD&PA chuan a construction kan zo a, kan hawn theih hnuah a concern
department-ah kan hlan a ni. Tichuan, a concern department chuan a enkawl zui dan
chu stewardship, a hming chu engpawh ni rawh se, khawtlang hruaitute nena rel in

inrem siam harsa a niin ka ringlo tih kha ka chhanna a ni e.

SPEAKER Starred Question no. 60-na zawt turin member zahawm tak Pu

Nihar Kanti Chakma i lo sawm ang.

Pu NIHAR KANTI CHAKMA : Pu Speaker, ka lawm e. Ka zawhna

Starred Question 60-na Social Welfare Minister zahawm tak chhan atan :-

a) Eklavya Model Residential School hi Mizoramah engzatnge din a nih tawh?
b) Tun dinhmunah engzatnge function mek?

) Eklavya Model Residential School din tur hian eng criteria nge ngai?

d) 35" West Tuipui Constituency chhungah din theih a ni em tih ka zawt e.

SPEAKER Chhang turin Department changtu Minister zahawm tak

Dr. K. Beichhua kan sawm e.

Dr. K. BEICHHUA, MINISTER : Pu Speaker, ka lawm e. Member

zahawm tak Pu Nihar Kanti Chakma zawhna chhanna chu :-

a) Eklavya Model Residential School hi central sorkar, Ministry of Tribal

Affairs atang hian 11 hmuh a ni tawh.

b) Tun dinhmunah hian EMRS 2 function mek kan nei a, chungte chu Pukpui,
Lunglei leh Kawlritlang, Serchhip-ah te a ni.

) R.D Block huam chhungah tribal population 20000 tal a ni tur ani a, chumi
ah chuan ST population bik hi 50% tal a nih a ngai bawk. Tin, a hmun hi
state sorkar-in man lova a pek a ngai a, a zau zawng hi 20 acres tal a ni tur a

ni.

d) Lungsen, Lungsen R.D. Block-ah EMRS hmun tur identify tawh niin, dil
mek a ni a. Lungsen RD Block hi West Tuipui Constituency leh constituency
dang chhunga awm a ni a. Ministry of Tribal Affairs hian constituency wise
ni lova RD Block wise zawngin EMRS a kalpui avangin 35" West Tuipui

Constituency bik tan a hrana din tun dinhmunah a remchang lo a ni.

SPEAKER : Zawhbelhna zawt turin Pu B.D. Chakma. Member zahawm

tak sawm ila.

Pu B.D. CHAKMA : Pu Speaker, ka lawm e.

a) EMRS Kamalanagar-ah sak lai a ni a, a contractor hi tunge?
b) Engtikah nge sak zawh a tum?

c) EMRS zirtirtu lak tur chungchangah advertisement chu a chhuak tawhin ka
hria a. Khami atan local qualified candidate a awm a nih chuan priority hi

pek tumna a awm em?

d) Engtik atangin nge Kamalanagar EMRS class hi tan tum a nih tih ka zawt

duh e. Pu Speaker, ka lawm e.
SPEAKER : Member zahawm tak Pu C. Ngunlianchunga i leh sawm ang.

Pu C. NGUNLIANCHUNGA : Pu Speaker, ka lawm e. Tuna zawhna
ang deuh tho khan Lawngtlai-ah leh Tuipang-ah sawrkar hmasaah khan EMRS
School building hi sak a ni a, kha kha engtikah nge zawh a nih theih ang? Physical

achievement leh financial achievement min hrilh thei em? tih kha ka zawhbelhna a

nie.

SPEAKER : Zawhna neitu member zahawm tak Pu Nihar Kanti Chakma
kan sawm e.

Pu NIHAR KANTI CHAKMA : Pu Speaker, EMRS School hi a tha em

em a, engkim sorkar-in a free vek thin a. Kan hriat angin ka bial hi 35" West Tuipui
a ni a. Lungsen R.D. Block huamchhung a ni a. Keini Tuipui hi education-ah kan
backward nasa a, chuvangin Minister hian min duhsak theih dan a awm em?

Tlabung-ah tal te a dah theih em ka lo zawt a ni e.

SPEAKER A theih ang ang chhang turin a changtu Minister zahawm tak

Dr. K. Beichhua kan sawm leh e.

Dr. K.BEICHHUA, MINISTER : Pu Speaker, member zahawm tak Pu B.D.
Chakma zawhbelhna EMRS contractor Chawngte, Kamlanagar hi NECS a ni. Tin, a
zawh hun tura tih hi 18.10.2019-a zo tur a tih a ni a. Tunah hian a building la zawh
loh nimahse, kumin atang hian session i tan mai ang u tiin advertisement pawh
teacher’s recruitment kha kan rawn tichhuak tawh a. Kan advertisement-ah khan a
hranpa a local mi kan duhsak ang tih chu kan telh lovin ka hria. A chhan chu kan
hriat angin EMRS hi CBSE a ni a, uluk leh chak taka kalpui hi sorkar in a tum dan a.
Zirtirtu leh thawktu ho pawh a lak danah kan fimkhur hle a, kan duhtui hle a ni tih

kha ka rawn sawi duh bawk a.

Class hi engtikah nge tan a nih ang tih chu tun kum session hi kan tan

hmasak ber hun tur a ni a. A hun chiah, a ni leh tahrik hi chu kan la fix hrih lo.

Pu Speaker, member zahawm tak Pu C. Ngunlianchunga zawhna Lawngtlai
leh Tuipang zawh hun tur kha Kamlanagar zawh hun tur nen khan a inang reng a, ni
18.10.2019-a zawh tura tih a ni.

Physical achievement hi a inanglo thluah a, Chawngte khu communication te
a harsat deuh avangin physical achievement khu a hniam deuh a. Tuipang-in a dawt
a, Lawngtlai saw chu 90% vel kan zo tawh turah ka ngai a, a figure chiah chiah

tunah hian ka hrilh thei lo che a, a pawi ka.

Financial achievement-ah erawh chuan Lawngtlai-ah vaibelchhe 16 sanction-
ah 1266 lakhs pek a ni tawh a, balance hi 334 lakhs a ni. Chawngte atan sawn 1268
lakhs pek a ni tawh a, a balance chu 332 lakhs pek loh a la ni. Tuipang saw 1266
lakhs pek a ni tawh a, 334 lakhs balance a la awm bawk a ni. Tin, Ngopa-ah sawn
kan nei bawk a, nuai 1400 pek a ni tawh a, 200 balance a awm a. Ngopa erawh saw
chu kan zo thawkhat deuh tawh a ni. Chu chu ka chhan theih ni ta se.

Chumi piah lamah chuan member zahawm tak Pu Nihar Kanti-a zawhna kha,
nichina ka rawn sawi tawh ang khan hei hi Ministry of Tribal Affairs-in an ngaih
pawimawh em em, an flagship programme a ni a. Tribal naupangte tana zirna tha
pek hi Ministry of Tribal Affairs-in tun thlenga an la kalpui a ni a. Ka rawn sawi
tawh ang khan population mi 20000 an tlin a, chumia tribal population 50% a nih
chuan pek theih a ni ang tih a ni a. A block wise anga then deuh vek a ni a, tunah
hian 11 -ah min rawn pe tawh a. Hmun dang 5 hi tunah hian site selection nei turin

min rawn ti a, kan ti mek bawk a.

Chumi piah lamah chuan a hranpa a constituency wise-a pek ang chi kha chu
tunah rih chuan keimahni thu a ni lo va, Ministry of Tribal Affairs thu a nih avangin
pawi kan ti a. Kan hmalamah remchang te a awm a nih chuan kan la induhsak dawn

nia tih kha ka chhanna a ni e.

SPEAKER Zawhbelhna a awm thei tawh lo a. Zawhbelhna a nghak reng
mai. Starred Question no.61-na zawt turin member zahawm tak Pu Lalduhoma i lo
sawm ang.

Pu LALDUHOMA Pu Speaker, Health & Family Welfare Department

changtu Minister zahawm tak chhan atan ka zawhna chu :- Serchhip District
Hospital sak that nan hian hmalakna a awm em tih a ni a. Zawhbelhnate a awm theih

nan tawi fel deuhin min chhang thei se a lawmawm khawp ang.

SPEAKER : Chhang turin Health & Family Welfare Department Minister

zahawm tak Dr.R.Lalthangliana i lo sawm ang.

Dr. R. LALTHANGLIANA, MINISTER Pu Speaker, tawitein ka chhang
thei e. Pu Duha zawhna chhanna chu Serchhip District Hospital sak that tum a ni a.
Hemi atan hian sum ngaihtuah a ni a, a sum hmuhna turin concept paper te, Detailed
Project Report te nikum February thla bawr vel khan a niin ka hria a, kan submit

tawh a.

Ka sawi belh lawk duh chu 14™ Finance Commission leh 15™ Finance
Commission inthlak kual chhoh lai vel a nih avang hian kan submit na hi 15"
Finance Commission a ni a. Chuvang chuan tunah hian a chhanna kha kan la hmu lo

a ni, chu chu ka chhanna a ni.

SPEAKER : Zawhbelhna zawt tur in member zahawm tak Pu Lalduhoma i lo

Sawm ang.

Pu LALDUHOMA Pu Speaker, Serchhip bial khi kum 30 dawn lai Chief
Minister-in a lo bial tawh a ni a, kan vannei khawp mai a. Amaherawhchu, district
hospital tia han chhal tlak pawh kan Ia nei lo va. Session hmasa lamah te kan Health
Minister zahawm tak hian min ngaihpawimawh sak a, 15" Finance Commission ah
an thlen tur thu te min hrilh a, a lawmawm ka ti a. Tunah kha thil kal mek dan kan
han hria a, kha kha chak takin min bawhzui sak thei ang em tiin ngenngawl takin ka

han zawt a. Mizorama hospital upa ber te zing ami a ni a, tunah chuan a hlui lutuk

tawh a. Kan OPD te khi a thang huam huam a, ventilation a awm si lo a, a vai mai

khian a chhe tlang em em vek mai a ni a.

Tin, ka zawh belh duh chu Dr.Zosangpuia, Surgeon kan nei thin a, kan duh
hle a. Kolasib bialtu Minister zahawm tak Pu Rintea hian min chhuhsak daih mai a.
Tichuan, Surgeon nei lovin kan awm a, theihtawpin kan tang a, kan Minister hnenah
pawh kan thlen a. Tichuan, Dr. James-a, ZMC ami attached-in min pe a, kan lawm
viau a attached mai mah ni se. Ani hi Assistant Professor-ah a lo kaisang chho ve leh
ta a, nikum November thla atang khan min chhuahsan ve leh ta a ni. Serchhip hi

district capital-ah pawh Mizoram a ram laili a ni a, surgeon nei lovin kan awm a.

Aizawl lamah in refer reng mai a ngai a, mipuiin kan tuar tak zet a. Surgeon

hi a rang thei ang berin min pe thei ang em tih ka han zawt a ni.

SPEAKER : Chhang turin a changtu Minister zahawm tak Dr. R.

Lalthangliana kan lo sawm ang.

Dr. R. LALTHANGLIANA, MINISTER Pu Speaker, Serchhip Civil
Hospital han tih kha, a hming hrim hrim hi tiang hian dah a ni hrim hrim mai a,
Jawaharlal Nehru District Hospital tih a ni a. Hei hi a original taka a hming a ni, kan
hre lo mai thei a Serchhip tih khan a chiang tho a, hospital dang kha a awm chuang

lova.

Member zahawm tak Pu Duha sawi kha a dik khawp mai a, bialtu an nei tha
a CM bial a ni thin a. Anni pawh khan theihtawp an chhuah turah ngai ila.
Amaherawhchu, a hmunah hian kei pawh ka han kal a. Tuna member zahawm tak
sawi kha a dik khawp mai a, kan district hospital ah hian a chhe pawl tak chu a ni

mai awm e ka ti a.

SPEAKER : Kan hun a tawp a, a chhang laklawh bawk a, chhang zo mai

rawh se aw. Kan remti em?

DR. R. LALTHANGLIANA, MINISTER : Nichina kan sawi ang deuh
khanin pawisa pawh hi ruahmanna kan siam tam deuh a ni, kan han thehluhah hi
chuan. Kan hlawhtlin dawn leh dawn loh chu kawng dang ni se. Engpawh ni se
Serchhip Hospital thatna tur atan khan theihtawpin tan kan la ang a, tin, heng bakah
hian district dang zawng zawngah pawh hian ka hriat sual loh chuan Finance
Commission-ah hian kan thehlut vek a, district thar pathum tan pawh hian kan

thehlutin ka hria. Tin, kawng dangte pawh ngaihtuahna kan seng bawk a. Chutiang

chuan theihtawpin tan kan lo la ang tih kha ka chhanna ni mai sela, ‘kan la ang’ tih a
ni a, kan la mek a ni. Fifteenth Finance Commission hi pawngpaw nawr vak hleih
theih a ni lo va. Scheduled bik hi an nei a, khatiang hun bik te a nih loh kha chuan
tih a harsa deuh thin a ni. District dangah kan Hospital tam tak a rawih chhia a,
khilai khi 100 bedded Hospital tur anga ngaih kha a ni hrim hrim a.

Tin, chumi rual chuan tunhnaiah kan district thar pathum Khawzawl, Saitual
leh Hnahthial district atan khan, district thar Hospital tur atan khan February ni 14
khan notification kan tichhuak ani tih kha kan puang ve hrim hrim teh ang. Chumi a
nih chuan post create engemaw zat a ngai a, tunah hian fill up theih mai turin
ruahmanna kan kalpui tih pawh kha ka hriattir nghal duh a ni. kan han sawi zau lawk

a nih chu, min lo hrethiam ula.

Tin, zawhna kengtu Pu Duhoma han zawhna pawh kha, surgeon te pawh a ni
a, surgeon lo hrim hrim pawh hi department thenkhat hi kan lo indaihlo khawp mai
a. Kan buaina laimu te hi House hian kan hriat a thain ka hria a. Tunah phei chuan
verbal-in kan inkhap char char a. Entirnan, kan Doctor neih tha tak tak te, ZMC
lamah an dil a, an lo hmu a, kha kha kan hel kan hel phah ani ve bawk i na. Chuvang
chuan ZMC lampang pawh lo la lo la teh suh u a, min chhuh zel a, kan buai em mai
kan ti a ni. Kha khan harsatna min siam a, chuvang chuan step gap arrangement kan
han siam a, ZMC a kan han pawh reng te kha a chang chuan a lo theih lova. Medical
Council of India in inspection a lo nei reng si a. Khang harsatna kha tilaiah pawh
kan tawh lian tak mai Dr. Zosangpuia, helamah an kal leh ngai si kha a ni. Engpawh
nisela theihtawpin kan tang ang a, Doctor tlem a zawng lak tur hi MPSC lamah kan
nei dawnin ka ring a, phalna kan nei tawh a. Khang kha kan han tih fel hunah
chuanin District-a a awm lohna a bik takin Surgeon te phei chu a pawimawh khawp
mai a, ngaihtuahna kan lo seng turah ngai ta i la a tha awm e. Chu chu ka chhanna ni
ta mai sela. A fiah mai em. A rei lo zawng turin theihtawpin tan kan la turah ngai ta
ila, district dang te pawh complaint neuh neuh kha a awm a. Theihtawp kan chhuah

tlang dawn nia. Ka lawm e.

SPEAKER : Aw le, tunah chuan zawhna leh chhanna hun a zo va, Laying
of Papers-ah kan kal ang a. Dr. ZR.Thiamsanga, Chairman, Subject Committee-II1
in “Statement of Action Taken by the Government against further recommendations
contained in the Second Report, 2019 of Subject Committee —III relating to National
Mission on Oilseeds & Oil Palm under Agriculture Department” tih chu House

dawhkanah rawn lay se, i lo sawm ang.

Dr. ZR.THIAMSANGA Pu Speaker, ka lawm e. Pu Speaker, i phalna
leh he House zahawm tak remtihnain he “Statement of Action Taken by the
Government against further recommendations contained in the Second Report, 2019
of Subject Committee —III relating to National Mission on Oilseeds & Oil Palm

under Agriculture Department” hi ka rawn lay e.

SPEAKER : A copy kha han sem ula. Kan chang kim em? Kan chan kim
chuan Presentation of Reports-ah kan kal ang a. Member zahawm tak Pu
Lalduhoma, Chairman, Public Accounts Committee-in ‘“Fourth Report of Actions
Taken by the Government against the recommendations contained in the Third
Report of PAC relating to Health and Family Welfare Department” tih hi House

dawhkanah han present sela, i lo sawm ang.

Pu LALDUHOMA Pu Speaker, i phalna leh he House zahawm tak
remtihnain “Fourth Report of Public Accounts Committee on Actions Taken by the
Government against the recommendations contained in its Third Report of PAC

relating to Health and Family Welfare Department” hi ka rawn present e.

SPEAKER : A copy kha han sem ula. Kan Committee te hi an hah
em em mai a, ram tan an thawk nasa em em a ni. Rilru nen a hmuna tlawh te, an
zavai hian thahnem an ngai hle a ni tih kan sawi ve leh a ni. In chang kim maw?
Tunah Pu Ramthanmawia, member zahawm tak Chairman, Committee on
Government Assurances in‘““Third Report Action taken by the Government against
the recommendations of Committee on Government Assurances contained in its
Second Report of the Seventh Legislative Assembly of Mizoram” tih hi House-ah

han lay se, i lo sawm ang.

Pu RAMTHANMAWIA Pu Speaker, i phalna leh he House zahawm tak
remtihnain he “Third Report of of Committee on Government Assurances on Action
taken by the Government against the reocmmendations contained in its Second

Report of the Seventh Legistlative Assembly of Mizoram” hi ka present e.

SPEAKER : A copy kha han sem leh ula. Kan chang kim em? Thil
dangah kan kal leh hmain han puan lawk duh ka nei. A hmasain kan hriat angin kan
Chief Minister zahawm tak vawiinah meeting pawimawh a awm avangin a lo la

thleng hman lo va, House-ah a awm ve lo tih kha ka han puang duh a.

SPEAKER Kan Health Minister-in kan sawi ang khan kan hriselna

lampte ngai pawimawh leh duhsakin memberte health checkup min neih sak a, a

lawmawm hle mai a. Sawi tawh ang khan helai hmuna khawl rawn ken ve theih
loh pawh kha, session chhung hian a hmunah va inentir leh thisen te leh test hrang
hrang a va tih theih a ni tth kha Bulletinah kan rawn ti chhuak tawh na-in kan

sawi nawn leh nise.

Tin, vawiin hian Mizoram min runtu ti ila, thalaite min suattu leh hripui
ang tluk maia min bawmtu HIV/AIDS Legislators Forum vawiinah hian
inhmuhkhawm kan han rawt kha a ni a. Hei hi state dangah pawh an lo ti nasa mai
a, vawiin chawhnu dar 1:00 P.M. ah tentative programme kha kan han siam a ni a.
Helai hmunah ei tur tuihnai tak an rawn siam dawn bawk a, member zawng zawng
kan vaiin, vei lam leh ding lama mite in tum ila a tha awm e. Tin, chumai a ni lo
va, cancer chungchang te, tin, tunlaia China atanga hri hlauhawm tak Coronavirus
chungchangte power presentation kan rawn siam dawn a. Member te kan vaiin kim

tum ila, kan ngen che u a ni.

Tunah chuan Fiancial Business ah kan kal ang a, kan Chief Minister
zahawm tak leh Finance Minister ni bawk Pu Zoramthanga’n Ni 19.2.2020 (Nilai)
Budget pharh tak “ the Annual Budget for the year 2020-2021” kha sawihona
general discussion kan nei leh dawn a. Nichina kan Pathian thu sawi ang
khan, “Rorel tuten taima takin, rorel rawh se” tih a nih kha. Chuvangin midangte
thusawi inngaihthlak tawn sak ila tihte kha eng emaw tul zual leh hriselnain a permit
loh pawhin chhuah zawk zawkte a awm thei a, chu chu thu dang ni rawh se. Tin,
nimin khan member te minute 12 kan inpe a, hmanni BAC kan thut khan minute
12 lo minute 15 te pawh hi inpe ila tih kha member zahawm tak atang khan a ri
deuh a. Tunah hian in zahawm em mai a, minute 12 in pelh deuh pawhin a
thahnem ngai zual chu kan pawiti lo mai ang. Kan rilru lo relax deuh teh se aw.
Khaile, tunge sawi hmasa leh ber angle? Hun in ui viau thin si a, a dingtu nih hi
engahnge maw, keini kha chu kan ding phat zel kha a nia. Pu Duha ho hian
han sawi rawh ule. Pu BD, an kawk deuh che a nia kha, sawi rawh u, hun a
uiawm thin a nia. Opposition Group Leader zahawm tak Pu Zodintluanga Ralte kan

sawm €.

Pu ZODINTLUANGA RALTE Pu Speaker, ka lawm e. Vawiin a
budget discussion kan neiha kan budget pass hi a lungchhiat thlak ka ti hle mai a.
Khawvelah hian Finance Minister hian budget hi an pulut fova, an budget
putluh atang hian kan ram hmasawnna tur te, mipui ten a kan chhawrna tur te

an thehlut a. Lawm takin mipui ten kan lo dawngsawng thin a. Tun tum kan

budget rawn pharh ve hichu, kan Finance Minister, Chief Minister ni bawk
hianin a lawm loh zia te duhthusam a nih loh zia kha vawi tam tak kha a
Budget Speech ah khan a rawn sawi chhuak a. Beidawn thlak hi ka ti hle mai
a, Finance Minister in a budget a pharh tupa ber pawh lawmlo, lungawilo hi chu

kan ram tan hian athalo a ni tih a chiang em em a.

Chutih laiin Pu Speaker, i dinglam a thu kan MLA kan member puiten
a House Leader, Finance Ministerin a tha tawklo a ni a tih laia Budget tha ani
an rawn tih vak vak hian pu ber chungah hianin ‘no confidence an move’
emaw ni chu aw a tih theihin ka hria. Finance Minister ber ina a thalo a tih a tih
lai a, an nin a tha an lo tih kha a pawi ka ti a. Kan budget hi kan ram tan
Zoram mipuite tan budget tha a nilo tih a ti chiang a. Tin, a budget speech-
ah khan January kum 2020 atangin budget allocation siam kan ti tawp an tia,
January thla a allocation an tih tawp chuan, Febuary a awm a Pu Speaker, i hre
vek ang, Sawrkarah i awm tawh a, March a lo nia. Khang a pawisa rawn kal
Central Scheme-te, tin, Finance Commission atanga lo kal turte hi engtinnge kan
ziah fel dawn. Nakum financial year thar-ah a lut vek dawn nge khatiang ang khan
ngaihtuah a ti thui hle a, kan kalphung a hi hriatthiam a har ka ti hle a ni.

Tin, Pu Speaker, hei Finance Commission kalphungte a danglam tawh a,
vawiin khan, kan Minister zahawm tak khan Serchhip Hospital chungchang
Finance Commission a an thlen thu te kha a sawi a. Hei Finance Commission
chu kan hria a. Fourteenth Finance Commission khanin budget kalphung leh sum
kal phung kha a rawn ti danglam vak tawh a. State ina kan hmuh tur a kum
bithliahin, a quarter bi a kan hmuh tur a rawn bithliah a. Chutah chuan State
Sawrkarin kan duh atan non-plan leh plan awm hrang tawh loin, kan duh duh a kan
pawhpen theihna turin kan kutah an rawn dah tawh a ni. Chutiang ang chu a ni tawh
a, chuvang chuanin vawiin nia kan budget pawh hi, chutiang ang kal phung a ni
tawh tih kha kan rawn sawi tel duh a. Tin, Fifteenth Finance Commission in a, tun
kum budget atan a min rawn pek hi, nikum aia a tlem thu kan Finance Minister

zahawm takin a a rawn sawi chhuah kha a pawi ka ti a.

Nikumah pawh kum 2019-2020-a kan pawisa hmuh tur aia kum 2020-2021
a kan hmuh tur a rawn tlem zawk a hi central lama thian thawhpuite nei anga
thawveng taka an sawi thin kha vawiinah hian budget min rawn cut leh si hian
awmzia a van neilo em! Central Sorkar a CAA kan ram tana thalo deuh zuk vote

puite pawh kha central-in budget min rawn cut hian awmzia a va nei ta lo em tih hi

ka rawn sawi duh a ni. Tin, kan Finance Minister khan a speech ah khan, hetiang
dinhmun a kan lo din takah hian tax leh non-tax atanga kan revenue tihpun dan
kawng zawng chu thil tihmakmawh a ni dawn a ni, a ti a ni. Hei hian tun sorkar
dinhmun leh sorkar kal chhoh dan tur hi a tichiang hle a. Hemi atang hian Zoram
mipuite chuan tawrhna nasa tak, chhiah nasa tak min rawn tihpun sak dawn tih hi a
tichiang a. Chuvang chuan vawiina kan budget hi mipuite tan chuan “anti people
budget” kan ti dawn nge Pu Speaker, budget thalo tak a ni tih ka rawn sawi tel duh

ani.

Tin, tun kuma kan budget pass tur hi kan revenue expenditure mipui ten kan
hriat danah chuan sorkar hnathawk leh sorkar inenkawlna vaibelchhe 9021.84
budget atanga 84.2% khatianga a kal nghal ringawt tur hi mipuite hian kan
hrethiamlo hlein ka hria. A chhan chu kan hriatthiam lohna ber chu 15.8% chauh hi
hnathawhna tur leh mipui te hnena kal tur a ni. Pu Speaker, vawiinah hian kan thalai
te hian kan budget hi kan en nasa, social media leh chanchinbuah te, news ah te an
en a, an ngaihven em em a ni. Vawiina kan budget 84.2% revenue expenditure ah a
kal ang a. 15.8% chauh hnathawhna tur leh mipuite hnena kal tur hi chu an
ngaithiamlo viauin ka ring a ni. Tin, nikum khan kan revenue expenditure kha
vaibelchhe 8308.70-a dah a ni a.

Kan Finance Minister khan 7th Pay Revision hlawh pung 30.36% leh
pension senso 18.2% khung tel vek a tum a ti a. Khami tum khan an budget vawi
khatna alawm tiin tha takin kan pawmpui a. Amaherawhchu Pu Speaker, khatianga a
kalpui lai khan, khatiang budget-ah pawh awm lo, sorkar hna kha kan han la ta pawp
pawp a. Home Guard-ah te 30 chuang an ni a, zirtirtute 800 chuang kan han la chho
a. Khatiang a nih chuan sorkar hnathawk kan lak belhte hi tuna kan budget atanga
pek vek leh tur a ni si a, mipuite hian kan chan tur hi kan chang tlem dawn lutuk tih
hi a tichiang a ni. Chuvang chuan Pu Speaker, vawiinah hian kan budget speech-a
kan Finance Minister-in a rawn sawi uar ber chu state owned tax leh non-tax
revenue tihpun kha a ni a, a lungchhiatthlak tak tak a. Chuvang chuan vawiina kan

budget neih hi chu mipuite tan chuan budget thalo tak a ni tih hi kan hria a ni.

Pu Speaker, mipuiin budget a kan nghahhlelh ber chu MLA election lai leh
campaign lai vela MNF party te, headquarter mite, block leh an unit ten an campaign
hla ber, ‘kan sorkar hunah chuan chhungkaw tinah nuai thum kan sem ang a, NLUP
dawng tawhte hnenah pawh kan pe vek ang,” an tih an party President-in a sawi,

video-ah te vawiinah hmuh theihin a la awm vek a ni. Khatiang hmuh tur a awm ta

lo hi a beidawnthlak a, vawiinah chuan nuai thum kan sem ang an tihte chu a project
base-in kan kalpui ang an han ti leh ta a. Khatiang khan Zoram mipuite hnena an

thutiam an tihhlawhtlin lohna hi he budget-ah hian a tilang chiang em em a ni.

Chuvang chuan kan sorkar in sum kan hman danah hian sorkar hi a harsa hle
a ni tih a chianna em em chu, nikum Christmas dawn khan ruling party headquarters
amite chuan, ka hriatdan hi a dik chuan Pu Speaker, General Secretary-te, Secretary-
te pawh Christmas dawn khan ¥ 40,000/- te, ¥ 20,000/- te an insem diat diat ringawt
a ni. Headquarters a mi te 40,000 te 20,000 te an insem chuan mipuite tan chuan
nuai thum dawnna tur hi a awm lo a ni tih a chiang em em a ni. Chuvang chuan Pu
Speaker, kan budget hi eng ang pawhin a tha han ti mah ila, mipuite tana hmanna tur

leh mipuiin kan chhawr tur budget hi a awm lo tih hi a chiang em em a.

Kan Finance Minister hian thil hi a hre fuh tawk lo em maw ni chu aw ka ti
a. A thusawi thinah chuan vaibelchhe singkhat sem tur a awm ziate, vatbelchhe
singkhat theuh kan insem ang a, khatiang kan hman tur thu a sawite kha Zoram
mipui mitthla ah hian a la cham reng a ni. Amaherawhchu, budget speech vawi hnih
a han pharha kan hmuh chu NLCPR-ah te, NEC-ah te, Central Road Fund atangte, a
vaia Central atanga kan hmuh a beisei chu vaibelchhe 385.85 chauh kha a ni. Pu
Speaker, a beidawnthlak a ni. Mipuite hma a sum tam tak, beng muk a liam zawih
zawih, a khawh a khawh lut pur pur tur, min han zirtir laite, vaibelchhe sing chuang
kan insem tur min hrilhte kha, vawiina kan budget ah chuan hmuh tur a awm lo. Kan
hmuh tur baka Central atanga hmuh a beisei chu vbc 385.85 chauh a ni hi a pawi ka
ti tak zet zet a. Vawiina kan budget hi kan ram tan lawmna tur a awm lo tih hi
vawiina ka rawn sawi duh a ni a. Pu Speaker, a tawp berah chuan kan budget hi eng
ang pawh lo ni sela, kan pawisa tlingkhawm hi mipuiten an thawhkhawm atanga
tlingkhawm a ni a. Heng kan budget kan neihchhun tlemte pawh hi Pu Speaker, i
kaihhruaina hnuaiah hian kan sorkar hian tha takin hmang sela, a theih ang ang hi
ram mipuiten an chhawr theihna tura hmang tangkai turin duhsakna ka hlan bawk a

ni e. Kalawm e.

SPEAKER I va duhtawk hma ve. Tunge sawi leh ang? Member zahawm

tak Pu Lalrinsanga Ralte a hmasa zawk tlat mai, ilo sawm ang le.

Pu LALRINSANGA RALTE : Pu Speaker, ka lawm e. Budget sawiho
theihna hun tha kan nei hi a lawmawm hlein ka hria. Pu Speaker, kum danga la tih
ngai loh full budget kan han pharh a, ni danga an pharh thin aia thla khata hma a

hetianga budget pangngai tak mai, fumfe tak a pharh a han ni hi a ropui ka ti a. Kan

Chief Minister zahawm tak, Finance Minister ni bawk leh Finance lam hotute leh
budget buaipuitute chungah pawh hian lawmthu ka sawi duh. An inpekna a nasa hle
ang tih ka ring a, a hahthlak viauin ka ring a ni. Kum danga la practice loh a ni a,
hetianga hma thar a han la a, kan Finance Minister zahawm tak in he ram enkawl
dan tur ruangam a din chhohah te hma thar laa huaisen taka kum danga la tih ngai
loh a rawn ti ngam pawh hi beiseina, he sorkarah hian ka neih len phah hle a ni tih

ka han sawi duh a.

Pu Speaker, ka hmaah kan member zahawm tak te khan an han sawi a,
vawiina sawi ka duh chu revenue expenditure kan tih, sorkar inrelbawlna tur leh
sorkar hnathawk hlawh leh pension ang ringawta kan inzirtir lutuk lai hi a ni. Mizo
mipui tam ber hian kan budget hi kan ngaihtuah lo thin a. Chu laiah chuan theih ang
tawk tawka zir ve te pawh hi a thain ka ring a. Tin, kan mithiam zawkte cho chhuah

nante pawh a thain ka ring a.

A mipui nawlpui in kan hriat danah revenue expenditure hi tawite han sawi
ka duh a. Mipui nawlpui chuan nichina kan sawi ang khan sorkar hnathawk hlawh
leh sorkar hnathawk pension tawhte hlawh leh anmahni office inrelbawlna ang
chauha ngaihna hi kan nei a; tin, chu chu kan hriat tlanglawn dan pawh a ni a.
Amaherawhchu revenue expenditure huang chhungah pawh hian ram mipuite tana
thil tangkai, a lova awm theih loh thawhna tur tam tak a awm tel a ni tih hria ila. Tu
sorkar-ah pawh, vawiinah chuan central atanga kan beisei ang leh kan hmuh tum
angte hmuh a nih loh avang hian, engpawh sorkar se, vawiinah chuan heng aia

budget tha hi pharh tur a awm theih ka ring lo va.

Chuvang chuan Pu Speaker, education-ah te, sports a ni emaw, kawngpui
chungchanga kan inenkawl chhohna zawng zawng hi revenue expenditure-ah hian a
awm a. Vawiina ka sawi duh chu khaw tinah, keini MLA ten kan bial tinah school
building a chhia a min sak that rawh tiin Education Minister-ah kan dil thin a ni.
Kha school lo awm tawh kha thuam that a nih si loh chuan a chhia ang a, a bo ang a.
Tin, thingtlangah zirlai te tan school luhna tlak tha kan pe thei lo va khang zawng
zawng pawh kha siam that kan duh a, khang maintain na zawng zawng pawh kha
revenue expenditure-ah hian a awm a. Tin, buhfai kan leina te, tui supply te, electric
power, mipuiin a lo va kan awm theih loh zawng zawng hi revenue expenditure ah
hian a awm. Chuvang chuan ram hmasawnna tura capital expenditure-a 15.80%

ringawt kan insawi khum a, helaia a nihna taka revenue expenditure-a awm kha kan

sawi thin loh avangin mipuite hian kan hre fuh lo fo niin ka hria a. Chuvang chuan

Pu Speaker, kha kha ka hriatdan a ni a, han sawi zau ve hrim hrim a thain ka hria a.

Ka han sawi nawn duh chu education a ni emaw, sports-ah a ni emaw Pu
Speaker, kum khat awrh kan sorkar a, i hre vek a, sorkar hmasa in kawng chhe tak
min hnutchhiah a, khang kawng kan maintain-na, kan siamna zawng zawng ang chi
te pawh kha mipuiin a lo va kan awm theih loh thil a ni a. Kawng a chhiat chuan
sumo fare a to a, bungraw phurh luhna man a to a, mipuiin bungrua a to in kan lei
leh thin a, mipuiin kan tuar a ni. Chung zawng zawng kan siam that hi hmasawnna
hna a ni tho a, chu chu revenue expenditure-ah hian a bet tel vek a ni tih kan hriat a
tha. Chuvang chuan, Pu Speaker, tuna capital expenditure lama kan hmuh crore
1693.15 a hma thar laka, hmasawnna hna thawhna tur hi a chhe lutuk lo ve tih ka

sawi duh a.

Tin, Pu Speaker, revenue surplus nei leh thei tura kan Finance Minister
zahawm takin ruahmanna a rawn nei hi ropui ka ti a. Helaiah hian revenue
expenditure lam pung chak hle a kan sawi chunga kan Chief Minister leh Finance
lam enkawltutena ruahmann tha tak mai an rawn nei a, revenue account lama surplus
vaibelchhe 763.11 zet awm leh thei tura ruahmanna an rawn siam hi ropui ka ti a,
hei hi hmasawnna hna thawh theihna tur atan ruahman a nih chhoh ngei ka ring

bawk a.

Pu Speaker, ropui ka tih em em chu EAP Cell kan han din chho a, central
atanga state budget pangngai ni lo pawn lam atanga sum pawh luhna tur atan
ruahmanna kan hotuten nei a, chutiang buaipui thei tura EAP Cell din a ni te hi
lawmawm ka ti a. Hetiang hi kum dangah hian a awm ngai em tih chu ka hre lo a,
kan Finance Minster zahawm takin he ram min kalpui dan tur hi sorkar hmasa lam
anga budget chhunga kan pawisa dawn central atanga kan pawisa dawn atang
ringawta he ram min kaihhruai tum lo a, budget pawn lam atanga sum lakluh tuma

hma a la hi ropui ka ti takzet a ni.

Pu Speaker, leh ka duh chu, fiscal policy strategy tragedy statement tiha phek
17-naah khan chiang takin a chiang takin a lang a. Kan state leiba chungchangah
lawmawm deuh mai thil awm chu kum 2019 leh 2020 chhung khan sorkar leiba chu
budget estimate aiin revise estimate-ah a tlem zawk tih kan hmu a. Pu Speaker,
helaiah hian state leiba, budget estimate—ah khan ¥ 8447.92 ni tura chhut a nih laiin
a takah revised estimate-ah chuan ¥ 7771.08 chauh a rawn ni ta a. Finance Minister

zahawm tak sum enkawl thiamin he sorkar min han kalpuinaah hian Chief Minister

leh Finance Minister zahawm tak hi sum enkawl a thiamin, kan ram leh hnam tan
nasa taka ngaihtuahna seng mi niin a lang a, chuvang chuan lawmawm hlein ka hria

ani.

Tin, Pu Speaker, SEDP chungchang kha i vei lam ami te hian an tuipui hle
thin mai a, nichina ka sawi tawh ang khan ministry hmasaa NLUP chungchang kan
han ngaihtuah let a. Anniah chuan central atanga kan sum dawn, budget pangai
capital expenditure kan tih ang chi zawng zawngte kha NLUP anga dah vekin
engkim mai development khawihna tura kan tih kha NLUP hming put tir vek niin a
lang a. Vawiina sorkar min kaihruaitu kan Chief Minister zahawm tak leh Finance
Minister ni bawkin he ram min kaihhruai a tum dan hi lo en se, lo zir se a thain ka
ring a. Vawiinah chuan he budget chhunga pawisa awma ram tana hna thawk mai
loa, he kan budget hi a sawi fo thin angin hmasawnna hna kan thawhna turah hian a
chi a ni, hemi atang hian a aia tam zawk kan pawt chhuak dawn a ni. Chutiang tur
chuan ruahmanna kan siam a ni tiin kan hotupa berin a sawi a. Chutiang anga sawi
liam mai lovin vawiin hian budget bu-ah hian kan hmu ta hi lawmawm ka ti a.
SEDP hi pawisa sem ringawt anga inkar a, he ram hi Pu Speaker, vote zawn nana
pawisa insem khum hi vawiinah chuan kan tlin tawh lo e. Thangthar hunah hi chuan
thil dik, kawng dik kan zawh ngam a ngai tawh a ni. Chuvang chuan mi harsa leh
rethei zawk thingtlang hnathawktute khai chhuah kan tumna kawngah hian a lo
thlawna pawisa insem loin a nihna tur leh anmahni tana pawimawh kan inpuih kan a
kan in khai chhuah theina turah zawk hian kan rilru awm tawh se la ti hle a ni Pu
Speaker. Chuavang chuan Congress a ni emaw, ZPM a ni emaw, MNF a ni emaw
kan ram kan dinchhuahpuina tura mi harsa, kuthnathawktute kan hmangaih dan hi
tawngka mai ni lo, vote zawn nan mai ni tawh lova keini thangthar hunah hi chuan
ni chu ni, ni lo chu ni lo ti a, anmahni khai chhuahna tak tak rilru kan put tlan a hun

tawhin ka hria a ni.

Tunah hian SEDP-ah Pu Speaker, kan hmu a, project hrang hrang atana sum
lo lut tur do letna tur hian nuai singhnih dah a ni a. Heta lang chiang em em a ka
hriat chu nichina ka sawi ang khan helai kan budget bu ami sem ral mai lovin,
kuthnathawktute puihna tur chuan kan budget pawnlam atanga pawh luhna tura kan
hmanrua sorkarin a lo do letna tur cheng nuai singhnih kan dah hian he ram hi a kal
dik chho a, kuthnathawktute leh mi harsa zawk kan puih tum dan te, he ram develop
kan tum dan te, hmasawnna tura kawng kan zawhnaah hian kawng dik kan zawh
chho ta a ni tih he budget bu-a kan Finance Minister zahawm takin SEDP hmanna

tur a rawn dah atang hian a langin ka hria a.

Pu Speaker, nichina kan sawi tawh ang khan kan kawng a chhe em em a,
sorkar hmasa hunlaiin kan hre vek a, kawng a chhiat avangin sumo tlan lohna khuate
a awm a, rate a to a, khang zawng zawng kha theihtawpin nikumah pawh khan siam
ani a. Siam zawh sen a la nih loh avangin mipui ten a nawlpuia kan hman tur kawng
siam hi a pawimawh e tiin kawng siamna turin kum tharah nuai 8000 dah a ni te hi
lawmawm ka ti a. Pu Speaker, ka sawi leh duh chu SEDP-a Health Care kan dah hi a
ropui ka ti. Hmanni khan ka sawi tawh a, thingtlang bialtute ngat hi chuan sorkar
hnenah hian lawmthu sawi kan ba in ka hria. Kan bial chhungah damlo harsa zual an
rawn kal a, kan puih loh theih Ioh an ni a, kan puih an ngai thin. Chulaiah chuan
nasa takin keimahniah pawh kan inruahman ve thin a. Amaherawhch vawiinah
chuan thingtlang kuthnathawktu harsa zawk te an dam loh pawha mangang taka
awm thin kha vawiinah chuan damloin damawi inah an lo lut a nih pawhin, an
inkhul chhuahna tura an ram hralhte ngai tawh lovin, inhmunte dahkham ngai tawh
lovin he sorkar hian an damloh pawha thlamuang taka damdawi ina an awm a an
chhuah leh theihna turin SEDP Health Care Scheme siamin a buaipui hi ropui ka ti

takzet a.

Pu Speaker, sawi tur a tam si a, a pawimawh zual ka rilrua awm leh ka lo
inbuatsaih ve te he budget session general discussion hi ram mipuite hian kan en
thup a, kum dang aiin kan ram pawhin budget hi kan ngai pawimawh tawhin ka hria
a. Chuvang chuan han sawi leh ka duh thil lawmawm deuh awm chu Rural Local
Body Grant, nuai 9300 lai kan han neite hi ropui ka ti a. Thingtlang mipui ten an VC
te kaltlangin an khua theuhah hmasawnna hna an han thawk thei tur te hi lawmawm

katia.

Pu Speaker, kan budget-a rawn lang lawmawm deuh chu State Disaster
Response Fund atan nuai 5200 kan han neite hi a ropui ka ti a. Chumi a nih rual
chuan mitigation purpose atan cheng nuai 1040 a awm thei hi ropui ka ti a. Hei hi
kum danga la awm ngai lo a nih ka ring a. (Pu Speaker, a tawp tep.) Vawiinah chuan

bial chhungah thingtlangah lei a lo min a, in a lo chim dawn a.

Disaster Department atanga a chim hnu chauh kan nghah thin te awm tawh

lova, lo in ven lawk theihna tura nuai 1040 lai kan han nei turte hi lawmawm Kka ti a.

Pu Speaker, a bik taka ka han sawi duh chu i bial te, kan Education Minister
zahawm tak bial te, keini te a huam a. Sinlung Hills Council tan leh Sialkal Range
Development Council tan cheng nuai 785 dah a ni te hi lawmawm ka ti a.

Theihtawpa hma an laka hmar tlang dung tan leh Sialkal tlang dung tana hmasawnna

thawh theihna tura ruahmanna a ni a. Heng chauh lo pawh hi Pu Speaker, he budget-

a kan hmubh thil lawmawm tak tak kan sawi sen loh, he budget ah hian kan hmu a.

(Pu Speaker, ka zo tep) A tawp bera ka sawi duh chu kan duh ang leh beisei
ang central atang hian pawisa kan dawng lo, kan hre tlang vek. Heti chung chung
pawha he ram kaihhruaina tura a pawimawh dan indawt dah thiama, ram develop-na
tura kan neih ang ang kan Finance Minister zahawm takin ruahmanna a rawn siam hi

a tha ka ti a. Kan pawisa neih tam leh tlemah he ram hian hma a sawn dawn lo a.

Pu LALRINSANGA RALTE : Kan pawisa neih ang ang hi dik tak leh
fel taka kan hman a ngai zawk a. Chuvang chuan kan Chief Minister zahawm takin
he ruahmanna a rawn siam hi lawmawm Kka ti a, dik takin he ram tan hian kan hmang

ngei ang tih ka ring bawk a ni. Ka lawm e.

SPEAKER Pu C. Lalmuanpuia, member zahawm tak in a phar hmasa ber

bawk a, i lo sawm ang le.

Pu C. LALMUANPUIA : Pu Speaker, ka lawm e. Vawiinah 2021 budget
sawiho thei tura kan Chief Minister zahawm tak, kan Finance Minister ni bawkin
budget sawi nuam tak tur leh tha tak mai a rawn pharh thei hi lawmawm ka ti hle a
ni. Revenue receipt leh capital receipt lama sum hmuh kan beisei zawng zawng han
hmuh hian vaibelchhe 10,015 a ni a. Central sorkar kan hria a Pu Speaker, central
sorkarah kan sum dinhmun zep thu a awm lo a, a tha lo hlein a lang a. Chuti chung
chung chuan tuna kan budget kal mek aia vaibelchhe 22.70 a hma kan han sawn
hret thei te hi a lawmawm hlein ka hria. A chhan chu kan lo thaw dep dep a, kan
bulpui ber central-ah kan sum dinhmun a that loh avangin kum kal mek budget te hi
kan phak lo mai ang a tih ngaihtuahna te a lo awm a. Tin, kan Chief Minister
zahawm tak kaihhruai, kan sorkar kal mek hi a talbuai ve mai ang em tih te ka lo
ngaihtuah thin a. Amaherawhchu tun thlengin harsatna leh chutiang lama buaina lian
tham awm lova kan han kal thei te hi kan Chief Minister zahawm tak Pu
Zoramthanga’n finance lama experience a lo neih tawh te leh uluk tak leh thiam taka
he sorkar kalpui a tum dan leh bawh bawrh bawrh lo leh muangchang lutuk si loa
mumal tak a tun a a kal chho mek han hmuh te hian thla a ti muang tak zet zet a ni.
Hmasawn zel tur kan ni a, kan State chhung bik ah chhiah hrang hrang atanga hmuh
kan beisei bik ah a lo pung chho ve hret hret a.Vaibelchhe 661.69 lai a lo ni chho tur
te leh a kal mek atanga han chhuta a percentage pawh 15.34 a a han pung chho te hi
kan ke rah, kan ke pen a fuh chho tan dawnin ka hria a, a lawmawm tak zet zetin ka

hria a ni. Tin, non-tax revenue atangin vaibelchhe 583.07 hmuh kanin beisei a. Kum

kal meka kan hmuh beisei aia 26.95 percent laia a han pung chho te pawh hi a
duhawm riauin ka hria a, a lawmawm ka ti khawp mai. Hmasawn hret hret tur kan ni
a, vawilehkhata ke han pen pawk chu inchhuih palh te pawh a hlauhawm a. Hetianga
pun dan tha tak mai leh mumal tak maia kan state chhung a bik takin kan chhiah
hrang hrang a han pung chho ve det det te pawh hi mipuiin he ramah hian neitu

nihna tak tak kan chang chho zel dawn niin a lang a a lawmawm ka ti khawp mai.

Tin, kan flagship programme pui ber Socio-Economic Development
Program, (SEDP) hnuaia kan resource neih atanga pawisa nuai 51,300 dawn a ni te
hi a thlamuanthlak hlein ka hria a. Kawng hrang hrangin SEDP hi project hrang
hrang doletna tur counter funding atan nuai 20,000 lai ruahman a ni te hian kan
project kalpui mekah, SEDP kal chhoh pui mekah ruahmanna felfai zawk leh tha
zawk a rawn thlen ngei dawnin a lang a. Heng te hian kawngro su takin kan mipui te
hnenah project um chhuah tur ah hian hlawkna mipuite tan a rawn chhawp chhuak
dawn niin ka hmu a, a lawmawm tak zet zet a ni. SEDP hnuaiah bawk kawngpui
siamna kan hmu a, nuai 8,000 lai dah a ni a, ruahmanna a awm leh te hi a lawmawm
khawp mai. Member zahawm tak tak te khan an sawi tawh a, kan kawngpui pawh
tunah chuan hmuh a nuam leh tawhin tlan te pawh a nuam leh tan mek a. Heng hi
kan hmalakna tur bulpui pawimawh tak a ni a. Zokhuaa kan unau te nen pawh tunah
chuan inkalpawh zung zung a awl tawh a. Ei leh bar zawnna leh kan khawpuiah
engkim ei leh bar lakkhawm tawnna kawng tha kan han nei te hi a lawmawm ka ti a.
Chu mai ni loin PWD hnuaia Road Fund Board-ah nuai sangli 4,000 zet mai

ruahmanna a han awm leh zel mai te pawh hi lawmawm ka ti tak zet zet a ni.

Tin, SEDP Health Care hi ka sawi lo thei lo Pu Speaker. Sum tam tham tak
mai nuai 2,000 lai mai an inenkawlna senso hmuh let zung zung na tur a rawn awm
thei hi lawmawm ka ti khawp mai a. Chhungtinte hnenah SEDP hnuaia Health Care
zawm te nuai 2 hnih dah chhoh a ni te hi a lawmawm tak zet zet a. Kan economy
dinhmun a than dawn chuan kan hriselna a that loh chuan a buaithlak a ni.
Chhungkuaah pahnih khat damlo an lo awm chuan kan inpawt hniam thin a.
Chuvang chuan kan hriselna hi khawtlang nun nuam kan siam dawn chuan ngaih
pawimawh a tul em em a. Kan hriselna a that loh chuan ramin hma a sawn thei dawn
lo a ni. Kan Zoram dinhmun kan hria a, kan doctor te, kan nurse te an hah thin
khawp mai. A thlawna mi han zai mai te, kan sorkar hospital te ka tlawh in a ka kal
kual thin a. Kan bial mi, damlo leh damlo te bawm te an lo dawh a, an ti ropui hi ka
ti khawp mai a. Nurse ten tikhan miharsa te tan bawm an lo dawh a, khang tling

khawm khan a man pe thei lo te an inpek sak thin a ni. Chu mai a la ni lo a, kan

doctor te hi an inpekna a ropui ka ti khawp mai. A man pe thei lo, a thlawna zai hi
engzat nge an neih ang, kan private hospital hrang hrangah pawh ? Hengte chhawk
zangkhaina tur ruahmanna tuna Health Care Scheme-a lo kal te hi a lawmawm ka ti
a. Kan doctor te, kan nurse te pawh la tang zel teh u. Kan hriselnain hma a sawn loh
chuan kan ramin hma a sawn thei dawn lo a. Chuvang chuan hemi kawnga medical
lama thawktu te an inpekna hi fakawm ka ti a. Mizo takin, Mizo rilru an pu thin a,
an chungah pawh lawmthu he House kaltlang hian ka sawi a ni, Pu Speaker. A

lawmawm ka ti tak zet zet a ni.

Tin, ka ngaih pawimawh leh em em, State Disaster Response Fund atana
nuai 5,200 dah a ni te hi a lawmawm khawp mai a. Hemi atanga 20% mitigation
fund atanga nuai sangkhat 1,040/- dah a ni te hi ka bial tan phei chuan a lawmawm
lehzual in ka hria a. Pu Speaker, i hriat angin Hunthar Veng kawng lei che kumhlun
kan nei a. Khu khu Mizoram ei leh bar lakluh nana kan lifeline pawimawh tak mai a
ni a. Kum rei tak khawih theih lohin a awm a, tunah erawh chuan kan Chief Minister
zahawm tak leh Disaster Minister zahawm tak te hmalakna a zarah kawngpui hnuai
lam atangin counter pull fall retaining wall hmun thum laiah do chhoha hma lak
mek a ni a. Tin, kawngpui chhak lamah te pawh chutiang chuan tunah hian
ruahmanna, he disaster fund hnuai atang hian hma lak mek a ni a, a lawmawm ka ti
khawp mai a, Chhiatrupna a thlen hmaa invenna, mitigation lam hi kan kal nat a tul

hlein ka hria a ni.

Tin, Electric Veng leh Chhinga Veng inrinnaah pawh khuan chutiang chu a
awm a. Tunah hian mitigation fund atangin tlem a zawng hma lak mek a ni a. Khung
te pawh khu a zual zel a, a tlak hmaa ruahmanna lian zawk siam ngai te a ni a.
Hetiang fund tunhma a la thleng ngai lo, thil thar a rawn awm te hi a lawmawm
khawp mai. Tin, Sairang Road, Edenthar peng thla, Bawngkawn road-ah pawh
khuan tunhma, nikum hmasa lam kha ni ta in ka hria, Pu Speaker, chutah pawh
chuan leitlahniam a awm a, chungte pawh chu tunah mitigation fund hmanga
ruahmanna kalpui tur a nih dawn avangin lawmthu ka sawi a. Tin, hmun hrang
hrang, Mizoram dung leh vang han kal hian a lang chiang em emin ka hria. Hmun
hrang hrang, district hrang hrangah pawh mitigation fund hmanga ruahmanna kalpui
tur chi hrang hrang tam tak tunah hian chhawp kan nei mek a ni a. Tuna 20% nuai
10400/- hian thui takin a chhe zel tur venna atan kawngro a su ngei dawnin ka hria a.
Hei pawh hi disaster atanga kan sum hmuh hi a lawmawm khawp mai tih ka sawi tel
duh bawk a.

Pakhat leh dangah chuan Parking House Support Scheme (PAHOSS) kan tih
hi a lawmawm khawpin ka hria a. Nuai 1000 lai mai a chhunzawm zelna tur dah a ni
te hi a lawmawm a. Kan Aizawl khawpui kan hria a, kan tawt em em tawh a.
Parking mimal ram han lei a han ti turin thil buaithlak tak tak tam tak a awm tawh a.
Mimalin anmahni ram chin phal taka hetianga scheme lo awm an han sa thei tur hi a
ropui ka ti a. A bak chu han tih leh vak ngaihna a awm tawh lo a, kan Aizawl
khawpui hi. He PAHOSS hian traffic jam te mihring kan lo pung zel a. Motor
mamawhna a lo sang a, kan nitin khawsaknaah motor lirthei/two wheeler a ni emaw,
lirthei ang chi kan mamawh em em tawh a. Hengho dahkhawmna tur hi lei ringawt
mah ila, dahna kan neih si loh chuan ruahmanna hengah te pawh hian kalpui tur tam
tak a la awm a. Ka bialchhungah pawh Pu Speaker, ka sawi duh chu sawnglai bazaar
phei ah te pawh sawn hetiang lian deuh mai hi han awm thei sela, mitthlain ka lo
hmu mai mai thin a, ka rilru ah. Sawlai Power House lai te saw lian tak maiin nuai
20,000/10,000 te in han sa ila, sawlaiah sawn a chungah Power House kan power te
saw awm sela, a hnuaiah sawn chhawng 5, chhawng 6 bawr vel hi chu PAHOSS ang
deuh hian nuai 2000/3000 vel ruahmanna chu kan bazaar te pawh saw kan chep saw

kan inthawlh thuak theiin ka ring a. Sawlai ka bialchhung te saw ka mitthla thin a ni.

Tin, Chanmari-ah te pawh RD Directorate te pawh kan nei a, Chanmari te
pawh. Sawnglai te pawh saw lian takin department building-te pawh hi han sak belh
a lian taka han ruahman tur hi chu ka hmu ve thinin ka hria a. Chungte chu vawiinah
hian Pu Speaker, ka sawi lang duh a. Hmun hrang hrangah ka bial bik a nih avangin
ka han sawi lang mai a ni a, sawlai te pawh example angin. Hmun hrang hrangah
pawh hian department building sak that ngai sak that paha kawngpui an te pawh hi,
khatiang deuh hlek a mi tan pawh parking han siam theih tur, ruahmanna han siam
turte pawh hi a awm thei mai awm mang e aw tih ka ngaihtuahna kal zel ah hian Pu

Speaker, ka han sawi tel bawk duh a ni e.

Tin, a tawp berah chuan (kan ti tawh mai ang e, hun a tlem tawhin ka hria a,
minute 1 vel ka la neiin ka hria a. E, a zo der mai a) tlemte ka sawi belh lawk ang aw
Pu Speaker. District Council 3-te tana sum ruahmanna nuai 45106.59 lai ruahman a
ni te leh Sinlung Hills Council leh Sialkal Range Development Council tana sum
tam tak kan han dah te hi a lawmawm ka ti khawp mai a, ka lawmpui tak zet zet a ni
e. Pu Speaker, he kan budget kan sawiho mek hi a lawmawm ka ti a, ruahmanna hi a
rawn siam thiam ka ti a kan Chief Minister zahawm tak a changtu Minister hian.
Central-ah sum tlakhniam dan kan hria a, he sorkar buai miahlo a vawiin thlenga

min han khai thiam te hi kan Chief Minister leh a department chante an entawn

tlakin an ropui ka ti a, lawmthu ka sawi a. He budget hi budget tha tak a ni e tih ka

sawi duh a ni e. Kalawm e.

SPEAKER : Helam hi ti ve teh ang aw. Member zahawm tak Pu Lalchhuanthanga.

Kan sawm e.

Pu LALCHHUANTHANGA : Pu Speaker, ka lawm e. Budget kan
sawi ho mek a. Chutih laia kan Finance Minister han awmlo tlat mai hi a lungchhiat
thlak hle mai a. Budget kan sawi laia Finance Minister awmlo hi engnge a awmzia
tih hi chhut tur tam tak a awmin kan hria. Budget hi a pawimawh em em a, a aia
pawimawh dang hi awm thei lo hial tura ngaih a nih laiin Finance Minister ber
budget sawina a tello hi a pawi tak meuh meuh a. Tuna ka sawi tur te phei hi chu a
hriat atana pawimawh tak tak a ni hlawm a. Kan hriat ang khan kan budget hi crore,
vaibelchhe 10,715 a ni a, a punna hi vaibelchhe 22.70 a ni, hei hi tlem khawp mai.
Mizoram Economic Survey-a a landan chuan 2019-2020 ah thil rate punna inflation
hi ¥ 7.12% a ni a. Chuti a nih chuan kan budget hi a ngai awh tur pawhin cheng
vaibelchhe 11453.59 a ni. Chuvangin c tunah hian kan budget hi a pung reng reng lo
a, a tlakhniamna zat zawk hi cheng vaibelchhe 738.59 a ni. Kan budget hi a punglo

a, a tlahniam tihna a nih chu.

Chubakah kan budget kan hmuh tamna ber tax devolution-ah hian state 28-in
kan insem a. Chuta kan chan ve tur hi a tlem em em mai a. Cheng 1 pawh a tlinglo a,
pawisa 50 a ni. Chu chu chuanin Finance Commission-in a rawt dan a ni a. A tak
ramah phei chuan Union budget atanga kan hmuh tur hi la tlem leh zual tih a ni a
kan budget bu a a landan khan. Chu chu a ni a, a lungchhiatthlak khawp mai kan
budget hi. Post devolution receipt deficit grant atanga kan hmuh tur pawh hi an
tlahniam leh a. Nikumah state 7-in kan insem kha tun tum ah chuan state 14-in kan
insem leh dawn a. Khatah pawh khan kan chan tur ang hi kan chang leh dawnlo a ni,
a lungchhiat thlak khawp mai. Kan budget-ah hian thil hriatthiam loh hi a tam riau
mai a, SEDP-hi kan pawisa hmanna tur zawng zawngah hian a inrawlh ta vek mai ni
awm te pawh hian a lang a. Sawifiah deuhte pawh hi a ngai em aw ka ti a, zawhna te
pawh ka zawt duh a. Road fund board-ah SEDP road fund hnuaiah cheng vaibelchhe
40 dah a ni a. Hei hi SEDP nen hian SEDP component a ni thei ang em le? Nge ni
road fund board hnuaia vaibelchhe 40 hi cheng nuai 3-a sem tur em ni aw tihte pawh
hi ngaihtuahna a lo lang a. Road fund road maintenance leh SEDP te hi engtia
kalkawp tur nge ni ang tih hi ka zawhna a ni bawk a ni. SEDP hnuaia counterpart

funding-ah khan cheng vaibelchhe 200 dah a ni a. Hei hi a lawmawm lamah ngai ta

ila. Mahse project dang ram ro tling siam tura project-te lo siam veleh dawn ta ila
hetiangah hian State Matching Share (SMS) hi dah a awmlo. Chuvang chuan kan
sorkar hian ro tling hmasawnna siam kan tum tawhlo em ni tih kha ka zawhna a ni

bawk a.

Tin, lungchhiatthlak tak mai pakhat chu sorkar hnathawk te medical
reimbursement hi a ni a. Nikum lamah khan sorkar hnathawk te tana reimbursement
kha cheng vaibelchhe 40 dah a ni a. Tunah hian cheng vaibelchhe 10 chiah dah a ni.
MNF ministry-ah hian kan sorkar hnathawk te an lo hrisel deuh dawn tawh em ni,
engngatinge kan dah tlem? Nge SEDP hnuaia Health Care Scheme kan zuk enjoy ve

mai dawn em ni? Ngaihtuahna a tithui duh khawp mai.

Tin, thil pakhat, HBA chungchang sorkar hnathawk ten an lo thlakhlelh ve
ngawih ngawih, nikum lamah khan cheng vaibelchhe 10 dah a ni a, kuminah hian
pakhatmah dah a ni lo. He thil hi sorkar revenue pawimawh tak a ni a, a capital an
pek bakah T 8.50 interest a ni a, he interest hi sorkar pawhin a hlawkpui viau nghe
nghe a ni. Pek kim loh a awm lo va, an pension hnuah pawh an rul zel a ni.
Amaherawhchu, tun tumah hian HBA-ah hian sum dah a awm lo. Keini MLA ten
kan Housing Loan-ah cheng nuai 10 atangin nuai 20-ah kan tipung a, chutih lai
chuan kan sorkar hnathawkte an chanvo kan chhuhsak leh ta a, hei hi kan ngaihtuah

chian a pawimawh khawpin ka hria.

Tin, Grant-in-aid ah khan special grant cheng vaibelchhe 546 li paruk dah a
ni a, hei hi dawt* a ni a, a hmanna turte sem fel vek tawh a ni a, engtin nge kan rulh
dawn? Union budget-ah a tel lo he thil hi. Cheng 546 hi tam tak a ni. Engtin nge kan

rulh dawn?
*Expunged as ordered by the Chair.

Pu Speaker, thil lawmawm angreng tak han sawi tel ka duh chu kan state-in
Tax leh Non-Tax a kan pawisa hmuh hi a ni a, kuminah hian ¥ 1244.76 crore hmuh
kan inbeisei a, nikum aia a punna hi ¥ 20.50 a ni. He thil hi a lawmawm em em laiin
kan mipuite kan rawkna hmanrua a ni. Kan mipuite hnenah therhlo te te kan khawn
peih a, kan rawk peih a, chuvangin he tax hi a lo sang ve mai a lo ni a, a pawi khawp
mai. Tax pek hi kan hreh a ni lo va, amaherawhchu kan pawisa hman dan erawh hi
chu a diklo a ni. Hengte avang hian Pu Speaker, kumin kan budget hi a
lungchhiatthlak ka ti a, a thei tan chuan han tah pui hawm hawmna chi a ni hial

zawkin ka hria. Central-ah NDA sorkar kan zuk tawm ve a, heti em em a min han

duhsak lo mai hi a rilru nat thlak ka ti a, rem leh rem lovin Mizoram mipui pawh zah
zo lovin CAB/CAA kan zuk thlawp a, CAB kan zuk pass pui a, chuti chung pawha
hetianga kan budget-ah pawh a lang ta lo hi a lungchhiatthlak khawp mai a, a pawi
khawp mai. Khawvel awm tirth ata Mizoram budget chhiat ber tum a niin ka hria.

Chu chu ka duhtawk mai ang e Pu Speaker, ka lawm e.

Pu LALRINTLUANGA SAILO Pu Speaker, ka lawm e. Kan Budget
2020-2021 budget general discussion kan nei a ni a, kei chuan general deuha rawn
sawi ka tum a. Pu Speaker, kan budget 2020 -2021 hi keini ang tan chuan hriatthiam
pawh a harsa hle a, amaherawhchu budget hrim hrim hi zir chian a lo ngai hle mai
tih a langin ka hria a. Kan vawikhat tel ve na a ni a, hetiang han sawi tak tak tur ang
hian insit pawh a na duh a. Amaherawhchu, inzir viau mabh ila hriat vek chu a harsa
a ni tih a langin ka hria a. Pu Speaker, kan Chief Minister zahawm tak kan Finance
Minister-ni bawk in advance taka kan full budget kum danga neih aia hmaa thla khat
vela hmaa a rawn present mai hi mi a surprise hle mai a, lawmawm pawh ka ti a.
Vawiinah hian hei hian kan ram sum leh pai dinhmun te leh hmathlir fel tak siam in
a her danglam ngei ang tih ka beisei a. A chhan chu financial year tawp dawna
hnawhsarum taka Ministry leh Finance lam hotute pawhin an zirchian hman loh
khawpa pawisa liam tur hlauhthawnna avanga thil kalpui vak vak thin kha a awm
dawn tawh lo in a lang a. Pahnihnaah chuan department tam tak hahthikula tlaivara
an thawh thin te leh financial year dawn avanga corruption tam tak a awm thin a ni
tih miin an lo sawi thin te pawh he thil hian a umbo dawn niin ka hria a, chuvang
chuan vawiinah hian a hmasain Pu Speaker, khati zawng khan lawmthu ka sawi
duh a.

Tin, kan Bible-a kan hmuh ang deuh a ni a, lawmna chang hriat hi a
pawimawh hle awm mang e tih i veilama thute thusawi atang khan ngaihtuahnaah a
kal lian viau a ni tih ka sawi duh a. Pu Speaker, kumin a kan state budget-hi a
present-tu kan Chief Minister zahawm takin para 4-na a sawilan ang hian kan budget
punna a lo tlakhniam chhan te chiang takin kan hria a, chu chu Central sorkar atanga
deficit grant kan hmuh that tawk loh vang a nih thu chiang deuhin kan hmu a.
Entirnan, Post Devolution Revenue Deficit Grant (PDRDG) hi Finance Commission
recommendation anga dawn thin a ni tih kan hria a, keini vawi khat telna te pawhin
kan rawn hre nghal mai a, a senior member zawk ten khati lo zawnga an rawn sawi

lang talh lai hi mipui bum tumna a ni em tih min ngaihtuah tir a ni.

Entirnan, 14™ Finance Commission-ah khan Post Devolution Revenue
Deficit Grant (PDRDG) hi kan dawng tha hle mai a, 2015-2016 ah ¥ 2,139 crore kan
dawng a, 2016-2017 ah ¥ 2,294 crore kan dawng a, 2017-2018 ah ¥ 2,446 crore kan
dawng leh a, 2018-2019 ah X 2,588 crore kan dawng a, kumin kum kal mek 2019-
2020 ah khan X 2,716 crore kan dawng a. Hemi kan dawn tam chhan pawh hi state
pasarih chauh kha a recommend vang a ni tih kan budget speech-ah hian a langin ka
hria a. Kumin 2020-2021 ah hian interim report recommendation ang chuan I 1,422
crore chauh kan dawng tih a lo lang a, chumi awmzia chu kum kal mek 2019-2020
ai hian ¥ 1294 crore-in recommendation hi a hniam a, hei hi kan budget tihniamtu
ber a ni tih hi thil dang sawilo pawhin a lang chiang em em a ni tih kha a hriat mai a.
Chutihrual erawh chuan Pu Speaker, member zahawm tak takin an la sawi loh
Finance Commision lamin kumin ah danglam deuh thil tih an neih chu hemi
indaihlohna phuhruk thei tur zawng hian Special Assistant to State hi Finance
Commission hian ¥ 15,000 crore a dah a ni tih kan hriat a thain ka hria a. Kan
budget punna a hniam avang hian kan Chief Minister zahawm tak hian hmathlir fel
tak neiin a theihna apiangah tan lak a tum ngei ang tih hi ring ngam ila a thain ka
hria a, a punna a lo chhiat takah leh 15™ Finance Commission-in min lo pek tlem tak
si ah chuan helaia a spare-a dah ¥ 15,000 crore hi pawh chhuah theih turah beiseina i

nei ang u tiin ka sawi lang duh a.

“Helaia spare a dah vaibelchhe 15,000 hi pawh chhuah theih turah beiseina i
nei ang u” tiin ka sawi lang duh a. Tin, Pu Speaker, i vei lam amite khan kan budget
tlahniam ringawt mai an sawi a, chutihlai chuan mipui chanvo awmlo budget a ni,
Mizorama budget pharh tawh zawng zawngah a chhe ber a ni te kan han ti chiam
thin a. Kan ngaihtuah chianglo nge ni aw tih min ngaihtuabh tir a, a chhan an han puh
berah khan capital expenditure leh revenue expenditure chungchang hi a niin ka

hria a.

Pu Speaker, kan Chief Minister zahawm tak Budget Speech-ah hian chiang
deuh maiin a lang a. Para 27-naah chuan revenue expenditure han tih hian a huam
zau hle mai a. ‘Sorkar hnathawk hlawh te, pension senso te, tin, interest payment
chungchangte bakah sector lian tak tak education, sport, kawngpui enkawlna PWD
lamah te; tin, power/eng kan chhit manah te, supply leh buhfai kan ei man zawng
zawngah te leh district administration secretariat enkawlnaah te, police leh jail
enkawlnaah te bakah state in hmasawnna ruhrel/infrastructure a lo din leh a siam
tawhte enkawlna a huam vek a ni’ a ti a. Hei hi development a ni tho lawm ni ka ti

deuh a ni, Pu Speaker? A chhan chu vawiinniah hian revenue expenditure hi dah



307

tlem ta viau ila a lehlamah capital expenditure hi dah vawng ta viau ila kan state

assets neihsa hi a chhe dawn a ni tih a lang reng a.

Tin Ministry hmasa ah khan chiang deuha kan hmuh chu ram pumah kawng
a chhia a ni, kal tlak loh khawpin a chhia a ni. Chuvangin, nimina member zahawm
tak Pu Sawivunga’n ‘engvangin nge revenue expenditure hi a lo pun tak’ tih zawhna
a lo awm chuan sorkar hnathawh a chhe lutuk a ni tih kha dikna thui tak a awmin ka
ring a. Chuvangin vawiinah sorkar hmasa thiltih chhe lutuk siam that ngai a tam
avang hian revenue expenditure hi a lo pung ta a ni tih hi he House hian kan pawm a
tha in ka hria a. Chuvang chuan heng hi kan ngaihtuahnaah lian se ka duh a. Police
venhimna te a thlawna dawn kan duh a. Kan tu leh kan fate zirna kawngah a thlawn
leh a tha zawk beiseina kan nei a. Chutih rual chuan tui leh electric bill
chungchangah te pawh a hniam lam zel kan duh a. Heng zawng zawng hi revenue
expenditure atanga kalpui a nih avangin helaiah hian a tih loh theih loh va, heng thil
thuam thatna tur te, a awmsa siamthatna tur te, maintenance na tur te ang chi kha
kan kalpui hian sorkarin development ni lo anga ngaih tlatna hi a dikloin ka hria a.
Hei hi development a ni tih hi kan ngaihtuahnaah awm se a tha a, chutilo a thil dang
a thar kan reh zel ringawt khan awmzia a nei lovang tih hi ka ngaihtuahnaah a lian

hle a ni tih ka sawi duh a.

A dawt lehah chuan Pu Speaker, allocation of priorities sector a rawn tih lai
hi a chhuanawm hlein ka hria a. Social Economic Development Programme (SEDP)
chungchangah nuai 501300 lo lang te; tin, project kalpuina tur counter part funding
atan cheng nuai 200000 lo lang te hi a ropui hlein ka hria a. Department lamin
project an siamna tura mithiam an rawihna tur atan te pawh nuai 500 te a lo lang a,
hei hi a ropui ka ti. Keimahni budget ringawt atang hian development a kalpui theih
Ioh tih Pu Speaker, a hre rual vek kan ni a. Chuvang chuan a do letna tur sum thiam
tak maia kan Finance Ministerin a a department hi rawn tarlang hi a ropui ka ti a, a

lawmawm ka ti takzet a.

Tin, Health care lamte kha member thenkhat te khan a chhia an han ti ngawt
a, Mizoram awm hnu ah tui let, hnu ah hian hetiang anga Health Care tha hi kan la
neiin ka hre lo va Pu Speaker, chuvangin khang a belhchhahna atana vawiina nuai
2000 lo lang te hi a ropui hle a ni. Tin, Mizoram Medical College tihphuisui zelna

atana nuai 1000 ngawt mai lo lang te pawh hi a lawmawm hlein ka hria.

Tin, chumi piah lamah chuan youth development atana nuai 300 lo lang te,

sport tthhmasawnna atana nuai 500 lo lang chho te hi thil ropui tak niin ka hria a.

Tin, heng bakah hian Budget danga lang ngailo kan thalaite ruihhloin a tihbuai
enkawlna atana nuai 500 lo lang ngawt te hi a ropui hle a ni, Tin, Mizoram buaina
avanga dinhmun phet tawh te thuamthatna atan leh inbenbelna atan nuai 500 lo lang
te hi tuilet hnuah Mizoram budget-a la lang ngailo niin ka hria a. Chuvang chuan
han en chik deuh hlek chuan lawmna tur hlir hi a ni lawm maw ni le tih hi

Pu Speaker, ka ngaihtuahnaah a awm a.

Tin, kan Chief Minister zahawm tak, Finance Minister ni bawk hian
Mizorama minority te hi a ngawipawimah hle a ni a tih lo lanna chu Autonomous
District Council kan neih 3-ah te kumina an budget punna te hi 12.47% a ni a. State
Budget punna rate nena chhut chuan insan hleih tak a ni. Chuvangin sawng Council-
ah sawn party ang chuan kan sorkarna a ni vek lemlo, amaherawhchu mamawhte tan
he budget-ah hian hmun a awm a ni tih hi a chiang hlein ka hria a. Chubakah i vei
lama mi thenkhat tena remna an siam pui fo, tun hma hun kal tawh ami Sinlung
Hills Council enkawlna tur sum te leh Sialkal Range Development enkawlna tur atan
a taka nuai 785.83 lo lang te hi a lawmawm hlein ka hria a, hei hi thil ropui tak a ni.
Chuvangin engang pawhin lo sawichhe deuh pawh ni se a hrechiang chuan an tih
awm tawk a ni tih kha an ngaihtuahnaah a awm tho ka ring a. Vawiinah hian a
lawmawm ka tia; tin, nichina sawitu thenkhat te khanin a sawitu leh a budget present
tu pawhin a budget hi a tha lova ni ti reng chung sia vawiin a tha ti tlat pawl kan
awm hi a sawitu ah hian in no-confidence kan move a ni lawm ni tihte kha a awm
deuhin ka hria a, Pu Speaker, kha lam kha a tum niin ka hre lova, Budget hi
duhthusam erawh a nilo tiin a sawi niin ka hria a, duhthusam hi kan sawi chuan Pu
Speaker, vawiinah hian kan duhthusam hi vawiinah hian kan thlen chuan Pathian hi

kan ngai lovang.

Chuvangin vawiinah hian Pathian ngai tawkin kan duhthusam chu thleng pha
si lo deuh budget kan nei hi mihring angah chuan kan lawmna tur a ni e, tiin ka sawi
duh a. Tichuan hma kan lakna turah tax leh non-tax atanga revenue tihpun dan
kawng zawn chu thil tih makmawh a ni tia budget a present naa kan hotutpain a
rawn tarlang hi lawmawm ka ti a, hma thlir nei chunga leh ve tur nei chunga min
fuihna leh challenge min siam sak hi a lawmawm hlein ka hria a. Tin, nimin lamah
khan member zahawm tak Palak bialtu khan identify items nei tawha tax han tipung
tur ang te khan a sawi chiam mai a, khalam kha sorkar hian a la ngaihtuah chiah lo
niin ka hria a, ka hresual a nih loh chuan Pu Speaker. Chuvangin vawiinah hian ka
ngaihtuahnaah chuan sorkar tax han tihpun loh theih lohna te pawh a awm tawh ang

chu. Tui chungchangah pawh 2014 vela tihpun a kha kum tam tak a lo liam leh tawh

a. Hengah hian ngaihtuahna te pawh awm thei se a tha awm mang e tiin ka

ngaihtuahnaah a awm a ni.

A tawpna lamah chuan Pu Speaker, vawiinah hian kan budget pharh takah
hian thil pawimawh leh danglam em em mai lo lang awmin ka hria a. Chu chu kan
Chief Minister zahawm tak kaihhruainaah hian Pathian ropuina alangin ka hria a ni.
Ropui ka ti a, a lawmawm ka ti takzet a ni tih hi ka tarlang duh bawk a ni. Chu chu
eng nge ni kan tih chuan kan state sum thawhchhuah state own revenue
chungchangah hian kum kal lai mek budget-a kan thawh chhuah tura ruahman aia
2797 % a sang chho tura hma a la ngam kha ropui ka ti a, khatih laia sorkar
hmasain a chhuan em em tax, zu zawrh tihtawp a ni te leh sorkar thar a lo ding chho
va, motor registration advance-a kum 15 lak tawh loh hnuah ruahmanna khalaiah
state tum ve tur 27.97 % ngawta a dah sang kha ropui ka tih rualin lehlamah chuan i
vei lam amite sawi ang khan state sum hnar tha tia an rawn sawi kan han tihtawp
tawh hnuah pawh khatiang estimate sang, revenue sang challenge ngam kha ropui ka
ti a, chutihrual chuan i ding lama thu te pawh hian a huaisen thlak mang e aw tiin

kan ngaihtuah a ni.

Amaherawhchu vawiinah hian kan sorkar hian theihtawp a chhuah a, tax
collector zawng zawng te an inpekna a ropui zia lo lang chu vawiinah hian 83.17 %
lai mai kan lo achieve ta a, chutih rualin quarter khat kan la neihah 16.84 % chauh
achieve tur kan la nei anga hma an han la hi ropui ka ti a. Chung zawng zawng
ngaihtuah chuan vawiinah hian kan Chief Minister zahawm tak kaltlang he kan
budget ah hian Pathian ropuina a langin ka hria a. Amaherawhchu mahni intodelh
tur hian kawng thui tak he state hian ke kan pen erawh chu a la ngai a ni tih hre

chungin vawiinah hian kan ngaihtuahna awm se a thain ka hria a.

A tawp tak tak atan chuan Pu Speaker, tax leh non-tax thu-a economics
measures-a lang entirnan, tui chungchangah te nichina ka sawi ang khan 2014 vel
daiha a bill lo tihsan tawh te a ni a. Tin, eng chhit man te pawh a reading te hi la kim
deuh sela, chutiang chuan kim zawk leh felfai zawk hian collect ta sela. Vawiinah
hian zu man tello pawha revenue sang zawk hi kan achieve thei a nih si chuan
khatianga reading fel zawk tui chungchangah te, electric chungchangah te pawh hma
kan la a nih ngat chuan kan intodelhna hi a nasa hle ang tih kan ring a. Chutih laiin
kan Home Minister kaltlanga ILP-ah te hma kan han la chho te hi a ropui hlein ka

hria a. Chuvang chuan kan Finance Minister zahawm takin budget a rawn present hi

Mizoram tan hian tun dinhmunah hian a, tha tawk a, chuvangin hlim leh lawm takin

i pass pui ang u tiin Pu Speaker, ka rawn sawi duh a ni e. Ka lawm e.

Pu L.THANGMAWIA : Pu Speaker, minute 10 pawh a tling tawh lo va.
Chhun chawlh kan nei dawn si lova, AIDS leh Corona chungchang kha chhun
chawlh laia tih tur a ni a. Rem kan tih tlan chuan minute 5 vel zun ram thiarnan nan

hian a chawlh mai theih lawm maw ni le ?

SPEAKER : Member ten thahnem in ngai si a, minute 12 in zo lo tlangpui
a, kan chawl mai dawn em ni ang? Kan remti em? Chawl mai ang aw, kan chawl
ang a, dar 2:00 P.M. ah kan lut leh dawn nia.

Recess till 2:00 P.M.
2:00 P.M.

SPEAKER Tunge sawi tan ang le? Quorum kan la tling lo deuh maw?
Ram thil tak meuh a nih avangin a pawimawh si a, keini ho hi chu a hun taka kan
thlen a ngai a ni. Kan tan thei e. Tunge sawi hmasa ang? Member zahawm tak Pu L.

Thangmawia i lo sawm ang u.

Pu L. THANGMAWIA : Pu Speaker, ka lawm e. Tun tumah hian kan
beisei aia hmain, a tak tak tur pawha kan beisei phak lohin Union Budget pharh dan

dungzuiin February thlaah Budget Session kan nei thei a, a lawmawm khawp mai.

Kan Budget Speech-ah pawh khan Finance Minister, Chief Minister ni bawk
zahawm tak khan thil hrang hrang han thlir khan budget hlawk leh duhthusam a tha
chu kan beisei thei dawn lo a rawn ti a. Kei pawhin a tirah chuan kan budget hi
engngee a an ang aw ka ti a. Mahse kan han pharh zo a, kan han en a, he House
zahawm taka member-te phei chuan kan hriatsa vek pawh a ni mai thei a. Finance
Commission kalhmangte ka thlir a, Fifteenth Finance Commission hi kan hriat theuh
angin 27" Nov, 2017-ah khan an din a, 1* April, 2020 atanga 31*" March, 2025
inkara state hrang hrang sum hman tur ruahman tura a tirah chuan din kha a ni a.
Amaherawhchu Jammu & Kashmir kha state atangin UT pahnihah an rawn phel
chho a, khatah khan Cabinet-in hun a pek belh ta a, 2020 leh 2021 chu kan Budget
Speech-ah pawh a lan dan ang deuh khan, 30™ Nov, 2019-ah interim anga report pek
pawh an phal sak ta a. Nakum atanga 31% March, 2026 thleng hi chu 30" October,
2020-ah Fifteenth Finance Commission hian report a thehlut dawn a ni tih pawh kan

hriatsa vek a nih ka ring a.

Chutiangah chuan state ni thin state-in a chan ngei ngei tur lo chang thin
Jammu & Kashmir khan UT- a niha a chan theih tak loh chinte a awm avang khan,
state hrang hranga sum an sem dan pawh Budget Speech-a kan hmuh ang khan a
rawn danglam chho kha a ni a. Hetiang deuh bawka interim a tih hi 2000 atanga
2005-ah Eleventh Finance Commission-ah khan a lo awm bawk a. Jharkhand,
Uttarakhand leh Chhattisgarh ho inthen lai vel khan. Chutiang hun chu India ramah
pawh thleng zen zen lo kha kan han tawng chho mek a ni a. Tah chuan central-in
min puihna thin kha danglam tak maia han tlahniam a awm a. Post Devolution
Revenue Deficit Grants kan tih 2019 leh 2020-ah chuan ¥ 2,71,600/- nikuma min
rawn pek kha kuminah chuan a let deuhthaw tlem ¥ 1,42,200/- kan hmu dawn ta a ni
a. Nikum aia kumina sum kan hmuh tur a tlem zawkna hi ¥ 1,29,400/- a ni. Heti
chunga hetiang budget pharh a ni thei hi Pu Speaker, a ropui ka ti takzet a ni. Nuai
hlir nuai chuangin central-in sum min pek hi a kiam dawn a ni a. Kan budget pawh
hi a pum pui thuin a pung awm lo mai mang e tihna tham a ni. Fifteenth Finance
Commission hian interim report angin min rawn tihsak a ni a. Chuti chung chuan
(SPEAKER : Chair kan han inthlak lawk ang e) (Deputy Speaker at the Chair) nuai
2270 laiin kan budget hi nikum aiin a pung thei cheu hi Finance Minister taima tak
kan nei tih a chiangin ka hria a. Tin, Finance Departmentah thawkrim tak tak an

awm a ni tih pawh a chiangin ka hria.

Khatiang harsatna namenlo kan tawh laia hetianga budget a hniam zawng ni
lo a nuai 2000 chuanga pung thei a, central-in I 1,29,400/- a min pek thin a ti tlem
chung pawha a pung thei hi kan duhthusam a nih lohna lai Finance Minister zahawm
takin a sawina pawh a nih ka ring a. Chuti chunga hetiang budget kan nei thei hi Pu
Deputy Speaker, a ropui ka ti a, a lawmawm ka ti khawp mai. Duhthusam erawh chu
central-in pawisa min pek a tihtlem avang hian a neih theih loh ta mai chauh zawk

niin ka hria a.

Amaherawhchu, hei pawh hi mithiam thenkhatte sawi danin actual-a lo kal
thei a la awm a, chu pawh chu beiseina nen han thlir ila. Lo kal ta lo pawh ni sela
tuna kan budget-ah hian hmasawnna hna tam tak a la thawh theih dawn tho a, kan la
sawi chho zel ang a. Tun kan budget-ah hian lawmawm tih em em mai ka neih
pakhat chu General Education-ah hian 2019-2020-ah khan X 1,65,923.30/- a nih laiin
kuminah hian ¥ 1,81,313.13/- a ni a. A tamna hi ¥ 1,05,389.83/- a ni. Hei hian tun
sorkar-in education a ngaih pawimawh zia a chiangin ka hria a. Tam tak hian capital
expenditure hrim hrim hi kan ngai pawimawh a, a dik viau a, hmasawnna ruhrel lian

thama kal a ni a. Amaherawhchu, mi chi hrang hrang leh firm hrang hrangin

development index an chhutnaah pawh hian education-te hi va hnuh vut tur tam lo
mahse heng te hi an chhut tel a ni tih he House member zahawm tak takte chu hre sa
vek kan nih ka ring a. Chuvangin, education sector-ah hetiang khawp hian kan
sorkar hian kan thiamnate, education-a kan san theih nan ngaih pawimawha a nei hi

a lawmawm a, a rah hi tun atanga kum 5/10-ah hian kan hmu chho dawn a ni.

In leh loah pawh han ngaihtuah ila, mahni chhungkaw tinah insak ut ma ite,
motor thar han leite chu development-ah a ngaih theih ang. Amaherawhchu, kan fa
te, kan nau te BA pass-ten hna an hmu te hi a sum zawngin ka chhungkuaah rawn lut
mai lo mahsela development a ni tel tho a ni. Chutiang chiah chuan hetah pawh
education-te, health-te hi capital expenditure-ah kal lo mahsela budget tha leh thalo
tehna tur pakhat a ni tel tih kha kan hriatsa vek a nih ka ring a. Amaherawhchu,
mihring chi hrang hrang kan awm a. Thenkhat hi chu sawisel tur zawng reng reng te
pawh hi a awm ve theih a. Sawisel tur zawn dawn chuan khawilai mai pawh hi
khawvelah hian sawisel tur awm in ka ring a, Pu Deputy Speaker. Philosopher ho
phei chuan mihring hi chi hnih in an then a, normal leh not normal-in. Not normal
ho hi chuan midang sawisel an thiam em em a, mi sawisel an thiam em avangin

ngaihdam dil ngaiin an awm thei a ni an ti a ni.

Khatiang zel khan khatianga thil thlir, pessimist leh optimist-an tih ang chite
pawh a awm theih a. Vawiinah erawh chuan he House zahawm takah hian not
normal kan awm lovin ka hria a, normal kan ni tlangin ka hria a, a lawmawm khawp

mai. A ni deuha inngai kha chu in ni mai ti ila a dik mai awm e.

Tichuan economic service-ah hian agriculture and allied sector-ah hian
nuai hlir 16107.72 in a pung chho bawk a. Central-in nuai hlir nuai chuanga min
rawn tihtlem sak tawh hnu pawha 15" Finance Commission in nuai hlir
16107.72 a agriculture leh allied a a rawn pung thei a hi agriculture lam leh mipui
loneitute, kuthnathawktute he sorkarin a ngaih pawimawh zia a lang a. Heti
laia agriculture and allied ka hmuh phei chuan hei baka ‘DAH’ tih hi a awm

emmaw ni le ka ti a ni Pu Deputy Speaker.

Tichuan, Inland Water Transport-ah hian nuai 113.47 lai a rawn lang
bawk a, hei hi kan ram hmasawnna tur pakhat a ni a. Transport Minister
zahawm tak pawh hian a ngai pawimawh em em a, Transport Department a
lak atang pawhin Delhi thleng thlengin a buaipui niin ka hria a. Hei hi kan tih
that theih chuan tuna kan motor kawng tam tak hi, kan ram lung ho hi a

vang tan zawng ni lovin a dung zawnga kal hi a tam a, chhim leh hmar

zawnga kal hi kan hman thiam chuan transportation medium pawimawh takah

a rawn lang chhuak chho dawn niin ka hria a, a lawmawm khawp mai.

Tin, hei thil han chhiar chiang lo te pawh hi a awm theih a. Kan
Opposition Group Leader zahawm tak pawh khan kan Finance Minister in
budget allocation tih belh January atanga ni thei lo tur a tih kha a chhiar chiang
lo deuh nge ni, Budget allocation a bota a ni lo va, January a tihbelh chauh
kha theih loh kha. Nikum a budget kan pass, allocate sa kha chu a ngaiin a
kal reng dawn March ni 31 hma zawng. A tihbelh lai, allocate belh kan
mamawh belh em em a, budget-ah a awm si lo a, min lo dah belh sak teh
u, nuai 20/30 kan mamawh han tih ang chi kha nidangah chuan February
thlaah pawh la awm teuh thin kha a ni a, vawiinah chuan January atangin a
awm thei dawn lo va. Kan budget awmsa, nikuma kan pass kha chu kan
hman hman phawt chuan, department-in an hman hman phawt chuan la hman
theih reng a ni March ni 31 hma kha ti ila. Ka ngaihdan takah chuan a
hrelo a nih ka ring lo va, a chhan chu Minister pawh lo ni tawh, experience
nei tam tak, kei ai phei chuan thil hre tura ka ngaih a ni a, a rawn sawi
sual palh zauh ni ah ka ngai deuh a. Chuvangin khang pawisa allocate belh
theih loh tih ah khan allocate sa kha hman tur tam tak kan la neia ni tih Pu

Deputy Speaker, he House zahawm tak kaltlangin ka sawi ve duh a ni.

Tin, kan Chief Minister leh House Leader zahawm tak Pu
Zoramthanga kaihhruai MNF sorkar hi ka fak nawn lo thei lo va. A chhan
chu sorkar hmasain a lo din D.C. Office, pen pakhatmah pawh dah lo va
Mamit District te, Kolasib District-te kum 10 chhung chuan an awm kha District
pangngai takah a chhuah hman kha a nia sorkar hmasaah khan. MNF tun
sorkar ni lo a hmasa zawkah khan district 3 kan han hawng ve a.
Amaherawhchu, inthlan dawn apiangin district puitlingah kan dah ang che u
tih kha a video clip te pawh ka la nei vek a Pu Deputy Speaker.
Amaherawhchu, tang ang mai khan a thawm ringawt kan hria a, kum 10
chhung khan pen pakhatmah pawh dah lovin min la hnutchhiah ta fo tho a
ni. Tunah erawh chuan, nikumah nuai 150 in token-in a rawn ti a, kuminah
chuan district awmsa MNF sorkarin a a lo tihhlawhtlin tho Mamit te, Kolasib
ho budget te nen han en ila, D.C. Saitual budget nuai 435.51 te, D.C.
Khawzawl nuai 280.24 te, Hnahthial D.C. nuai 330.30 te hi thil tihhlawhtlin

tum budget chu a ni tawh a ni, token ringawt chu a ni loa ni. Heng zawng

zawng an hman zawh hi chuan district hmel thar kan hmu chho dawnin ka

hria a. (Deputy Speaker : A tlangpui i zo dawn tawh em aw.)

Min lo hrethiam lawk teh Pu Deputy Speaker. Vawiin chu ka khatliam
deuh hlek a, vawiin bak hi chu ka khahliam pawhin ka insum deuh hlek ang
a. Sorkar hmasa lamah sorkar tha tak tak te pawh kan lo hrawn thin a. P.C.
sorkarah (Pu Thena kaihhruai, Pu Thenphunga, tunah chuan min lo boralsan
tawh a.) ani kaihhruaina hnuaiah Bairabi Hydel Project-te lungphum phumin a
rawn ti a; tin, Govt. Complex, Luangmual ah te an han ti a. Amaherawhchu,
sorkar dang a lo piang a, hlamchhiah an ni zui ta a, vawiinah chuan engang
dinhmunah nge a awm tih pawh hriat lohin a awm a ni. Vawiinah erawh
chuan khami policy kha chu ani chiah tawh lo maithei a, New Capital
Complex te hi hmana Pu Thena’n Govt. Complex a tih laia aidea nen hian a
inang deuh ang em aw ka ti a. Tunah chuan sorkar hnathawk pawh a
chhawng chhawngin an cheng teuh mai a, in zu kal tawh em ka hre lova.
Tin, Minister zawng zawng en in, Minister mai ni lovin tunah phei chuan
Court building te leh thil dang sorkar department hrang hrang khungkhawmna
tur kha MNF sorkar hmasa khan a lo ti a. Hei hi hmana Pu Thena’n Govt.
Complex a tih chi khat/ki khat, kha kha chu quarter deuh hlek tur kha niin
ka hria a, ka hresual emaw, hetah chuan quarter mai ni lovin tiang khan a
rawn tichho a. District te pawh tun sorkar hi chuan tihlawhtling turin a rawn

ti chho zel a.

Tin, Sinlung Hills Council-te ka lawmpui khawp mai a. Nikum a an
budget nuai 355.68 atanga en chuan nuai 585.45 lai a ni a. Tunah hian MNF
ni lo hi sorkar ta se, nikum khan an inthlang hman ang em aw ka ti a.
Nikumah sorkar kumah, sorkar atanga kum 1 pawh ral hmain (sorkar hmasate
pawhin an lo chhawp eng emaw chen chu a awm ang a,) inthlangin tunah
phei chuan a nih dan tur pangngai takin an budget pawh a rawn kang ta
awk awk mai a. Hengte hi kan sorkar a commitment-a a chian thin zia leh
khilaia mipuite a duhsak zia a langin ka hria a, a lawmawm khawpin ka hria

ani.

Tin, Pu Deputy Speaker, tawite ka sawi belh leh duh chu i phalnain
(Deputy Speaker : A tlangkawm dawn tawh la.) (Aw, kan kawm dawn hnai
tawh ang e) sawi tur tam tak a awm a SEDP-ah han tih mai ah crore 513,

nuai 51300 a la awm thei te hi central in a nuai hlir nuai tela min tihhniam

sak hnuah a lawmawm khawpin ka hria a. Tin, Rural Local Body Grant
atana crore 93 dah te, ka bialah te pawh kan mamawh thin ka ring a State
Disaster Respond Fund (SDRF) atan crore 52 dah te hi. Tin, Ngopa te,
Mimbung ah te, leitlahniam Kawlbem ah te kan nei a, han che leh deuh hret
sela chuan hengte hi keini chuan kan thlamuanpui em em a ni, che lo se

kan duh viau rualin.

A tawp berah chuan Pu Deputy Speaker, 2019-2020 chhunga
department lian zuala sum ruahman han en hian School Education Department
te, Home Department te, P.W.D. te, Power & Electricity te, Health & Family
Welfare Department te, R.D Department te, UD & PA Department te, P.H.E. te,
Agriculture leh Social Welfare te han en hian kan budget hi i veilama thu te
khan han sawihnawm tum viau thin mahse mipuite hne bik leh department
lian angah hi chuan thlaphanna tur a awm lo a nii ren deuh tawh avangin
Pu Deputy Speaker, a zat hi ka chhiar chhuak lo mai ang a. Chuvang chuan
duhthusam zawng a ni lovang, central lamin an sum kha min cut sak hnem
em avangin, mahse sawi angin actual-a central lam interim chauh a la nia
tuna an report hi, eng emaw rawn siamthat leh theih te pawh beisei ila. Tin,
a tlangkawm tak tak nan chuan Pu Deputy Speaker, mipuiin budget an lo
enna ber chu a figure-ah hian a ni loa ni. Ka bialah pawh hian Kawlkulh-
Hliappui inkar black-top mup mup mai an han hmuh hi chuan budget kan
hmang tha tih an hre mai a ni. Tin, Keifang - Kawlkulh inkar te hmanah
chuan kawngchhiat vangin kan ding thin a, vawiinah chuan hmanniah kan
han ding leh chu darkar 1 chuang min dang a, kawng siam vang a ni ve
tawh thung a ni. A then an phun leh hmanhmawh tawh a, chutah pawh
chuan not normal deuh ho kha Pu Deputy Speaker.

Ngawi rawh u, Pu Deputy Speaker, kawng chhia ah in phun bawk a, kawng
siam thatah in phun bawk hi chuan sorkar tan pawh tih ngaihna a awm lo ang ka ti a,
anni pawhin a ni khawp mai an ti a. Ka bialah ringawt pawh hian Pu Deputy
Speaker, nikum leh tun kumah pawh hian thil thar tam tak a figure zawngin mipui
ten an hmu lo, mahse a takin a rawn lang mai a ni. Chu chu kumin budgetah pawh
hian ka beisei dan a ni a. Chutiang tur chuan mipui te pawhin min lo chang ni in ka
hria a, a figure a tih a a tlem em mai, a tam em mai tih a ni lo a, a tlem pawh tha
taka tih a Finance Minister tha tak, taima tak, luhai nei ngailo hoa kan han tih hi
chuan Pu Deputy Speaker, budget tha tak, hna thawk hnem tak kan nei dawnin ka
hria a ni. Pu Deputy Speaker, ka lawm e.

DEPUTY SPEAKER : Kan khatliam tlang bawk a, kan inhrethiam

tlang thin a, member zahawm tak Pu Vanlalhlana i lo sawm ang.

Pu VANLALHLANA : Pu Deputy Speaker, ka lawm e. Nang leh
Speaker kaihhruaina hnuaiah budget general discussion hlimawm tak kan nei a, a
lawmawm hlein ka hria. Tun tum kan budget session hi a hlimawm tihna riau ka nei
a. Governor address ni atangin kan kim thap a; tin, budget presentation-ah kan kim
leh thap bawk a. Kan Chief Minister pawhin mi uap tha viau a, pawimawh zawkah a
kal ta a. A tel loa budget general discussion han neih hi a khingbai hu mai a. a
khawhar thlak lek lek zawk a.

Tun tum kan budget session hi kum danga kan neih aiin a hma tih kan hre
tlang a,kan inring hman meuh lo chu a ni deuh ber e. Question i ngaihtuah tan ang
aw kan tih thin hunah khan budget session hi kan tan tlat mai a. January thla a nia, a
va vawt em tih pahin question tur ngaihtuah a ngai chho a. Question pawh kumin

chu budget session-ah hian a tlem phahin ka ring.

Engpawh nise, kan tan hma nachhan hi kan Budget Speech buah hian chiang
takin kan C.M hian a tarlang a. ‘Financial year tawp dawna hnawhsarum taka sum
hman ral thin tihtlem tum naa ni a,” ti a. Chubakah department te tan kum tawp
dawn tepa sum tam tham tak hman ral kha a remchang dawn tawh lo a ni, a ti a, kha
kha a chhan a nih chuanin a tha khawpin ka hria. Chuvangin, nakum tun ang
February thla ah te pawh kan neih hun turah ngai ila a sual lo in ka ring a.
Amaherawhchu keini chauh hi February thlaa budget session nei kan ni lo a, kan
thenawm state Manipur te, Nagaland te, West Bengal te, India ramah state tam tak

February thlaa budget session nei an awm a ni tih ka tarlang hmasa duh a.

Pu Deputy Speaker, ka sawi leh duh chu Supplementary Demand kan sawi a,
chu chu han tuihnih hlek ka duh a. 2018-2019 ah khan Supplementary Demand-ah
cheng vaibelchhe 2926 a ni a ti a. Chu chu nikumah kan pass a ni, hmasawnna hi a
kal dawn lo, mipui tan sum hi a tlem dawn a ni tih a chiang ta a ni. Chuvangin i
dinglama thu Minister te pawh hi theihpatawpa tanga central-ah sum hailut a, chu
chu Supplementary Demand-ah lo lang a, pass leh kha kan chak em em a ni.

Theihpatawpatang turin heti lam atang pawh hian kan ruling te ka fuih duh a ni.

Kan budget hi mawlte, tlemtea ka hriatthiam dan ka han sawi ve ang a, 2020-
2021 chhunga sorkar sum ruahman zat chu cheng vaibelchhe 10715 a ni a. A hma

kum aia a tamna/punna hi cheng vaibelchhe 22.70 a ni a. Chu chu za zela a punna

chu 21% a ni, a tlem em em a ni. Tun ang tluka Mizoram budget a pun tlemna hi a la
awm pawhin ka ring lo. Amaherawh chu a chhan kan hre chiang thung a. A chhan
chu India economy a lo tlahniam a, Finance Commission, sum min petuin min pek
tlem vang a ni a. Kum tina grant tlem ta em em mai, kum tina a pun chhoh dan
pangngaiin min pe ni ta se 3000 crore hi min pe tur a ni. Chutih karah vaibelchhe
1422 chauh min pek avangin kan budget hi a tlem ta duai a ni. Chutiang te a nih
avangin kan sum hmuh tur te a lo tlem ta a, a hmanna tur pawh a tlem lo thei talo a

ni. Mipuiin an tawrh kha a lo ngai ta a ni.

Tin, keini chauh hi hemi harsatna tawk hi kan ni lo a,kan thenawm state
Manipur te, Nagaland te pawhin hetiang harsatna hi an tawk tho. Amaherawhchu
kan hmachhawn dan a inang ta lo thung a ni. Keini chuan Finance Commission-in
budget min pek tlem avangin kan ti a, kan expenditure pawh kan tihniam ta a,
balance budget-in kan kal ta a. Nagaland te, Manipur te erawh khi chuan an
expenditure kha an tihniam chuang lo a, tunah hian deficit budget in an kal thung a
ni. Chu chu a lehlamah chuan a tha phian mai awm mang e ka ti a, deficit budget an
nei tih hre chunga central zuk dawr kha, sum zuk dil kha a nuam zawk phian mai

thei a ni. Chuvangin an ti fuh viau te pawh a ni ve thei tho mai.

Expenditure kan sum ruahman te a tlem avangin department 20-ah chuan
nikuma an sum hman budget estimates an pha lo a. Entirnan PHE-ah chuan nikumah
25 crore budget estimate an nei a, kuminah chuan 22 crore chuang awrh dah a lo
ngai ta a. Chutiang chuan deparment hrang hrang 20 chuang hi nikuma budget
estimate pha lo, pawisa hi an nei tlem ta a ni. Tin, kan budget-a langsar em em mai
chu Revenue expenditure tam lutuk leh Capital expenditure tlem lutuk hi chu chu a
langsar lai tak leh han hriatthiam har lai a pawh a ni a. Sorkar hnathawk te leh

pension te leh hnathawhna pawisa a tam lutuk a.

Chu chu kan budget atanga I 9021.85 crores a ni, chu chu kan budget pum
atanga 84.20 % a ni. Capital expenditure-ah hmasawnna siam nan I 1693.15 crores
ani a, chu chu 15.80 % chauh a ni. Chu chu a zialo hle mai a, mipui, an rawng kan
bawl sak te chanvo hi a tlem lutuk deuh hlek a ni tih kan budget chungchangah ka

sawi duh a ni.

A chhehvelah hian point thenkhat han sawi duh ka nei a. Budget speech para
38 naah hian I 500 lakhs chu Mizoram buai avanga dinhmun phet a, intuam
hlawmna tur leh in benbelna tur atana ruahman a ni bawk tih a lo lang a. Kan en mai

chuan MNF Returnee te ta tur emaw ka ti a, a lo ni chiah lo a. PAMRA an awm a,

kan hre vek a. Peace Accord MNF Returnee Association tihna a ni. Remna awm tak
avanga an silai te tunga lo chhuak te an ni. An vaiin an lo chhuak a, an zinga pakhat
pawh pelhe lo, an vaiin an lo haw a, silai te an tun avangin remna tluantling leh
remna hlawhtling tak pawh kan nei a ni. Chutiang khawpa pawimawh chu an ni a,
kan chawimawi tur pawh an ni. An vaiin 581 an ni a, amaherawhchu, an mahni hi
kan zuk hrechiang em aw? An zinga mi tam tak hian in leh lo pawh an la nei lo a, in
benbel na tur in leh lo pawh an la neilo a ni.Tin, anmahni in chhut dan phei chuan
anmahni chanpuala tla zangnadawmna tam tak hi an hmuh loh hi ala awm bawk a
ni. Chutiang dinhmun ah chuan an ding a, 1986 ah an lo chhuak a ni a sawrkar hrang
hrang an dinga, kan hmu a, MNF sawrkar ngei pawh alo ding tawh a, chung chuan
an ngaihsak lo niin alang a . Kum 10 an sawrkar chhung khan an dinhmun te chinfel
awm tak hi engmah chinfel a ni lo a. Hetianga ngaihsak loh an hlawh hi an
lainatawm hle a, kum 30 chuang a ni tawh a, vawiin thleng hian ngaihsak an la
hlawh lo a an lainatawm takzet a ni. Chuvangin hemi no.- 38 naa ¥ 500 lakhs dah
kan Ia neih hi returnee te pek vek mai hi a tha lawm ni? A rawt te pawh ka rawt a ni.
Tam pawh an tamlo a, airbus khata chuang tawk vel lek an ni a, hmun hla tak tak
atangin hnam sipai te kan ti a, an ruhro te kan la chhuak a, zah takin kan enkawl a,
hnam pasaltha la damte hi zah tur an ni dawn lawm ni? PAMRA te hi living martyr
an ni, chuvangin pension te nei ve se, tth hi ka rawtna a ni. Pu Deputy Speaker,
hmanni lawkah DoNER Minister a lo kala, enge ni a sawi kha kan la hria em aw?
NITI Aayog in Sustainable Development Goal India, Index and Dashboard 2019 a
tichhuak a. Chutah chuan a lan danin sector pathum economic sector, infrastructure
sector leh health and sanitation sector ah India ram state 28 zingah Mizoram chu in
hniam ber min rawn ti a nih kha. A pawi ka ti a, a zahthlak pawh ka ti! Engatinge
vawiin thlenga ei leh bara kan la intodelh loh? Tuiah tak ngial pawh engatinge kan
la hnianghnar loh? Power-ah te kan pachhe em em reng a, engati nge economic
sector ah te, infrastructure sector ah te, health and sanitation sector-ah te India ram

state 28-ah a mawng phahah kan awm nachhan, a chhan a awm a ni.

He thilah hi chuan MNF party leh Congress party hian inang rengin mawh an
phurin ka hria. State kan nih atangin kum 30 a ni a, kum 30 chhung hian party 2 hian
ro an rel a ni. MNF-in kum 10 chuang ro an rel a, Congress party-in kum 20 chuang
ro an rel a, ram an enkawl danin a zir loh avangin vawiinah hian hetiang
infrastructure-ah te, economic sector-ah te, health and sanitation ah te pawh India
ramah a hniam ber kan nih phah ta a ni. Chuvangin hemi chungchangah hian party

pahnih te hian mawh hi an phur a ni.

SEDP chungchang tlemte han sawi ve ka duh a, budget hmasa nikum lama
kan hmuh danin ¥ 750 crores dah a ni a. Amaherawhchu tunah ¥ 513 crores dah a ni
ta a, cheng nuai thum sem lam alang lo. MNF party hian mipui lakah nuai thum
lakhs hi an ba a ni. Chuvangin an sem ngei hi ka demand tlat a, an semlo a nih chuan
Mizo mipuite hi MNF party hian min bum a ni ang. Chuvangin an sem ngei hi a ngai

ani.

Sorkar hnaruak 12000 chuang a awm a, hnawh khah a ni lo a, hnawhkhah hi
a harsa a, police-ah te phei chuan a ruak a tam em em a ni. Amaherawhchu, vawiin
thlengin hnawh khah a ni lo, chutih laiin Union Home Minister Amit Shah a lo kal a,
kan dil pawh ni lo-in CRPF ah Mizo hlang battalion din chungchang te a rawn sawi
a, hengte hi sorkar-in umzui se, thalai hna hmu zolo tam tak tan hian a va tha dawn
em ka ti a ni! Tin, PAHOSS Scheme te pawh a tha, he budget hi a chhe hulhual kan
ti a ni lo, thil tha tam tak a awm, PAHOSS te pawh a tha em em. Traffic jam te,
parking te kan buai em em a ni. Chuvangin hetiang scheme lo chhuak te hi a tha em
em. Amaherawhchu Zemabawk Lungbiala motor 200 dahna tur atana ¥ 200 lakhs va
pek ringawt mai khan traffic jam leh kan harsatna hi a solve em tih kha ka zawhna
chu a ni. A solve lo reng reng a ni, Vaivakawn ah te, Chanmari leh Bawngkawn ah
te, Aizawl ah traffic a jam nasa em em a, sawtilai Zemabawk hmun thlaler em em
Lungbial ah te motor 200 park na tur atan ¥ 200 lakhs va pek daih khan kan traffic
jam hi a solve lo a ni. Chuvangin, ngun taka duhsak zawngte uchuak taka duhsak

nana hman hi thil fing ber niin ka hre lo a ni. Ka hun a tawp tawh em ni?

DEPUTY SPEAKER : I hmang nual tawh mai, a tlang i kawm thei

dawn tawh em?

Pu VANLALHLANA : A tawp ber atan kan sawi leh duh chu, tukin
zingah khan Unstarred Question ka zawhna a lo chhuak a, PWD Department-ah hian
tender lo a restricted tender hmanga hna pek engzat nge awm ka ti a, 26 tih a ni.
Chumi 26 ah chuan 16 chu in sak a ni a, a dang bang zawng chu kawng laih a ni.
Restricted tender hi kan hre vek a, a bik, hna bik security thil emaw, uluk emaw ah
chuan restricted tender chu a koh theih teh meuh mai. Amaherawhchu, tuna kan
hman dan ah hi chuan kan duhsak zawng te duhsakna tur atana midang hnar nan
work order inpek a ang tlat a ni! Chuvangin, application pakhat hi ka ti lang mai mai
duh a, Chief Minister hnena thleng ngei i department hnuaiah building sak tur a
awm tih ka lo hria a, he hna hi contractor hming hawha thawh ka duh a, restricted

tender-in min siam sak turin ka ngen a che, a ti a. Hming pathum a pe a,a chung ber

hi a thawktu tur chu a ni a, a dang hi chu comparative rate atan a ni, tiin a tawpah
hming a sign a. Kan Chief Minister chuan lo tihsak hram dan lo zawn sak ta che u,
tiin a ziak a. Sorkar hnathawk tan chuan chu chu order a ni, Chief Minister atangin a
ni. Chuvangin restricted tender te hi mahni mite duhsak nan mai mai kan hmang niin
a lang a. Hetiang hi tih tawh loh a tha tiin tlang kan kawm ang e. Pu Deputy

Speaker, ka lawm e.

DEPUTY SPEAKER : Kan khat liam tlang bawk si a, kan in hrethiam
thin a. Engpawh ni se, ziak kan chhiar dawn khan Chair phalna lak a ngai tih kha hre

thar ta ila. Dan zawm hram hram kha a tha a ni tih hria ila. Pu Zira i lo sawm ang u.

Dr. K. BEICHHUA, MINISTER : Pu Deputy Speaker, khawngaih takin.
Tuna a rawn chhiarchhuah kha document a nih chuan Assembly property-a thehluh

tur a ni mai dawn lo em ni?

DEPUTY SPEAKER : Kha kha kan tih dan phung chu a ni a.
Property-ah i rawn chhiarchhuah si chuan, ziak chhiar kha hetah Chair phalna lak a
ngai a. Kan chhiar a nih si chuan House property a pek a ngai a ni. Engpawh ni se, a
ziak a chhiar chuan House property-ah a rawn pe turah ngai ila a tha awm e. Pu

Lalzirliana ilo sawm ang.

Er. H. LALZIRLIANA : Pu Deputy Speaker, ka lawm e. Finance
Minister zahawm tak, Chief Minister ni bawkin ni 19 a Mizoram state budget a
pharh chungchang kan sawiho ta viau a. A figure-ah hian kan khawpkhamlo ni berin
a lang a. Vawiinah hian Mizoram Union Budget han pharh ve ni ta mai se la tih te ka
rilruah a awm a. Republic of Mizoram nih hlan te a ngahhlelhawm in ka hria.
Vawiina kan budget hi kan chiangsa vek mai a. India ram kalphung tharah chuan
tunhmaa kan budget system plan leh non-plan kha a awm tawh lo va. Finance

Commission in min khai tawh a ni tih kha kan hriat tlan vek a ni a.

He sorkar tharah hian thil chi hrang hrang introduce a ni a. Thil pakhat, kan
budget-a thil pawimawh em em mai 2017 July ni 1 atanga hman tan tur GST hi
central-ah introduce a ni a, ar khaw thim dai takin an kal chho a. A tirah phei chuan
khami assessee ringawt pawh kha duh angin an tam lo hle a 65 lakhs a, ni a, Tunah
chuan 1.2 crore assessee an awm tawh a ni. Chutah chuan central-in GST atanga kan
beisei kha an pha lo viau a ni. Chuvang chuan, state-a phal taka sum tam tak an pek
thin eng emaw zah kha restrict loh theih loh dinhmun a lo ni ta a. Pi Sitarami khan

1** February, 2020 khan Union Budget a pharh a. Chutah chuan total revenue te,

receipt-te leh net borrowing-te, receipt fund te, hei hi public Sector undertaking kan

tih ang chi disinvestment atanga an hmuh tur te kha a ni a.

Tichuan, kan GST kha beisei ang a pha lo hle a. Amaherawhchu, tun
dinhmunah chuan beisei a rawn sang chho leh ta a. 2018-2019 khan ¥ 97100 crore
an hmu a, 2019 November thla ringawt khan 1.03 lakh crore an hmu a ni. Chu chu
kumina an tax collection GST 12% in November khan a pung. A hma chuan
September thlaah te 2.7% in a hniam a, chuan October-ah 5.3% in. Chutiang a nih

avang chuan helaia tax devolution kan tih te hi a rawn effect chho ta a ni.

Tin, India ram sorkar hrim hrim sum leh pai dinhmunah a tlakchhiat chhoh
lai a ni a, kan hre vek a, GDP beisei ang a pha lo a. 2018-19-ah khan 6.8% a ni a.
Kumina an beisei hi pha lovin tuna financial year tawp na tura an beisei chu 5%
chauh a lo ni ta a. 2020-21-ah chuan 6.7% a pung turin an beisei a ni. Chungte a nih
nuai avang chuan vawiinah hian a figure chungchangah hian kan lungawi tawk lo tih
hi a lang a. Ni e, kan sawi ang khan Mizoram Union Budget te han ni se kan duh

tawk tawk revenue budget te leh capital budget han neih te a chakawm a ni.

Tin, keini ang bialah chuan kan budget hi eng zah nge a nih a, chutiang
khatiang a lo kal dan pawh hi kan chhut ve vak lo a. Amaherawhchu kan bial,
district hnufum ber, aspirational district-a thil thar kan han nei ve kan sorkar-in a
rawn thlauh ve nek nek te hi kan lawmna a ni mai a. Aspirational district kan nih
nachhan te zing ami Tuipuibari-ah te PHC kan Health Minister hian min siam sak
dawn niin kan hria a. Tin, kawng chhe em em thin Mizoramah pawh kan larna a nih
kha kan hriat vek kha, khungte tun fur pawh kan han cho ve ta at at mai te hian kan
budget kan hman tangkaina a nih avangin lawm a ti kim a. Tin, Daideng lam Rajiv
Nagar atanga heti lam Kawnpui, Tripura dep, vawi khat kalnaah pawh motor pakhat
kan hnutchhiahna kawngte kha tunah hian siam that a han ni ve dawn te hi kan

lawm a.

Tin, kum 30 ka chhuahsan tawh hnu pawha ka duhna a a ka zir theih loh
Mamitah 10+2 Science zirna kan han nei thar ve ta te hi kan lawm ve hliah hliah
ringawt mai a ni. District hospital puitling kan han nei ve tur te, khelmual pangngai
leh multipurpose indoor stadium kan han nei tur te, sawi tur tam tak a awm. Hengte
hian min ti hlim ve a ni. Tin, Bru, kan ngaih pawimawh em em leh kan sorkar-in
mutmawh hnar mawha kan neih te settlement fel tak kan han nei te hi keini bial tan
chuan hnara hlit phawi ang te pawh a ni a. Kan hawi ve vauh vauh a ni tih ka han

sawi tel duh a ni a.

Tin, kan budget-ah hian thil lawmawm tak tak a awm ve a. Kan han sawi ang
khan a figure-ah hi chuan lawm a kim lo kan ti a ni tlang ber a. Amaherawhchu, kan
sum hmuhna hnarte kan hria a, a lo kal dan pawh kan hrechiang a. Chumi a nih
avang chuan kan duh ang ang figure hi kan dah ngawt thei lo a ni tih hi a hrethiam
rual vek kan ni. Chutih mek laia lawmawm em emte zing ami chu kan leiba han
tlahniam chho zelte 2015-2016 ah khan 47.91% a ni a. Tunah 2019-2020 ah 29.25%
ani a, 2021-ah phei chuan 27.85% kan beisei a ni. Hengte hi thil lawmawm tak a ni

lo em ni tih hi ka ngaih dan a ni.

State Own Tax leh non-tax revenue-ah te hmasawnna tam tak kan hmu hi a
lawmawm ka ti a. Mizoram mipuite hi kan thangharh ta a ni lawm ni le tiin ka rilru a
awm a ni. Mizoram mipuite hian Income tax kan pe lo a, Pathian ram erawh chu
mahni kohhran tinah kan pe a, tax reng reng hi kan pe manglo a ni. Mizoram mi
income tax pe hnem ber pawl ka nih ve hi ka ring a, company-a kan awm laiin kan
pe tawk tawk a, uiawm tham a ni. Amaherawhchu chu chuan heti lama hrin chhuah

ve thung erawh chu neitu nihna rilru min pe a ni.

Chuvangin Mizo mipuite hian hetiang lamah te hian kan thangharh a ni tih hi
hai rual lohin he budget bu-ah hian a rawn lang hi lawmawm ka ti a. A bik takin
GST-ah hian thil zawng zawng deuhthaw hi include a ni a, chung zinga tel lo chu
petroleum product te, alcoholic drinks te, electricity, tobacco, stamp duty-ah te hian
GST lak ve loh a ni. A dang zawngah chuan lak a ni, a bik takin petroleum product-
ah hian han sawi ila, VAT hnuaiah a la awm a ni. GST hnuai a nih loh avangin tax

structure hi a hranpa a nei a.

Mizoram hi a hniam lawr lak deuhthaw a ni a, a zialo khawp mai a. State
hrang hrang, a sang ber chu Maharashtra a ni a, tah hian petrol-ah 39.12% an la a,
diesel-ah hian 24.78% an la a. Mizoram hian petrol-ah 20% kan la a, diesel-ah hian
12% kan la a ni. State-ah phei chuan kan hniam ber deuhthaw a, petrol-ah hian Goa
hi keini aiin a hniam a, 16.66% a ni a, mahse diesel-ah chuan keini aiin a sang leh a
ni, 18.88%. India territory zingah hian Andaman & Nicobar Island hi keini aiin a

hniam leh a.

A nihna takah chuan motor car nei thei vehicle nei thei hrim hrim hi chu
khawi hmunah pawh vantlang, middle class chin chunglam kan ni a. Hei hi state
dangte nena khairual lo taka kan awm hian a nihna takah chuan pilferage kan tih ang
chi te leh adulteration te pawh hi a thlen tir tam bik ni pawhin a hriat theih a.

Chuvang chuan hei hi kan state own revenue source tha tak kan neihte zing ami a ni

a. Hengte pawh hi kan hotu lamte leh department lamte leh a changtu Minister-te
pawh hian tlema han tihsan ve deuhte pawh hi a tha lawm ni tihte pawh hi ka rawt
tel nghal a ni. Hei hi a pawimawh khawp mai. A nih loh chuan heta Mizorama tax
tlem si kha, Mizoram petrol pump-te hi marwari tam takin an run te a ni a. Chung ho
chuan Meghalaya-ah te, Assam-ah te, state hrang hrangah engemawzah petrol pump
30/40 an run a, chung chuan (SPEAKER: I hun a tawp a)

(Pu Speaker, ka la sawi tan dawn chauh emaw ka tia a tawp dawn hnai.
Engpawh ni sela, ka’n sawi tlang law law anga a pawimawh si a ni.) Mizoram ratea
tlem si avangin Mizoram rate a la si khan state dangah an dispose thei tlat mai. Chu
chu hlawkna hlir a lo ni ta a. Chuvangin hengte pawh hi kan adulteration te leh
pilferage control-na ni pah fawmin leh he Mizoram state, vai kan tih ho in an tax
collection mai maia innghat kan nih bawk si lai hian keimahni chhunga kan tih theih
hi chu mipuite pawh hian income tax kan pe lo a, tih takah chuan pek hi kan nei
mang lo. Chuvang chuan hengah te pawh hian kan sorkar ten development tha tak an
lo thawh theihna tur a lo nih dawn bawk si avangin mipuite pawh thangharh thar ila

tih ka sawi duh a.

Tin, kan budget bu hrim hrimah hian positive tam tak a awm a, a famkim lo
kan tih kha a figure-ah chuan kan lungawi lo. Amaherawhchu, i ding lama thu te, i
vei lama thu te pawh hian min hriatpui se ka duh chu, a monitoring lai hi a ni. Kan
budget neih ang ang hi kan ram tan kan hmang tangkai em tih zawngte hian monitor
tlang ta ila. Kan leiba tlem chho zelte hi a lawmawm a. State own tax collection lo
pung zelte a lawmawm a. Vehicle outsourcing kan tihte hi thil lawmawm tak a ni a.
PAHOSS kan tihte, Autonomous District tana chhawmdawlna budget tam zawk kan
han pharh te, Sinlung Hills leh Sialkal Range tana budget hranpa kan han dah te.
Kan rural body, local body leh urban local body tihchangtlunna tur te, kan education
system thuamthatna tur te leh sports leh health care te, inland water transport-te leh
returnee-ho te tana chhawmdawlna kan han dah hrim hrim te hi thil ropui tak a ni e.
Heng kan budget neih ang ang hi a nihna anga kan hman tangkai theihna turin i
veilam amite pawh hian hma min lakpui se la, min monitor pui se la, min finchhuah
se la. GST-te pawh khitianga a kal zel a nih chuan beisei aia tam te pawhin a pung
ang a, kan beisei aia tam te pawh hi min la rawn pe lo ang tih pawh a sawi theih loh

e. Chuvang chuan kan budget hi a tha tawk e tih ka rawn sawi ve a ni e. Ka lawm e.

DEPUTY SPEAKER : Member zahawm tak Pu BD Chakma sawm leh ila.



324

Pu BUDDHA DHAN CHAKMA : Pu Deputy Speaker, ka lawm e. Tun
tum general budget discussion hi engmah ka sawilo mai ang tih kha ka decide a.
Mahse nichin lawkah Pu Speaker leh MLA zahawm tak ten ‘Pu BD, tlemte sawi
rawh’ min tih avangin tlemte ka sawi duh a ni Pu Dy. Speaker. Budget bu pawh hi
chhiar ka duh tawh lo a, chhiar tur ka hawn apiangin ka mittui hi a tla lek lek

thin a ni.

Pu Deputy Speaker, Budget Session-ah hian kum ruk lai chu ka lo awm ve
tawh a, hetianga budget lungchhiatthlak hi ka hmu ngai lo hrim hrim. Chuvangin, a
bu pawh chhiar lovin ka dahtha tawp a. Thil pawimawh chu KA by-heart ka han
sawi mai ang e. Ka chhiar ka chhiar chuan ka mittui a tla lek lek thin a ni.

Engpawh ni se Pu Deputy Speaker, tun kum budget punna hi 22.70 crores
chauh a ni a, Revenue expenditure hi 84.20 crores niin a lang a, Capital expenditure-
ah hian 15.80 crores a ni a. Revenue expenditure kha chu administrative leh salary
lam te a nih avangin a tih loh theih loh a. Mahse capital expenditure-ah 15.80 crores
chauh a nih chuan Mizoram hmasawnna tur hi a bo a ni mai. Chuvangin, tun tum
chu rilru na tihdam nan pawh damdawi hnawih turin Finance Minister leh Chief
Minister zahawm tak pawh House-ah a awm loh avangin sawifiah tur pawh a awm

vak lova.

Para 34-na han en ila, (a hawn pawh ka hawng duh tawh lo Pu Deputy
Speaker, ka mittui a tla lek lek a ni, ka by-heart vek ani a) vawi thum ka chhiar nawn
a, SEDP atan nuai 3 hi a ziak lang em tih ka en a, khawiahmah a lang lo a ni. A tawp
berah Mizoram Health Care Scheme atan damdawi in-a admit te tan nuai 2
chhungkaw tin in an bill thei tih chauh kha a inziak a. Khami nuai 3 sem tur tih kha
kut hnathawktute lo ah kal miah lovin damdawi in ah a kal em tih kha kan hre lo, Pu

Deputy Speaker.

Mizoram Health Care Scheme aiin Central Health Care Scheme, Ayushman
Bharat hnuaiah chhungkaw tinin nuai 5 tal chu a dil theih tih kha Mizoram sorkar
hian a la sawi miah lo a ni. Chuvangin, hei hi House zahawm takah hian ka sawi duh
a ni. Hemi Mizoram Health Care Scheme aia sang zawk leh bill theih tam na zawk,
chhungkaw tinin nuai 5 tal an dil thei tih kha chu sawilan ni se a tha tur a nia. Ka

sawi lo mai ang a hun in min daih si lova.

Para 34-na kha chu kan Finance Minister leh kan Chief Minister zahawm tak

hian mipui hriat turin puang tawp se a tha mai lawm ni, Pu Deputy Speaker? “Hei

SEDP hnuaiah nuai 3 hi kan pe thei lova, Mizoram mipuiten min ngaidam rawh u’

tih kha puang thei se a tha hle tur a ni.

Pu Deputy Speaker, hun ka hmang tam tawh lo ang a, mahse ruling lam
MLA te chu anmahni allotted time hi chu fakna lam in a khat deuh vek chu a ni mai

a. Kei chu ka sawi tam lovang a.

Pu Deputy Speaker, kan budget hi chu pass loh theih loh a ni a, finance lam
thil daih a nih avangin. Amaherawhchu, kan budget speech hi tihngaihna a awmlo,
nakinah additional fund a awm dawn nge dawn lo tih chu kan sawrkar tih dan dan a

ni mai a.

Mahse thil pakhat leh chu NDA sorkar-a kan MNF sorkar MP pawh hi an
thawhho laia sum a haichhuah theih loh nachhan pawh hi dealing a thiam loh vang
nge chu kan hre lova. Hei hi thil serious tak a ni a. Nakinah additional fund dil tur
pawhin ka kalpui a duh chuan ka kalpui thei ang a. Chu chu ka sawi theih tawk ni se.
Pu Deputy Speaker, ka lawm e.

DEPUTY SPEAKER : Member zahawm tak Pu ZR. Thiamsanga i lo
sawm ang u.
Dr. ZR. THIAMSANGA : Pu Deputy Speaker, ka lawm e. Ka hmaa

member zahawm tak khan mittui a tla hial dawn e a ti a, hei rawmawl pawh ka lo la
inring a. A tla ta em lova. ‘Sawi tur pawh ka nei lo ve, din loh mai ka duh a ti a.
Mahse ram roreltu senior tak maiin budget pawh sawi duh mang lova tute emaw
sawi tir han nih mai kha chu a pawi ang reng khawpin ka hria. Sawi tur pawh nei lo
ding duh lo khan a sawi ta teuh mai a, a lawmawm e. Budget a tha tih kha chu a hria

aniang e.

Pu Deputy Speaker, tuna budget kan han pharh tak hi a lawmawm khawp
mai a. A thenin a lungchhiatthlak an tih rual hian kei erawh chuan budget lawmawm
tak mai, mirethei te thleng phak budget a nih mai bakah huapzo budget a niin ka

hria.

Budget session hrim hrim thla khata a hma nachhan te hi kan Finance
Minister-in a thlir thui zia a rawn chiang a, a chhan leh vang kan hria a. Kan Finance
Minister, kan Chief Minister-ni bawk leh kan Speaker ngei te chungah pawh budget
an ti hma hi a lawmawm khawp mai a. A chhan leh vang kha chu ka sawi tawh

lovang.

Kan hriat angin kan budget-ah khan state owned revenue kha nikum aiin
kuminah khan 27.97 crores-in a tam dawn kan ti a. (DEPUTY SPEAKER : Chair
kan han inthlak lawk ang e aw.) Pu Chairman, kha in inthlak chhung kha a rei riau
mai a, minute hnih khat chu min belh ngei ang chu maw. Lehlamin sawi tur an nei

vak lo bawk a, helam hi chu hun min pe tam deuh ang chu)

Revenue expenditure tam nachhan te pawh kan hria a, khang te kha lawm
zawk tur a ni a. Zirtirtu indaihlo lutuk, kan tlakchham avang khan zirtirtu tam tak
kan han la a. Khangte pawh kha kan Chief Minister leh Education Minister-in ram

an hmangaih vanga revenue expenditure te hi tam a ni.

Centrally Sponsored Scheme hnuaia zirtirtu MR hlawh an rawn tihtawp te
kha pek an ngai si a. Khang avang te leh thil dang tam tak avangin kha kha a san a
ngai a ni. Khangte pawh kha dik tak chuan ram hmangaihna thinlung atanga rawn
awm a ni a. Nichin khan member zahawm tak khan a rawn sawi tawh a. Tunhma kha
chuan kawng chhiat avang khan mi an tang thin a, tunah erawh chuan kawng siam
avangin mite an tang tawh a tih kha thil dik tak a ni a. Nimin piah lawk pawh khan
Champhai atangin mi an rawn kal thla a, darkar li emaw lai min dang a. Kawng a
chhia em ni ? Chhe nang, eng ati nge? Kawng an sial mup mup na bungrua a tam
lutuk a, min dang rei lutuk a lawm maw le an ti a. ‘E! a lawmawm a nih chu,” ka ti a
ni. Chutiang chuan chhim leh hmar, chhak leh thlang, kan khawpui ngei pawh a dum
zur tawh mai a. Khuarel chhiatna erawh chu kan sawi thei lo, nakinah furah chuan
min te pawh a la awm ang a,chhiat leh hun pawh a awm ang a, min
sawichhiat hun a la awm mai thei, vawiina ka thusawi pawh hi. Amaherawhchu, kan
sorkar hian hma a la a ni tih hi kan hriat a pawimawh khawpin ka hria. Pu Chairman,
kawngte hi an dum zur mai a, nakinah chuan sazu kawng te pawh hi kan la metal

lovang tih te pawh hi a sawi theih loh hi maw le, hna kan thawh dan em em hi!

Ka sawi leh duh chu Health Care chungchang te kha SEDP nuai thum
ringawt mai kha engatinge insawi insawi le? Nuai thum kha inbuaipui a, englai
pawhin insawi insawi a. ‘Ngaihdam dil rawh se,’ te in ti a. Nuai thum ai hian kan la
pe tam dawn, a letin a la tam ang tih lo hre rawh u, tunah hian kan tan dawn chauh a
ni. Tunah pawh Health Care-ah hian mirethei te an dam loh avanga kum khat
chhunga nuai hnih an bill theihin kan han siam ta a. Vanduai thil thuah kum nga te
lo damlo ta se nuai sawm lai a ni thei a sin. A ropui lutuk a nia! Kan Chief Minister
zahawm tak hian kum tharah chuan nuai hnih pawh kha ngaihtuah belh kan la tum

ang a ti a ni. Chuvangin nichina rawtna, nuai thum, li, nga lai pawh kha kan la

ngaihtuah belh thei mai thei a ni. Chutiang khawp chuan SEDP ringawtah pawh hian
Health Care-ah pawh hian SEDP sum tam tak kan hmang a, tiang chuan thil dangah
pawh hianin tam tak hi kan hmang tawh a ni. Thingtlang kut hnathawktute tan pawh
kan la ti dawn. Amaherawhchu, heng Health Care te pawh hi a pawimawh lutuk a ni
tih kan hriat hi a pawimawh. Kan hriselna a that loh chuan eng ang pawhin
development pawh hi tam mah se awmzia a nei dawn lo. Chuavang chuan Health
Care a kan CM zahawm tak leh kan Health Minister tena theihtawp an rawn chhuah
te hi fak an phu a ni. Vawiinah hian fak phu chu fak mai a tha mai lawm ni ka ti a ni.
Fak tlak hi chu fak ila, engemaw mai mai, sepsel te te he House-a kan han tichhuak
thin hi chu keini junior ber tan pawh hian in a hrehawm ka ti. Leh lam ami te hi chu
senior tak tak in ni a, kan entawn tur zawk in ni. Chuvang chuan thil pawimawh ram
hnuk hi i sawi ang u ka ti a ni. Tunah hian zu avanga chhiah kum tin vaibelchhe
sawmsarih, sawmriat, sawmkua lai pawh a ni mai thei e, khang tel lova kan harsatna
kan han ti chho te hi a ropui ka ti a. Zu chhiah avang khan kum tin vaibelchhe
sawmsarih, sawmriat chuang kan hmuchhuak a, mahse, khang te kha kan hmanna a
dik lo nge ni, hmanah kha chuan kan thalai tam tak te an thi zung zung a, kan thalai
tam tak te zu avangin an boral a. Vawiinah chuan thalai boral te pawh hi an tlem ta,
hengte hi a ropui a ni! Sorkar hian awmze nei takin sum hi a hmang dawn a ni, tih hi
a chiang a. Kan hriat fo tawh angin Bible-ah pawh kan hmuh ang khan Mosia chuan
a lo puitlin hnuah khan Pharoa fanua fapaa vuah a duh lova, reilote atana sual
nawmna hlim pui ai chuan Pathian mite nena tihduhdah tuar a thlang ta zawk a ni,
tih ang khan vawiinah hian keini pawhin zu chhiah tel lo khan harsa chung chung
pawhin he kan ram hi retheih huamin, hma sawn turin theihtawp chhuah he sorkar
hian a tum a ni tih i hria ang u. Pu Chairman, in inthlak chhung kha a rei khawpin ka
hria a, i en dik lo deuhvin ka hria, a bu tak pawh kha ka la Iut hman lo reng reng mai

a. Sawi tur hi a tam si a,

Kan ram state budget ringawt hi kan ngaihtuah Ioh te pawh hi a thain ka hria.
Kan state budget pawn lam atangin hmasawnna revenue expenditure, hnathawhna
tura pawisa tam tak 2019-2020 ah te pawh khan kan hmu tih kan hria a. CSS leh
NLCPR atang te, EAP leh NABARD atang te pawh hian vaibelchhe 1851 lai kan
hmu tih kan hmu a. Heng bak atangin central sorkar atang te hian sum tam tak hmuh
belh tur a la awm tih te pawh hi kan hriat a tha a. Sorkar hmasaah te pawh khan kan
sorkar tukah cheng nuai khat kan sem ang tih te pawh kha a awm a ni lawm ni?

Mahse kum hnih chhung pawh khan cheng nuai khat pawh an sem lo, instalment-in

cheng sangriat lek lekin an sem a ni. Tunah erawh chuan SEDP atan ruahmanna kan

siam chho mek a ni a.

(CHAIRMAN : Le i hun a tawp tawh e tumah hun ka la pek belh miah

lo, kei chuan)

Dr. ZR. THIAMSANGA : Ngawi rawh, Pu Chairman, tlem te, hmanniah
pawh khan hun tam tak kha i pe bawk si a. Pu Chairman vawikhat i pek belhna pawh

ni mai se, khawngaih takin.

Thil pakhat ka sawi duh chu (sawi tur ka ngah si a) nichinah khan kan state
kha state-ah hriselnaah a hniam ber pawla min rawn sawi kha a dik lo. Niti Aayogin
hriselna index an tehnaah khan Mizoram kha state-ah khan pakhatna kan ni. Chu chu
kan hriat a thain ka hria a. Tin, chu lovah chuan best performing state kan nihna kha

ania.

Development-ah te, forest environment-ah te, kha kha best performance state
kan nihna kha a ni a, most improved state-ah khan Tourism leh Health Care-ah khan

tihte kha kan hriat a ngaiin ka hria.

A dawt lehah chuan Pu Chairman, kan hria a, nikum lamah te, kum hmasaah
te pawh khan a niang, thlawhna service chungchangah te pawh hian Lengpui Airport
te pawh kan sawi kan sawi a, tunah erawh chuan, nikum lawkah khan crore
vaibelchhe 5 khan khung run way survey tha tawhlo te khu tih zawh a ni a, khungte
pawh khu sawilan thain ka hria a. Tin, tunhmaa la awm ngai reng reng lo kum 10
chhunga an tih theih loh OLS Survey, Obstacle Limitation Surface Survey pawh
kha kawm 10 chhunga an tih theih loh kha ni 24 April atanga May ni 2 chhung khan

zawh a ni tawh a ni. Chutiang chuan hma kan sawn khawp mai a.

Tin, thil pakhat chiah ka sawi leh ang a, mipuite tana lawmawm em em chu
kar khat chhunga thlawhna service vawi 7 chauh kan neih thin te kha tunah chuan
vawi 24 kan nei tawh a. Ni 29 February, 2020 atang phei chuan kar tin thlawhna hi
24 atangin 38-ah a pung dawn. Air fare, thlawhna chuan mante pawh kha ¥ 17,900
Aizawl to Kolkata pawh kha 2700 atang 4000 chauh a lo ni ta te hi he kan sorkar
hian hma hi chu a la a ni tih kan hriat a pawimawh khawp a. April ni 29, 2020 atang
phei chuan Kolkata to Aizawl te, Guwahati to Aizawl, Agartatala, Kolkata-te pawh
kha tunah hian Indigo te pawh service tura ruahman a ni. Air Bus 320 te pawh
Dimapur te, Delhi te thleng khan thlawhna chungchangah pawh hian serive tha tak

mai kan han nei chho dawn a, hengte hi a lawmawm a ni. Chuvang chuan he

sorkarah hian lawmthu hi i sawi mawlh mawlh ang u. Tuna budget pawh hi
miretheite thleng phak a niin ka hria a tin, huapzo a ni a district-ah te. Sialkal Range
Development Council te khi ka bial an nih avangin sawi nawn loh theih loh a ni a, a
lawmawm thlawt a ni. Hengte hi mirethei te thleng phak leh huapzo budget a ni tih
a chiang hlein ka hria a, hei hi pass ngei turin ka rawn thlawp a ni. Pu Chairman, ka

lawm e.
CHAIRMAN : Tunge sawi leh dawn le, aw Pu Lawmawma Tochhawng.

Pu LAWMAWMA TOCHHAWNG : Pu Chairman ka lawm e. Tun tum chu
bell vawi hnih hmeh nawn ngailo turin ka zo thei em ang chu maw ka ti a. Kan han
tum tang tang ang a; keini angin Budget Session-a kan han sawi ve tur hi a
lawmawm hranpa ve reng rengin ka hria a, mimalah pawh ka lawm a ni. A bu
chhung thu ti mai ila kan budget bu te kan Chief Minister zahawm tak Budget
Speech te kan ngaithla tam tawh a, kan hre tam tawh a tin, a chhung figure te a
pawisa zat te kan hre tam hle tawhin ka hria a, chuvang chuan kha lam kha chu ka
hrut tamlo turah ka ngai a. Lallen tui hrut an sawi ang maiin kan zuk tawk zeuh zeuh

mai thei e, chutiang chu a nih avangin ka sawi thuilo turah ka inngai a ni.

Kan beisei ang budget hi hetiang hian ni se tia kan lo ngaihtuah thin ang
budget ni lova ngaihthlakna te, ni lova hriatna te kan ngaithla tam a. Kan duh thawh
leh thahnemngaih vanga tawngkam na deuh zawk han hman deuh sak sak hriat tur
te pawh kha a awm a. Kan hun kal niminah leh vawiin chawhma lam atang te
pawhin a thatna leh budget beiseiawm a nihna lai te, hmasawnna lai pawh sawi tur
tam tak a awm a. Hmanraw tangkai tak a nih theihna tur lai te, beiseina sang tak nen
he budget hi thlir tura kan insawmna te pawh kha a ri a ring hle a. Hmun thenkhat
laiah hian lo phai deuh angin lang mahse a pum pui thu han thlir erawh hi chuan a
phai lai hnawhkhahna te, a tlem lai tih tamnate, a lo tam tawk lohna lai tam zawka

han hnawhkhahna te a awm tho tho mai a.

Chuvang chuan a sum leh pawisa ngau ngau pawha hun hmasa lam aia tlem
lam aia tam lam pan a nih hrim hrim avang hian a pum pui thu ah chuan hma lam
kan la pan a lawm mawle a tih theih hrim hrim a. Chuvangin budget tha ram tana
chenfakawm tur a ni hrim hrimin ka hria. Duhtawh deuh vanga budget chhia, budget
lungchhiatthlak han tih deuh bai bai te pawh ngaihthlak tur kha a awm a ni a. A
chhuanchhe zawng hlir maia thil hi kan sawi chuan ngaihtuah chian a van ngai em!
Kan mi te, kan ram mipuite hi an beidawng ang a, a beidawng zawng zela ram

roreltu in a fuih phei chuan kan mite hi an hnual lutuk ang, an beidawng lutuk palh

ang tih a va hlauhawm ve aw ka ti thin. Hma lam pan tur leh huaisen turin kan
inzirtir tur a ni dan lawm ni? Hun harsa leh hun khirh a lo thlen pawhin, i ding tlat
ang u, i bei ang u. Hmanrua tur sorkarin a rawn chhawpchhuak alawm mawle kan ti
tur a ni dawn lawm ni aw ka ti a. Budget chhe ber, budget lungngaihthlak/
lungchhiat thlak atang hian nakin lawkah hian budget pawisa lungchhiat thlak hi kan
dil leh duk duk tho si dawn lawm ni.

Chutiangte a nih avang chuan kan tawngkam thleng pawh hian fimkhur leh
zual hi chu a van tha awm em aw te ka ti a. A nilo zawng hlira kan sawi dawnte phei
chuan sorkar hmasa world class education te kha, khangte kha leh kan ti ve mai tur a
sin! Kan ti lemlo a, chutiang chu a ni a, kawngpui tha kan tihte kha te han ti ve ila

tihte pawh ngaihtuah naah a lo awm rum rum a ni.

Pu Chairman, sawihona kan neih tawh atang khan budget chhiat that hi a
sum tam lamah ringawt a innghat lo va, kan hmanraw neih ang ang te tha taka kan
hman a, dik taka kan hman chuan a chhiat leh a that hi kan hman danin a hril zawk a
ni lawm ni tih hi a pawmawmin ka hria a. Hmanah helai hmun atang ngei pawh
hian kan political leader, Chief Minister lo ni tawh pawhin he thu hi chu a lo sawi
tawh a. Kei ka rilrua ka pai reng a ni, thil eng pawh hi nei ila, kan hman danin a
zirin a chhiat a that hi chu kan teh turah ka ngai a. Chumi entirna tur atan chuan tun
lai hian thing tanna leh thing zaina te reuhte mai hi a lo chhuak a, miin awlsam takin
zangkhai takin a pu chhuak a, ramhnuaiah thing an tan a, thing an zai a, a tha em em
mai. Mahse leh lamah chuan kan Zoram ngaw ti chereutu leh ti bua-tu a lo ni leh ta

tlat mai si a.

Chuvangin kan thil neih kha kan hman dan azirin kan thatpuiin kan thatpuilo.
Chuvangin a lawmawm leh lawmawm lo pawh kan hman dan hian a zirin ka ring a.
A tak takah chuan vawiina kan budget chhiat/that hi chu nakum tun ang velah, a
lawmawm tak tak leh lawmawm tak tak loh hi chu sawi dawn ta ila a hun tawk
chauh awm mang e aw ka ti, a result atangin. A enga pawh lo ni ta se, ram leh hnam
enkawlna tur sum heti zat hi ruahman tur, han chhawpchhuah sorkarin a nei hrim

hrim hi thil lawmawm tak a ni.

Pu Chairman, huapzo lo, mipui chanvo awm mang lo hiala kan sawi leh
lutuk te hi chu, ka ngaihtuah vang vang thin a, sorkar hnathawk hlawh hlir, sorkar
inenkawlna tur hlir kan han ti thin a. Ka ngaihtuah thin a, kei chuan Mizoram
budget, mipui budget, mipui ta, kut hnathawktu te leh sorkar hnathawktu zawng

zawngte huam tur budget, budget daihzai niin ka hria. A chhan chu, sorkar hnathawk

zawng zawngte pawh hi mipui an ni lo em ni? Heng hi an hman ve tur tho asin!
Heng zingah hian sumdawng, kut hnathawk a ei zawng, sorkar hnathawk te hi
Zoram mipui kan ni si a. Chuvang chuan, he budget hi sorkar hnathawk tan, kut

hnathawktu tan, sumdawng tan, kan zavaia tana budget niin ka hria, kan tel vek si a.

Pu Chairman, zirmi ten an zirna atangin. (Khawngaihtakin, reilote point
hnih/khat lek tal ka han sawi zawm lawk teh ang. Min phalsak tiraw? A lawmawm
e) Indian economy hi a tha tawk lo hle a, Indian economy hi tehnaah 5% chauhin a
pung an ti a. Economist thenkhat ten min hrilh danin Mizoram economy thanna tur
erawh hi chu 9% a ni e an ti a. Chu chu tun sorkar kal lai mek thawhrah kan seng tur
niin an sawi a, thil lawmawm tak niin ka hria. Indian economy a that loh lai tak
pawha hetiang budget huapzo, daihzai kan Chief Minister zahawm tak in a rawn
pharh thei cheu hi chu a vanneihthlak tak zetin ka hria a ni. Kan hriat tlan angin
budget 2020-2021 hi 15™ Finance Commission kan luh tanna niin, hun in the thaw
lai, a inbukthuah lai a ni a, hun a inthlak thleng mek lai a ni a, Indian economy
pawhin duhthu a sam loh lai tak a ni a. Chuti chung chuan hetiang budget,
hmasawnna la ni tur, hmasawnna tam tak la thawh leh na tur kan han nei hi chu a

lawmawmin ka hria a ni.

A bik takin Post-Devolution Deficit Grant-ah hian kan hmuh tur ang kan
hmu lo ve, tih hi a nasa lehzual a. Eng emaw zawnga teh chuan hei hi thil lawmawm
tak a nih theihna lai a awm thei a, a chhan chu India sorkar, central sorkar hian
mahnia kal ve chhet chhet thei, puak reng chunga barh ngai ni tawh lovin, eng emaw
han ti ve thei ah te pawh min ngai, min ngai puitling tan tihna te pawh a ni ve thei
ang chu. A lawmawm zawng pawhin a thlir theih a ni lo em ni ka ti a. Kum kal ta te
a budget kan lo kalpui tawh atanga han thlir in, NEDP emaw, SEDP emaw kha
vaibelchhe 1000, vaibelchhe 700 te kha kan dah a. Mahse, a tak takah chuan
harsatna tam tak avangin hengte hi kan hmang zo hman mang lo a ni. Chung zawng
zawngte pawh chu ngaihtuah chungin kan hman tur tawk, hun leh a thawktu te
pawhin kan hman zawh tur tawk ngaihtuahin (CHAIRMAN : I duhtawk dawn tawh
em? I pel thui tawh khawp mai, duh tawk mai rawh) (Point khat lek aw, tuna ka sawi
lai leh point pakhat) kan hman zawh tur tawk, chuangliam awm tur si lo niin, kan
Chief Minister leh kan Finance Minister hian budget fing tak, changkang tak, kan
thawktu te leh kan mamawh dan en a, a tawk tur chiaha rawn dah chhuak niin ka

hria a, a fakawm ka ti.

Kar kalta mai pawh khan DoNER Secretary-in Mizoram a rawn tlawh khan,
10% GBS, Gross Budgetary Support-ah khan North East Region-ah sum tam tham
tak a awm tih thu a sawi a. Pu Chairman i phalna in, ni 3 February, 2020ah khan
Union Minister Jitendra Singh khan, DoNER Budget 2020-2021-ah hian vaibelchhe
3049 a awm thu a lo sawi ve leh bawk a. Heng hai chhuahna tur atana (CHAIRMAN
: Ngawi rawh lawk aw, kan inthlakthleng lawk dawn) (SPEAKER : Chhunzawm
rawh le) Inthlak chhung kha minute hnih niin ka hria a. Tichuan heng sum, budget
pawn lama awm, tuna ka sawi kha chu tam tak zinga te reuh te a niin ka hria a,
budget pawn lama awm, EAP atang te, NESIT atang te, ADB leh hmun dang atangte
hian a haichhuahna tur, a kawihsapir chaw chah tur kan hotupa in SEDP atanga
vaibelchhe 200 a han dah te hi tangkai taka kan hman chuan he kan ram tan hian kan
hman tur tawk hi chunglamin min pe dawn tih hi ringa beisei in kal ila, lungchhiatna

em em tur emaw, han zam em emna tur emaw hi a lang lo ve.

Pu Speaker, heng sum budget pawnlam atanga hailuhna tur hi Chief Minister
zahawm tak hian ruahmanna a lo siam a ni. Eng pawh ni se Pu Speaker, hun ka
hmang rei ta e, ka nghahhlelh ber mai chu nichina an rawn sawi chhuah zawk tawh
kha a ni a. Central India atangin sum kan hmu tam, kan hmu tlem ti ti lo va keimahni
kea han din ve a, keimahni ram budget han pharh ve tawh hi a va chakawm em a va
nghahhlelhawm em, tih hi ka hnu kharna ni se. Tichuan, he budget hi lungrual taka

pass chi a nih hi a, lungawi taka pawm tlan chi a nih hi ka ti a ni. Ka lawm e.
SPEAKER Dr. Vanlalthlana, member zahawm tak ka sawm e.

Dr. VANLALTHLANA : Nichinah khan ka thil sawi chungchangah member
zahawm tak ten ‘House property ni turin i evidence rawn,” produce rawh an ti a, chu

chu House property atan ka pe e.

Tawngkam hi ka thiam vak lo a, ka tang lutuk hi ka lo ti leh vak thin a.
Thinrim pawh ka ni chuang lova, amaherawhchu, thudik ka rawn sawi thin a ni tih
ka sawi duh a. Hmanni lawkah ka zin a, niminah ka lo thleng a, thlawhnaah pawh
budget bu hi inkhai kual a, ka theih tawkin ka inzir ve a. I ding lam ami ten sepsel
tak tak an rawn sawi a,” kha an ti a, a sepsel lem lo ka rawn sawi dawn a ni a. Zoram
mipuiten an sawi duh, an sawi chak ka rawn sawi dawn a ni. Point hi ka insiam leh
a, point 12 vel ka rawn dah a, sawi zo hman turah ka inngai a, minute kha an lak

belh nual a, ka nei vet ho turah ka inngai a ni.

A hmasa berah chuan Finance Commission a rawn kal a, 14" Finance
Commission-ah khan divisible pool cheng nuai khat state hrang hrangin kan insem
tur awm ta se, Mizoram hian cheng 192 vel dawng tur kan nih laiin 15™ Finance
Commission-ah chuan 0.506 %, a hmaa 0.46% kan lak thinnaah khan 0.506 % -ah a
lo kang ve ta a. Chutah chuan nuai khat zelah 202 vel ni tura ngaih a ni a.
Amaherawhchu, central sorkarin company chhiahte a tihniam a, GST a hmuh tur ang
leh beisei cheng vaibelchhe nuai chuangtein a hmu pha lo a. Chutah chuan kuminah
pawh kan sum hmuh tur ang kan hmu pha lo tih te budget document thenkhatah

khan a lang a ni.

Pahnihnaah chuan Post Devolution Revenue Defecit Grant, kumin 2019-
2020-a kan dawn, vaibelchhe 2716 kan dawn kha a aia tam dawn kan inbeisei laiin
kan han tihniam a, vaibelchhe 1422 khan a han tla thla ta a. Special Grant-ah khan
kan han beisei deuh a, vaibelchhe 542, Kha kan han hmu leh dawn a niawm a, a

lawmawm viau naa nikum kan pha lo dawn hle a.

Tin, GBS-ah khan vaibelchhe 15000 lak tur a awm dawn a, tlanchhe lem loa
BJP zawmbho leh anmahni ni reng sa Assam te, Meghalaya te, Manipur leh Tripura

te nen kan inum dawn a ni a, tan a na viau dawn mai tih ka han sawi duh a.

Pathumnaah chuan 15" Finance Commission-in Rural Local Bodies hnenah
vaibelchhe 93 kha a rawn pe ta a, a lawmawm khawp mai. Kan sorkar hmalakna niin
ka hria a. Local Council leh Village Council inthlan kan nei dawn a, tahchuan tute
emaw khan kan sorkar loh chuan, VC kan chan loh chuan hmasawnna pawisa kan
vengin, kan khuain kan chang lo mai ang e tih kha a awm leh ang tih ka hlau a. Kum
2015 inthlan result kha ka theih ang angin ka’n belh a, VC kha 530 vel an ni a, tunah
hian 700 chuang 750 vel a awm tawh ang an ti a. Chupawh chu vaibelchhe 93 kha
han sem ta ila nuai 12 leh cheng 40,000 theuh khan kan lo la insem thei a. Khaw tin
khan a inzat sem kha chuan nuai 12-in kan inzat sem thei a. Amaherawhchu, a
dawng tam deuh, mihring tam deuh leh tlem deuh te ang khan a tih theih awm e.
Kha kha kan sorkar hian khatiang zawng khan ngaihtuah thei se a lawmawm

khawpin ka ring.

Tin, Local Council, urban local body-ah vaibelchhe 45 pek a ni a. Chutah
chuan AMC inenkawl nan hian vaibelchhe 5 han dah tha ta ila, vaibelchhe 4 kha
ward 19-ah han sem leh ta ila, nuai 200 chuang khan an la insem leh thei a. A rual

khai thei ang bera sem kha ka’n beisei ve a ni.

A palinaah, States Own Revenue 20.50%-in a pung a, a lawmawm khawp
mai. A hmasa aiin hmun ngaah then ta ila, hmun khat kha lak belh leh thawt ila han
vawm leh thawt ila, khatiang vel kha a ni a, a lawmawm ka ti a GST-ah phei hi
chuan state-in kan chan ve tur GST hi 41.96%-in a pung a. Helam pangah hian
Taxation Department hmalaknate pawh a lawmawm ka ti a, thuam that belh zel an

ngai pawhin ka hria, a ka han tarlang belh a ni.

A panganaah chuan kumin budget-ah revenue surplus vaibelchhe 763.11 nei
turin ruahman a ni a, kumina kan budget hman lai mek, kum 2019-2020-ah hian
1443.47 tih kha a ni a. Kan han hmang tak tak a, revised estimate-ah kha chuan
vaibelchhe 594.73-in kan deficit leh si a ni. Revenue Expenditure lamah hian kan
tan pawh a ngai awm e. Budget-ah chuan surplus-in kan han ti na a, a takah chuan

kan deficit leh lai hi tan lak a ngai khawp mai.

Paruknaah, kan GSDP to debt, sorkarin kan leiba neih kan thawh chhuah
atanga teh kha a tlahniam thei hi lawmawm ka ti a. Sorkar hmalakna pawh a
chhuanawm ka ti viau mai, 27.85% -in a tlahniam a, hei hi thil lawmawm tak a ni.

Sorkar fakna lai tur tak pawh niin ka hria.

Pasarihnaah chuan devolution lam hi ngaihtuah ngai ka ti deuh a. Kumin
budget document-ah khan ka’n chhut ve a, vaibelchhe 867-in, central atanga pawisa
dawn kan beisei kha kan hmu pha ta lo a. Central lamaah kan vaw dup na lo deuh
nge devolution a lo tam lo nge ka hre lo a. Tikhan a tlahniam ta a ni a, khami han um
leh tur khan tan pawh a ngai viau awm e. Kan hman laiah hian a tlahniam na a
nakum
2020-2021-a hmuh kan beisei zat hi vaibelchhe 3967.96 a ni a. Kan ram dinhmun
kan hria a, India ram economy a tlahniam a. Corona Virus vangte hian khawvel pum
economy pawh a la nghawng dawn a. Engzat nge kan hmuh theih dawn a la hriat loh
a, tan lak a ngai viauin ka hria a. CSS leh External Aided Project-ah vaibelchhe
2033.39 beisei a ni a. Tin, NLCPR, NEC-ah Schedule Tribe Welfare Grant tih te,
Central Road Funds tih vel atangin vaibelchhe 385.85 beisei a ni bawk a.

Rilrua rawn awm chu vaibelchhiaah pawh 2,500 tling lo central atanga lak
tura tih a ni a. Khawiah nge kan vaibelchhe 12,000 kan ta tur awm kha kan la ta lo
nge a tham ral ta tih kha rilruah a awm a. Tan lak a ngai khawp mai. Hetiang lamah
hian ngaihtuahna sen tam a ngaiin ka hria a, fact hi sawi ila, a hnathawkte hi zawt

ila, chutiang chuan mipui hmaah thu sawi thin ang u, tih ka tarlang tel duh a ni.

Pariatnaah RBI zir chiannaah non-development expenditure, RBI hian state
tina budget an pharh kum 2019-2020 kha an zir chiang a, khatah khan hmasawnna ni

lo non-development expenditure hmang sang ber kan ni Mizoram hi.

Tunah Pu Speaker, i dinglam ami ten budget tha tak a ni, he kan thil tih hi
kan chhunzawm zel dawn an ti a, heti zawng hian an chhunzawm zel dawn nge chu
ka hre lo a. Thil tam tak sawi tur a awm a amaherawhchu, hun a tlem si a ka kal
zung zung ang. A bak chu nakinah kan la sawiho chho zel dawn bawk a, hun a la

awm turah ngai ila.

Pakuana-ah chuan Supplementary Demand for Grants-ah khan pass tawh thil chu a
ni a, amaherawhchu public debt ah khan Ways and Means advance, a hmaa nuai
khat dah kha a rawn kang ta dawrh mai a, a amount phei chu kan hre vek awm e.
Khati a nih kha chuan sawi ngai lo in, a saptawng tak chuan implied khan, kan sum
dinhmun hi a tha vak lo a niang a, Ways and Means advance hi kan lak belh dawn
ani ang a tih kha a hriat theih a. Tunah hian kan sorkar hi a lo in kau viau pawh a ni

thei e.

Sawmnaah chuan budget kan hman lai mek ah fiscal deficit pahnih2.40 a ni
a, kha kha GSDP atanga teh a ni. Kan hmuh tur leh kan hman tum inthlauhna kha a
ni a. Revised Estimate a rawn kal a, an tihchian leh naah khan 8.34 ah a sang ta
dawrh mai a. Tan lak a ngai khawp mai. Austerity measures ah te, inrenchem
chungchangah te pawh hma kan lak a ngai in ka hria a. Kum thar ah 1.66 a rawn kal
a, fiscal deficit hi 1.66 per cent a ni a. A han tla thla leh thei a hi a lawmawm ka ti a,
hemi kengkawh thei tur hian kan Finance Minister pawh hian theihtawp chhuah se a

thain ka hria a ni.

Sawm leh pakhatna-ah Fourteenth Finance Commission Report 2014 a report
ah khan 2004 atanga 2015 inkarah state zawng zawng hian central atangin engtin
nge pawisa an lo lak thin, a la tam te tu te nge tiin an chhui ta a, Mizoram pakhat-na
kan lo ni a. Kan sum hman atanga 51% central atangin kan lo hmang ngat ngat hi a
ni a. I dinglam ami te sorkar lai khan a hne tam ber tu kan ni a, a dawt leh chiah ah
margin tlem te in, 0.10 in pahnihna kan ni leh a. Ka rilrua lo awm chu mipui te hi
thawk chhuak ve lo tur hian budget ah hian kan lo ti nge ni expenditure lam hi
hetiang tur hian kan lo ti reng nge ni, central lam hne lo thei lo in, a drip khai an tih
ang khan kan awm ta nge ni tih kha rilruah a awm a. Budget-ah hian eng ang

zawngin nge kan hnek leh dawn tih chu a lang reng mai a. Hetiang hian mipui a

thawk chhuak tam thei tur ang zawngin budget hi i hmang thin ang u tih hi ka sawi
duh a.

Pu Speaker, a tawp ber nan budget speech-a phek sawm pahnihna leh sawm
pathumnaah khan ka kai ve leh duh a, budget speech kha ka rawn thlur deuh zel a, a
phek chu ka sawi lem lo a. Economic services sector te, social sector te kha rawn
tarlan a ni a, khata a department awm ho kha tarlan thain ka hria a. Social services-
ah chuan education te, sports te, art & culture te, health-te, family welfare, tui supply
te, urban development ang chi kha social services-ah dah a ni a. Tin, economic
services ah ve thung hi chuan agriculture lam te, rural development te, industry te,
khatiang khan special area programme tih te, irrigation te, energy lam te, khatiang
kha a ni deuh teuh ta mai a. Issue of Budget 2019-2020, RBI-in a siamah khan, kha
kha ka theihtawpin kan compile ve a India ramah hian pawisa dah tlem ber kan ni a.
Tin, development atana sum dah kiam nasa ber kan ni, 18% in kan tlahniam a. India
rama development atana sum dah ah chuan kan tlahniam ber tuna kan budget hman

lai mek ah hian. Tan lak a va ngai em!

Tun kan budget thar hi kan en ve leh a, ka rilrua rawn lang chu leilai turin mi
za chhawr ta ila, an hlawh kha pe tha em em ila, eitur tha deuh pe ila, an kalna tur
senso te pe ila, an hnathawhna tur erawh chu thirtiang pakhat, suahdur pakhat,
bawngtuthlawh pakhat chhawp ila, ‘hna thawk ru le,” ti ang vel kan niin ka hria.
Thawktu tur chu kan nei, an thawhna tur hi engatinge kan tih tlem aw ka ti a.
Economic services- ah khan hma lak thar na tur, sorkar hnathawk ten hna an
thawhna tur te, mipui te dawmkanna tur, hmathar lakna tur, sorkar hnathawk hlawh
ni lo, an inenkawlna tur ni lo kha 43.40% in economic services-ah a tla thla a ni.
Tin, social services, nichinah education-ah hma kan la an ti a. Zirtirtu nei teuh mah
ila hmalakna tur an neih loh chuan eng nge ni ta ang? Health-ah pawh hmalakna tur
a awm loh chuan eng nge ni ta ang? Sports-ah te pawh eng nge ni ta ang? Social
services-ah hian capital expenditure kha, capital outlay kha 64% in a tlahniam a ni,
Pu Speaker. Vaibelchhe 293.69 atangin 105.75 ah a tlahniam a ni. Eng nge a chhan
chu kan hre mai awm e. Social services-ah mipui tam tak khawih theihna, economic
services mipui tam tak khawih tu budget kha, social services-ah phei chuan hmun
thumah then ila hmun hnih kha paih bo ila chu chu mipui tan hlui a ni ta a ni.
Nichinah i dinglama mi pakhat in kan commitment-ah kan va chiang em a ti a, Ni e,
an commitment-ah hian an lo chiang hle mai. Nikumah a tla thla tawh a, nikuma tla
thla nasa ber kha kumin ah pawh kan tla thla leh nasa khawp mai! Mipuite hi lapaw

chini kan pe mai a ni lo maw tih hi ka ngaihdan a ni a. He budget hi a tha lai tam tak

chu a awm a, amaherawhchu siam that ngai a va tam em tih ka sawi duh a. Mipui te
khawih thil ah hian tan i la sauh sauh teh ang u tih kha ka sawi duh a ni e. Ka

lawm e.

SPEAKER : Member zahawm tak Dr. Vanlaltanpuia nichin atangin a phar

tawh a, ilo sawm ang le.

Dr. VANLALTANPUIA : Pu Speaker, ka lawm e. Kum 2020-2021 atana
Mizoram budget sawi thei tura ka lo ding hi ka lawm hle a. Tin, Mizoram history-ah
a vawikhatna atan February thlaah budget pharh a ni hi a lawmawm ka ti a. Hemi
atana thawk rim tak Finance Department lam official te hnenah pawh lawmthu ka

sawi a. A changtu Minister inpekna pawh a ropui ka ti a ni.

Tin, tun tumah hian full budget kan pharh a, kum hma taka kan pharh hi a
lawmawm hle a, mipui te pawhin kan hriat a ngaiin ka hria. Tin, kan hriat a ngin
nikum lamah khan MP inthlan te leh kan session-te a innan chhoh avangin, chulai
hunah chuan Model Code of Conduct-te puan a lo ngai a, Vote on Account-in kan
budget-te kan pharh a, budget puitling ang kan nei thei lo a. Kuminah hma takah
hetia budget kan lo pharh thei hi a chhuanawm ka ti a. Mizoram history-ah a hmasa

ber a han ni hi a lawmawm ka ti a ni.

Kan hriat ang zelin Pu Speaker, Central sorkar-in Finance Commission-te a
din a. Commission-in a recommendation-te a han pek zul zuiin kan state a inherrem
a tul thin a. Kan hria a, 14™ Finance Commission kha 2015 atanga hman a ni a.
Chutah chuan kan budget system tam tak tih danglam a ni a. Plan-te, non-plan te,
merge-in chawhpawlhin chawfun pekin kan inpe a. State-ten management-ah kan
thiam a ngai em em a. A hma a head-wise-a kan budget-te kan in release thin te kan
neutralization kan hmante pawh tunah chuan management leh ram neitu dinhmun
dik tak ang pua kan tan a lo ngai ta theuh a. Chutiang chuani 14™ Finance
Commission-ah khan hun kan lo hmang a. Tichuan tunah hian 15" Finance
Commission kan han lut leh ta a. Tah chuan 14™ Finance Commission atangin 15"
ah kan han luh khan nichin a member thenkhatin an sawi tak ang khan transition, thil
inthlak hunlai a tam em em mai a. State rethei keini ang tan phei chuan an
recommendation mila kan inherrem a ngai a. Pu Speaker, i veilam
amite’n a number analysis an han ti a, number kan han tih pawh hi hetah hian a tlem
a, hetah hian a lo pung ta a han tih te thil ngaihnawm deuha mipui han hrilh chuan a
number analysis chuan a lo ni ngei mai maw tih tur hi a awm a. Mahse budget hi

mithiam ten an lo sawi thin angin budget is not just financing, budget is

management an lo ti thin a. Kan neihchhun te te management thiam a ngaih zia hi he
15™ Finance Commission-ah hian a rawn lang chho dawn telh telh a. Kan ram
hruaitute pawhin kan budget neih hi uluk taka hman a tulzia te hi kan la hre chho
telh telh dawn a. Chuvangin mipui te pawhin helai hunah hian rawn hriatchian hi a

ngai ka ti a.

Pu Speaker, vawiinah hian kan ram mipui ten he kan budget-hi an thlir thup
avangin mipui te pawh hian thudik an hriat hi a tul a. Sawi ang khan keini ang state
rethei tan chuan kan budget kan han tih ve pawh hi khawnge kan neih sa atang hian i
pharh ang aw tih aiin hetah central atanga kan hmuh tur hetah hi chuan heti zat kan
hmuh kan beisei a. Helamah hian heti zat a ni ang a tih a kha khami mil khan kan lo
in estimate ve mai thin kha a ni a. Chuvangin kha kha a number chiah kha a lo nih
pawhin a number chhungah khan hna kan thawk dawn a. Khami chhung chiahah
khan kan awm dawn tihna a ni reng reng lo a. Hei hi chu min kaihruaitu tur ang lek
atan kan hmang a ni a. Tichuan kan state ang te hi chuan tun tumah pawh hian kan
beisei sum hmuhna tur hlawm lian te chu Share of Taxes-ah te, Post Devolution
Revenue Deficit Grant-ah te, Urban Local Bodies Grant-ah te, Rural Local Body
Grant-ah te, State Disaster Respond Fund-ah te, tin, State is Own Tax Revenue
atang te, State Own Non-Tax Revenue atang te, Centrally Sponsored Scheme atang
te, Non-Lapsable Central Pool of Resources atang te, North-Eastern Area Fund
atang te; Tin, kan sorkar atangin a sum kan puk tur hmun thenkhat atangin OMB
(Open Market Borrowing) kan tih te, NABARD te leh NCDC Block Loan kan tih te,
REC atang tea kan hmuh tur te, a tawp berah chuan EAP (Externally Aided Project)

atangte a kan lo hmuh tur atang te hian kan lo in estimate mai thin kha a ni a.

Sawi ang khan tun tum 15" Finance Commission hian kan dawn thinna hnar
bulpui ber pakhat a Revenue Deficit Grant-ah te khan kum liam ta state 7 chauh a
pek ah khan tun tumah hian 14-ah a han tipung chho ta a. Hei hi a nih kha chuan kan
duh vang renga tih kha a ni lem lo a, keini state rethei tan kha chuan a mimal ang a,
chu chu thian i inti si a tih tih pawh kha a ni lo a. Central-in sum a sem rual kha kan
tuar kha a ni ve mai a. Chuvang chuan, a pawimawh zawk chu kan nih chinah kan
neih chin kha engtin nge kan manage-a, engtin nge ram economy kha growth
oriented-in kan kalpui ang tih kha a pawimawh lai chu niin ka hria a. Chuvangin ram
mipui te pawh hian he kan budget pharh atang hian beidawnna em em tur a awmin

ka hre lo a.

Tin, ministry liamtaah khan ka han thlir let leh a. NLUP tam tak kan pekte
pawh 31* March ended 2016 C&AG Report-ah pawh chiang takin alang a. NLUP
kan pekna head pawh Additional Central Assisstance a ni a, ACA atangin kan pe a.
Chu chu kan budget-ah khan a awm sa reng reng lo. Tin, chumi hnuah Minister
zahawm tak lo ni thin Pu Zodintluanga department-ah SIPMIU kan tihah te pawh
vaibelchhe 300 chuang kan la a. Chutiangin sport infrastructure kan insawitheihna,
Ministry liamta pawha kan fak rawn department pakhat Sports te pawh kha kan phul
lem phahna ho te, kan ramin hma kan lo sawn ve ta kan tihna awm zawng zawng
pawh kha kan budget chhung pangngaiah khan a awm reng reng lo. A pawn atanga
kan lakluh tam tak khan kan state kha a tihmasawn a ni. Chuvangin vawiin-ah hian
inpuhmawh a in budget pass kha ava chhe ve, a chuti lo ve, a number analyse
analyse kha chuan helaiah chuan an lo curtail ang a, a lo tlem deuh ang a. Helaiah
chuan a lo pung deuh pawh a ni mai thei. Mahse a pawimawh zawk tak chu kan state
sorkar hian thang turin kan neih chhun chhun resource mobilization-te hi kan ti tha
em? Austerity measures-te kan la em? Chungah pawh chuan chhuanawm khawpin
ka hria. Tun ministry-ah pawh hian austerity measures-ah te pawh kan sorkar
vehicle, kan lirthei te pawh outsourcing policy te an rawn la chho ta a. Pu Speaker,
Assembly-ah te pawh tui bottle lian kha a te in kan thlak tih mai kha a ni tawh lo
deuh a ni. Tun tum austerity-ah hi chuan a tak taka sorkar inrenchemna thil te kha
kan rawn khawih tan e, kan khawih dawn a ni tihte kha ka han sawi duh bawk a.
Chutiang chuan tun tum kan budget-ah hian mipui te pawh hi beidawng lutuk lo ila.
Beidawnna tur a awm reng reng lo. Hei hi ka sawi duh a, kan Minister-te pawh hian
an remti em tih ka hre chiahlo na chungin Pu Robert Romawia te pawh in tunhnaiah
kan Sport project atan tuman an la hmuh ve loh tiin a sawi ni maiin ka hria a, ka
hriat sual loh chuan, vaibelchhia hlir sangkhat leh zahnih chuang vel kha project
appoved a lo ni der tawh mai te hi North East State dangin an la ti ve lo reng reng.
Tukinah khan kan Vety changtu Minister khan vaibelchhe sangkhat lai mai a
department-ah approval a hmu tawh a ni tih te kan hmu a. Tin, Dr.R.Lalthangliana
department chan Health & Family Welfare Department-ah pawh vaibelchhe zahnih
chuang tunhnaiah approve a lo ni leh te hian kan sorkar hian thawh kan tum tak tak a
ni tih te leh heng kan budget neih hmang te hian thawh kan tum a ni tih te kha ka

sawi duh bawk a ni.

Tin, a tawp berah chuan Pu Speaker, kan fiscal deficit-te pawh sawi ang
khan GSDP atanga 3% a pelh chuan state finance dinhmunte pawh a tha lo a ni tih

kan sawi thin a. Ministry liam ta kha an fakawm khawpin ka hria a, last five years

chhung khan GSDP atanga kan ba punna kha 3% a pel lo vin an dah niin ka hria a,
ka lawm khawp a. Tunah pawh hian Pu Speaker, kan Finance Minister zahawm tak
pawh hian a la pelh tir lo e, mipuite kha zam reng reng suh u tihte kha ka sawi duh a
ni. Tuna kan fiscal deficit-ah te pawh GSDP atanga teh a 1.66% chauh a lo ni a,

chungte han en chuan ala in balance tha viau alawm tih te kha ka sawi duh a ni.

A tawp ber tak takah chuan Pu Speaker, India ram state hi hmun tinah kan
kal ve a, kan state hi chhe lutuk ang leh mi state aia dinhmun chhe taka awm anga
inchhuah reng mai te pawh hi a dikin ka hre bik lo a. Infrastructure-ah te leh thil
kawng hrang hrangah chuan keini aiin an advance deuhte pawh a ni mai thei. Mahse,
overall-ah hi chuan kei chu Mizoram hi kan thatna hi a tam ka ti em em a, vairamah
te kan kal ve reng reng a, kan hmu ve reng reng a, keini aia dinhmun chhe tak tak hi
an ni deuh vek zawk a ni. Chuvang chuan vawiina kan budget rawn pharh hi
estimate a nihna chen a awm a, hemi hian nasa takin counterpart funding te pawh
kan dah thlap a, kan project haichhuahna turte kha kan hotuten uluk takin an dah vek
a, thil engkim head wise-in an rem fel vek a. Healthcare-a hmanna tur te, PAHOSS-
a hmanna tur te, Urban Local Body te, Rural Body Fund-a hman tur te pawh sum
tam tak a pung a. Tin, Disaster Mitigation Fund turte pawh nasa takin a pung a,
mipuite tan pawh khuarel chhiatna lo thleng thulhah te pawh he sorkar hi kawng
tinrengin a inbuatsaih a, chutiang hmang chuan kan ram hi hma a sawn pui dawn a
ni tih te kha ka sawi duh a. Number analyse ringawt hian ram ropui a thlen theih
chuang loh, management a pawimawh zawk tih kha ka sawi duh a. He budget hi
budget tha tak niin ka hria. Pu Speaker, pass ngei turin ka rawn sawi a ni e. Ka

lawm e.

SPEAKER : Dar li rik hmain minute sawm a la awm a, chumi chhunga zo

thei kan awm ang em le? Pu Lalrindika Ralte member zahawm tak ilo sawm ang.

Pu LALRINDIKA RALTE : Pu Speaker, ka lawm e. Kan budget hi
kan hria a, kan rilrua awm se ka duh chu mipui ta tur, mipui sum, mipui hmasawnna
tur, kan mite hmasawnna tur a ni tih kan hriat a thain ka hria a. Political party sum a
ni lo va, tute emaw pawl sum a ni lo a ni tih kan hriatchian pawh a thain ka hria a, a
enkawltute pawhin chutiang rilru pu chuan an enkawl a thain ka hria. Vawiinah hian
Zoram mipui huapa ngaihtuahna kan neih a, kan pawl damkhawchhuahna tur
ringawt ni lo, Zoram mipuite damkhawchhuahna tur kan ngaihtuah a
thain ka hria a. Tin, a sum tam leh tam loh chungchangah hi chuan Pu Speaker, sum

hi a ni ber lo tih kan hria a, a manage hi a pawimawh zia pawh kan hria a, chu pawh

chu kan ram hruaitute, kan hotute mawhphurhna a ni. Vawiinah hian a that leh that
loh sawi chiam tur chuan sum hi kan la hmang bawk lo a, eng angin nge an enkawl
chhoh dawn pawh kan hre lo a, a that leh that loh hi 2020-2021 atan a ni a, kum
2021 lo kai ila vawiina kan budget hian eng nge hna a thawh dawn tih chu kan hre
dawn chauh a ni. Chuvang chuan a that leh that loh chu kan ram hruaitute

mawhphurhna a ni.

Tin, vawiina kan hriat atana tha ka tih chu kum 10 hma lam nena tehkhin
chuan vawiinah hian hma kan sawn mai thei. Tin, state thenkhatte ai chuan kan tha
zawk mai thei, amaherawhchu vawiin ah hian kan rilruah awm se ka duh chu
Mizoram mipuite hi tun atanga kum 15, 20, 10-ah eng nge kan thlen dawn tih kan
hriat a thain ka hria a. Hmalam pan tur kan nih angin kan hruaitute hian chutiang
thlir chuan ngaihtuahna nei se a thain ka hria a ni. Tin, sum hi a nih loh zia chu kan
hria a, Myanmar ram hi an sawi thin a, ram leilung hausaknaah chuan khawvelah an
sang hle tih kan hria a, a ram a hausa mipui an rethei tia sawi thin a ni Myanmar hi.
Chuvang chuan ram hruaitute pawimawhna, politics dik a pawimawh zia chu chung
atang pawh chuan a hriatin ka hria a Pu Speaker. Vawiinah hian ram leh mipuite kan
hmangaih kan ti a, kan pen chhuak a, eng nge kan thlenpui tih pawh hi kan inzawh

nawn a thain ka hria a ni.

Tin, India ramah pawh Bihar te khu tun hmaa an dinhmun kan hria a, ram
hruaitu tha tak Nitish Kumar a lo awm atanga khutiang anga hmasawn khu an ni tih
kan hria a ni. Chuvang chuan vawiinah hian kan mamawh ber chu ram hruaitu th a
ni tih hi kan hriat nawn a thain ka hria. Delhi-ah Kejriwal-a mipuiin an duh ngawih
ngawih, an ngai ngawih ngawih, vawiina ka rilrua a awm dan tak chuan Kejriwal-a
te khuan Mizorama keini Christian inti te hi kan chal-ah chil min hnawm a ni lawm
ni ka ti a ni. Mipuite hian min ngai ngawih ngawih em ? Min ring em tih te pawh hi
kan in zawh nawn a thain ka hria a. He kan budget hi nichina ka sawi tak ang khan a
that leh that loh chu kan ram hruaitute mawh a ni. A bik takin Chief Minister mawh
pawh a ni tih hi kan hriat a thain ka hria a. He budget hi tha taka hman a nih a, mipui
tana a nihna ang taka a kal theihna turin duhsakna ka hlan a, mipuite hmangaihna
nen mipuite rawngbawl kan nihna ang ngeiin he kan budget a sum leh pai kan han
ruahman te hi hman a nih ngei theih nan thu tlemte ka rawn sawi ve a ni e. Pu

Speaker, ka lawm e.

SPEAKER : Minister zahawm tak Pu Robert Romawia ilo sawm ang u.

Pu ROBERT ROMAWIA ROYTE, MINISTER : Pu Speaker, ka lawm e.
Vawiinah budget sawihona hun tha tak mai kan hmang a, thu bengvarthlak tak tak te
kan hria a, a lawmawm hlein ka hria a, keima mimal pawhin ka hlawkpui hle a ni tih
ka sawi hmasa duh a. Chutihrual chuan kan thutna a zira kan ngaihdan chiah lo te a
lehlam kalh nan deuh hrim hrima sawi ching deuh te kan la awm zel em aw tihte
pawh hi rilruah a awm tel a. Budget hi chu thil serious a ni a, sorkar inrelbawlnaah a
engkim, a laimu a nih avangin party party sawi lovin budget sawihonaah hi chuan
khunkhan taka, serious taka kan ngaihdan dik tak te pawh sawi tlan hi a tha mang e

aw tih kha ka sawi hmasa lawk duh a ni.

Pakhatnaa ka sawi duh chu, budget pass timing kha an rawn sawi nasa tawh
a. Helai hi ka sawi nawn leh ve duh hrim hrim a, hei hian advantage tam tak a nei a.
A kaihhnawih pakhat ka sawi chhuah lawk duh chu nichinah khan sawi rik tawh te
pawh a awmin ka hria a. Sorkar ah department hrang hrang a awm a. An
department-a allocation an neihsa bak ram chhung pawisa ti mai ila, kan state budget
atangin a ni emaw, state pawn atanga lo kal a ni emaw allocation thar siam theihna
hun kha fix a lo ngai a, ti mai ang. Chuvang chuan a deadline te pawh kum dang aiin
a rawn hma a, hei hi sawisel deuh te pawh kha a awmin ka hria a, khawi khawiah
emaw titinaah te pawh a ri deuh a, mahse hei hian thatna tam tak a nei a ni tih ka
sawi duh a. He allocation, Finance department-in a khawi department indaihlohna a
ni emaw, sum hmuh thar emaw a rawn nei a. Kan Chief Minister zahawm tak, kan
Finance Minister ni bawk in a sawi ang deuh khan financial year tawp dawna buai
tak leh hmanhmawh taka allocation te han dil a, a hmanna han tiha UC te han submit

hram hman, han tih vut vut ang chi kha hei hian a tireh a.

A nihnaah chuan he pawisa hi allocate lo mah ila a buai dawn chuang lo va,
financial year thar April thla velah department te chuan allocation kan dil ang a,
sorkar kalphung pangngai angin allocation kha min pe mai dawn a, tichuan muang
thalin, tha zawkin kan project te implement a ni thei dawn a ni tih kha ka han sawi
ve hrim hrim duh a. Tin, hei hian ni 20.1.2020-a deadline siam hian budget chhunga
sum awmsa kha a dal lo a ni tihte pawh kha sawi ri tawh pawh an awmin ka hria a.
Kha kha ka rawn sawi lang ve duh hrim hrim a. Kan Budget Session neih hun hian
kawng tam tak ah kan hriat bak hian advantage sorkar inrelbawlna kawngah a nei a,
kan Finance Minister, Chief Minister zahawm tak ni bawkin a department te nen fim

taka ngaihtuah a, hetiang ruahmanna an siam hi a lawmawmin ka hria.

Tin, point 2-na a ka sawi duh chu Bru chungchang kan sawi teh ang.
(Speaker : Ngawi rawh aw, kan hun hi a tawp a, kan sawi zawh tir phawt dawn em

ni ang? Sawi tlang mai rawh se aw. Aw le, sawi zawm rawh se)

Pu Speaker, ka lawm e, Bru chungchang hi ka sawi duh a. Bru chungchang
hi thil serious tak a ni tih kan hre vek a. NGO te leh kohhran te pawhin kan vei a, a
hnam angin kan vei a, political party zawng zawngin kan vei a, tuna kan Chief
Minister zahawm tak hmalaknaa kan NGO te duhdan, Zoram mipui duhdan leh
anmahni pawh lungsi tak, lungawi tak, phur taka Tripura-a an han awm hlen chho
tur hi anmahni tak zawk pawh hi an lawmpui awmin ka hria a. Kan Chief Minister
leh kan Home Minister ten hemi chungchanga hma an lakna hi a zawng zawngin hre
lo mabh ila, eng emaw chen ka hre ve a. Tin, a ground work te pawh eng emaw chen
anmahni sawipui a ngaih chang te, Tripura lama an tribal leader (ti mai ang) te han
sawipui a ngaih chang te pawhin keimah hian ka lo sawipui ve a, chuvang chuan
keipawh ka beisei aia hmain a thleng a. He thil hi thil lawmawm, epoch making

achievement ni ve in ka hria a ni.

Hemi chungchanga a thawh hlawk zawng zawngte chungah hian lawmthu
sawi an phu ngawih ngawihin ka hria a. Kan Chief Minister-in a hun a hre hlein ka
hria a. Anmahni leh anmahnia an sawi khawm dan te pawh a hre zel a. Tin, khulaia
tribal ten number an mamawh a, Tripura-ah chuan tribal khuan anmahni tribal leh
tribal inngeih vek 1o mahse number tam hrim hrim khu an mamawh a, chungte pawh
chu kan pu hian a hre vek a. Tin, khulaia tribal-ah chuan an supremo an tih mai Pu
B.K.Hrangkhawl, Zopa ve tho a ni a, Ex-MLA leh kan Chief Minister zahawm takin
Bangladesh-a an awm lai pawha anni ho pawh an hel ve laia a mikhual thin kha a ni
a, ‘unaupa’ intia innel tak an ni a. Chungte nena thiam taka thil an han plan chho va,
a hun takah kan Chief Minister a che a, hetianga kan Bru-te pawh lungawi bawk,
Tripura sorkar pawh lungawi bawk, central sorkar pawh lungawi bawk, Mizoram
mipui leh sorkar pawh a lungawi bawk a. Agreement tha tak mai a lo chhuak hi he
House-ah hian sawi rik ve hrim hrim a chakawmin ka hria a. Ngun taka agreement
kha in chhiar chuan engpawh thleng se Mizoram sorkar hian mawh kan phur tawh lo
a ni. Tin, Council of Ministers-in ‘November ni 30 hnu lamah chuan kan enkawl zui
tawh loving, Bru re-partition process hi chu kan titawp e’ tih huai taka an pass te
pawh kha tu party thuhnuaiah emaw MNF party hi a awm lo a ni tihte pawh a
tichiangin ka hria a. Chungte pawh chu ka sawi lang hmasa duh a. Bru unau te pawh

hi kan lawmpui tur zawk te pawh niin ka hria, anni pawhin a boruak an han chhui an

han chhuia an han zir chian khan an dil zawk te pawh tuna an awm dan hi a ni ve
bawk a ni tih kha ka sawi leh duh a.

Tin, pathumnaah chuan kan rama zalenna sualtute leh zalenna sual avanga
hun thate hmang zo a, zalenna sual avanga vanduaina leh rahbi tleua, rahbi phet
laklawhte tuam hlawmna leh tanpuina tur budget-a ¥ 5,00,000/- lo lang hian min
tilawm hle mai a, member zahawm tak takte pawhin an sawi tawh a. Thil tthawm tak
kan Finance Minister-in a rawn duang chhuak hi a ropui ka ti a, ka sawi lang duh

ani.

Tin, Mizoram sorkar hi a takin, beng hupin, maimitchhingin a kal lo tih hi he
House-ah hian ka sawi duh a. Sum hmuhna tur chungchang pawh hi a ngaihtuah
nasa ve khawp mai. Council of Ministers meeting-ah te pawh ngaihtuah a ni a. Thil
pakhat ka sawi duh chu Council of Minister meeting-in Mizorama construction leh
development activities tha zawka kal bawk si a, sorkar-in sum tam tak a lakluhna tur
ni bawk si ngaihtuahin Mizoram Government Construction Corporation din hi a pass
tawh tih ka sawi duh a. Chuti a nih chuan Govt. of India leh EAP kan tih ang chite
pawh he House-ah hian a ri ta nak nak a, a lawmawm khawp mai a. Khatiang chia
sum lo kalte kha khatiang agency, state PSU-te kutah te he sorkar hian dah nachang
a tul dan a zirin a hre turah ngai ila. Khatah khan 10% emaw sorkar-in kan bituk ang
zah kha agency charge-ah sorkar laipui atanga sum lo lutte, external funding atanga
sum lo lutte, khawi khawi standing agency atanga sum lo lutte atang khan PSU khan

agency charge lo la ve in, sorkar income lian a ni ve dawn a.

Tunah hian kan Chief Minister zahawm tak nachang hriatna avangin
developmental sum hi construction sector-ah pawh hian tam tak, budget-a kan quote
si loh pawh hi a rawn lut dawn niin a lang a. Chung atang pawh chuan kan rin phak
bak hian Mizoram sorkar hian State Own Revenue pawh hi a risk tam ang tih kumin

atang hi chuan ka ring a.

Tin, Revenue Expenditure-te kan han hmumawh a, hmasawnna lam hawi
miahlo lam deuha sawi a awm hi a pawi ka ti khawp mai a. Infrastructure chi hnih a
awm a, social infrastructure, thalaite, mipuite hi development atan hian capital
infrastructure ai hian a pawimawh zawk tih hi he House-ah hian ka sawi duh a.
Tunah pawh hian Mizoramah hian kan social infrastructure (mihringte a nih chu) a
tlahniam zel a, kan thiamnate pawh a tlahniam kan ti dawn nge, midang an lo sang

zel a. All India Service-ah pawh tling hleithei lo kan han ni chho ta a. Hei vang hian

Revenue Expenditure hian hawi zawng dik, kalphung dika a kal chuan hmasawnna,

sustainable development hi a keng a ni tih ka sawi duh a.

Tin, thil lawmawm tak chu nikuma budget kan pass khan kan State Own
Revenue raise tura kan estimate kha vaibelchhe 807.71 a ni a. Zu kan han khap zui
a, kan achieve pha meuh ang em aw tihte  rilruah a awm a. Mahse tunah hian kan
achieve pha dawn niin a lang a. Congress hunlaia State Own Revenue raised kha a ni
a. Keini kan han sorkar ve a, vaibelchhe 1032 kan han target ve a. A growth pawh hi
27.97% a ni a. Sawikhawmnaah pawh zu chhiah la tawh lo turin engtinnge hetiang
tax hi in raise theih tih sawi rikte pawh a ni a. Mahse tunah hian Taxation
Department lam chuan hei pawh hi an achieve dawn niin a lang a. Tunah hian a aia
sang estimate a nih leh a, hei pawh hi kan achieve leh maiin ka ring. Hemi in a lantir
chu good governance hi he sorkar-ah hian a thleng a. Taxation Minister leh Taxation

Dept. te pawh an fakawm hlein ka hria.

Ka bialah hian leimin leh lei che hi kan buaipui nasa khawp mai a. Armed
Vengah sawn in 150 vel che, rauhsan deuhthaw a awm a; tin, luah luh lehte pawh a
awm a. Tin, Chhinga Veng mawg lamah leh Saron Veng nena a inrina lai vel
pawh saw a che ve deuh reng a. Hetiang a nih laia SDRP sum crore 18-crore 47-a a
pung chho hi a mimal tak leh bial aiawh pawhin lawmthu ka sawi a. Chang ve turah

pawh kan inngai a ni tih ka sawi duh a ni. Ka lawm e.

SPEAKER : Kan hun hi kan Minister laklawh lai kha a ni a. Kan chawl
zawk ang nge kan titlang ang? Inthiar leh thingpui in te in duh em? A nih chawl

zawk mai ang aw, kan hriselna pawh a inchen lova. 20 minutes i chawl ang u.
RECESS TILL 4:30 P.M
4:30 P.M.

SPEAKER : Tunge sawi leh ang le? Tuna sawi leh tura hauhtu Pu
Ngunlianchunga kha a rawn la lut lo a ni maw? Dinglam pawhin an sawi tha
viau tawh lo maw? Ti hi chuan Pu Ngunlianchunga leh helamah chuan Pu
Duhoma, member zahawm takten an la sawi lo a. Tunge sawi tur an la awm
em? Ding lam kha sawi turin awm dawn tawh loh chuan kan wind-up tir mai
dawn em ni? Phar in awm em? Kan lo wind-up tep a nia, fiamthu miah

lovin. Pu C. Ngunlianchunga, member zahawm tak sawm ang.

Pu C. NGUNLIANCHUNGA : Pu Speaker, ka lawm e. Kan
Finance Minister, kan Chief Minister, kan House Leader zahawm tak ni bawk
awm lovin kan sawi ngial a. A awm si lova kan ti a, hei vawiina a lo thleng

hman a, a lawmawm ka ti khawp mai.

Pu Speaker, ka han tlai deuh nachhan chu inleng kan han nei ve
khanglang kan thingpui in kha chuvang chu a ni e. Budget discussion kan nei
a, a hmasaa ka sawi duh chu he House-ah hian hetiang general discussion ah
hian Minister ten an sawi ngai hi ka lo hre lem lova. Tun sorkarah hian
Minister ten general discussion-ah an sawi ve mai kha thil chhinchhiah tlak
tak pakhat pawh niin ka hria a ni.

Pu Speaker, lut nghal pawp pawp mai ila a tha ang e. Kan hriat
theuh angin kuminah hian central sorkar lama kan sum leh pai dinhmun te a
that loh avang te leh 15" Finance Commission ala din fel loh avangin kan
budget te pawh kan duh ang leh kan beisei angin a pung lova, a pawi ka ti
khawp mai a, sorkar tan pawh a vanduaithlak ka ti a. Amaherawhchu, a
hnulamah te pawh 15" Finance Commission an din fel chuan tam zawk te
pawh la hmuh belh theih turah inngai ila. Kumina a punna hi crore 22.70 a

ni a, a lawmawm thawkhatah ngai ila.

Nikumah budget discussion kan neih lai khan ka sawi tawh a, hei sorkar
hmasa Congress sorkar kum 10 a kal chhung khan sum leh pai kan
indaihlohna avangin a hmingin keini ve takngial pawh Minister ang ten kan
han awm ve a, kum 5 chhung khan hna 1 pawh kan la lova, kan bialten
min beiseina a sang em em a. A chhan chu kha kha inrenchemna, loh theih
loh a nih avang leh Mizoram sorkar sum leh pai dinhmun a that loh avangin
kan inrenchemna avang a ni a. Hna thar lak chu sawi loh kan household
staff kan tih, ina kan awmpui thin te pawh tunhma chuan Minister-ten 4 an
awmpui lai khan 3-ah tihhniam a ni a. Nichinah khan Treasury Bench lam
atang khan tuiin tur thlengin bottle lian ti lovin bottle te tal i ti ang aw tiin,
a lian lua a te lua awm lovin inrenchemna kha kan sorkar khan a kalpui a
ni. Chuvang chuan kha sorkar kalta kha sum enkawl chungchangah sorkar tha
tak a ni tih kan hai lo a ni. Kanleiba te pawh a tlakhniam phah a tin, kan

leibate pawh a ziaawm chho hle a ni tih kha a takin kan hmu a ni.

Tichuan, nikum lamah khan kan budget vaibelchhia 19062 niin ka hria

a, khata tang khan 78. something percent kha revenue expenditure a kal tur a



347

ni a. Capital-ah khan 21 point expenditure-a kal tur, hmasawnna hnathawhna
tur a ni a. Nikuma kan budget sawilai pawh khan ka sawi chu hna lak tur
tam tak kan chhawp chhuak a, hei hi nakumah chuan kan pawisa, kan budget
atangin recurring expenditure-ah a luh a ngai dawn a. Nakum kan budget chu
hei ai hian hnathawhna tur, capital expenditure hi a tlahniam dawn a ni’ tih

kan lo sawi kha vawiinah chuan a takin kan lo hmu ta a ni.

Kumin hnathawhna tur atana kan han neih chu 15.80 percent chauh a
ni ta a. A sum tam leh tam loh chu thudang ni se, vawiinah hian kan hotu
thenkhat ten sum leh pai a tam a, mipui ta, vawiinah hian mipui ta a nih
rualin he rorelna in a ngaihtuah ber tur atana ka duh chu kan ramah mirethei
te, kuthnathawktute, sorkar hnathawk ve lo, sorkar zem zen ve lo mi tam tak
an awm a, chu chu 80% vel an ni ang. Chung mite thleng phak chu kan
budget hi ni thei se tih kha duhthusam awm hlein ka hria a. Tuna kan
kalpui turah hian revenue expenditure-ah 84.20% a kal dawn a, chu chu
sorkar hnathawk hlawh te, pension te, office inenkawlna te leh thil hrang
hrangah a ni a. Hmasawnna tur hna kan thawhna tur chu 15.80% chauh a lo

ni ta hi a vanduaithlak hlein ka hria a ni.

Tichuan, Pu Speaker, ka kal zung zung mai ang a hun a tlem si a,
(c)-na allocation on priority sector tiha 33-naa kan hmuh chu Socio-economic
SEDP nuai 51300/- atanga kan hman tur kan ngaih pawimawh zualah project
base-a hnathawh kan sorkar hian a tum a ni tih ziahlana ni a. Helaiah hian
agriculture te, horticulture te, AH & Vety, Commerce & Industry te, water supply,
tourism, road infrastructure-ah tih a ni. Helaiah hian agriculture han tih
ringawt mai te, horticulture han tih ringawt mai te hi kan sorkar hian tum
mumal tak neiin kal sela. Chumi bikah chuan project kan kalpui dawn a ni
ti lo a horticulture hnuai han tih ringawt mai te leh department dang kha

hmasawnna kalna turah hian a tel ve ta lo em ni?

Tin, a hnuaiah kan chhiar thlak zel chuan Pu Speaker, i phalnain, ‘he
kan hmalakna tichak tur hian Finance Department-ah EAP cell din a ni a, a
pui turin consultancy firm tha tak rawih a ni a. Consultant hian department
hrang hrang chu kan ram hmasawnna atan thawh theih awm chi dapchhuah
kawngah te project atan concept paper te siam leh monitoring lamah te min

pui dawn a ni’ a ti a.

Tichuan, 34-na (a) ah hian project hrang hrang atan sum lo lut tur
doletna atan counter-part funding atan lakh 20000 dah a ni a, crore 20.

Tichuan a piah han chhiar tak mai hian a hlauvhawm ka ti a.

Hei bakah hian department lamin project siam tura mithiam a rawih nan leh
DPR te siam nan 5 crore dah a ni bawk a. Ti lai takah hian vawiinah hian Mizoram
sorkar hian engineer thiam tak tak, officer thiam tak tak tam tak kan nei a. Kan
Budget pawh 84% atang khan hlawhah hian 70% vel kal turah ngai ila. Vawiinah
hian kan engineer thiam tak tak te hi kan sorkar hian a ring zo ta lo em ni? Nge ni
heta tang hian inpuanhnuaia, inmawngzawma, hnung thak inhiah sak tawn tumna

avanga he sum hi dah a ni em ni tih ka zawt duh a ni vawiinah hian, Pu Speaker.

Sorkarah Pathian leh mipui zarah kan lo awm ve tawh thin a, District
Council ang pawhin kan lo awm ve. Hetiang hian DPR chu department officer ten
an siam ang a. Amaherawhchu, central sorkara va nawr tur chuan consultancy firm,
Zawlpala koh thiam deuhte chu an awm ve ang, chungte nena han inrawih tawnte
pawh chu thil awm takte pawh a ni thei ang e. Amaherawhchu, DPR siam thin a
outsource kan tum erawh hi chu a hlavhawmin ka hria. Pu Speaker, hemi

chungchangah hian hei hi ennawn that a tha khawpin ka hria a ni.

Tin, (d)-naah hian Health Care chungchang kha inthlan dawn khan kan sawi
uar khawp mai a, (he House ah chauh kan ti lo) video clip kan la nei a ni. Cheng
nuai 3 aia tlem lo NLUP dawng tawh pawhin in hmu vek ang tih a nih kha.
Vawiinah hian cheng nuai 3, cheng nuai 2 thlenga healthcare scheme damlote’n an
bill theih hi, SEDP sum nuai 3 sem tur ang lek leka sawi te pawh a awm a ni. Hei hi
chu mipui hmaah chuan kan sem ang in tih kha in manifesto pakhat tih hlawhtlinna

ve mai a ni lawm ni, Pu Speaker?

Tichuan, (h)-naah hian heng zawng zawng bakah hian department hrang
hrangte project thawh nan ¥ 13,500/- te chauh hnathawh nan a awm a ni. Tin, chu
mai bakah Pu Speaker, ka zawh duh chu thil lawmawm tak pakhat lo lang ve erawh
chu Rural Local Body Grant ah 9,300 lakh lai kan hmu a, a lawmawm ka ti. Hetah
hian lawmthu ka sawi a. Chutih rualin a hnuaiah SDRF ah, tun hmaa sorkar hmasaa
kan lo awm ve lai pawha kan buaipui em em chu, Home Minister zahawm takin a
sawi ang khan mitigation fund awm lo te a manganthlak em em a ni. Tunah
mitigation atan I 1,040 crore a han awm te hi a lawmawm ka ti a. Hei hian
opposition bial pawh thlir bik lovin Zoram pum pui cover se tha ka ti khawp mai tih

ka sawi duh a.

Tin, Pu Speaker, 41-na state sorkar sum dinhmun a tha tawk lo hle
nachungin, District Council te duhsak ta luaa kan insawi lai hi sawi fiah thain ka
hria. Nikum Budget Session-ah khan ka sawi tawh a. District Council te hlawh tur
kan siam sak lai khan sorkar hmasain District Council te kha 7™ Pay hmang ve turin
Cabinet meeting in a pawm sak a ni. Mahse, nikum Budget siam lai khan 70 Pay
siam sak an ni ve lo va, 6" Pay anga siam sak an ni a. Chu an sum indaihlohna chu
kan House Leader zahawm tak, kan Finance Minister ni bawkin an hlawh na na na
chu kan pe ang a ti a, chu chu RE-ah pek an ni ta a ni. 2018-19 ah khan BE-a
District Council te pawisa kan dah sak dan chu LADC ah hian salary ah ¥ 14,791
lakh a ni a. Hlawh an indaihloh takah chuan sorkarin ngilnei takin RE-ah pek belh
an ni a. Chuta tang chuan kumthar Budget-ah phei chuan X 86 lakh-in an hlawh hi a
la daih lo dawn fo a ni. Duhsak luata sum leh pai lam va pek belh lam ni lovin,
nikum Budget kan siam laia an 70 Pay tur kan siam sak ve lohna ang zawka an leiba

kan pek belhna mai a ni tih ka sawi duh a.

Pu Speaker, 42-naah Sialkal Range Development Council tih a ni a. He kan
Demand for Grant-ah hian, GAD-ah hian Sinlung Hills Development Council tia la
dah a ni. He lai hi kan Chief Minister speech-ah leh kan Governor speech-ah pawh
khan a awm a. Helaiah hian chiang takin major head 094, establishment tihah hian
Sinlung Hills Development Council a ti a. Helai hi kan sawi vul viau a, an hlawh tur
hi 371,92,000 a ni a. An hnathawhna tur atan Minor Works ah Sinlung Hills hian
120 lakh an nei ve a, Sialkal Range hian 90 lakh an nei ve a, a tlem viau a ni. Hemi a
lo thlen theih nan hian sorkar hmasa khan kawng a lo zawh a, remna a lo signed pui
a. Chumi remna a lo signed puiah chuan ngei ngei tura kal tur a ni tih kha ka han

sawi lang a ni.

Pu Speaker, engpawhni se, kan ram kan hruainaah hian mumang ramin i
inhruai tawh lovang u. Independent hmu ila khawiahnge chi kan lei ang tiha ‘a bur
ami’ tih ang ngawt kha ni tawh lo sela, an project siam turte pawh hi identify fel
takin, chutah chuan kan kal dawn a ni tiin kan sorkar hian Budget atang hian mumal

takin, chiang takin kan zavaia kan hriat theih turin ti ila.

Kawng chungchang kan sawi a, a dik. MLA zahawm tak Pu Thiamsanga
bial ami 70% hian Champhai — Aizawl kal an awm tawh lovang a tih ang kha kan
bial amite pawh a ni ve tho. Pu Speaker, chuvang chuan vawiinah hian ka han sawi

duh chu mi retheite thleng phak budget i nei ang u, ka han ti a ni. Ka lawm e.

SPEAKER Tunah Opposition Group Leader Pu Lalduhoma, member

zahawm tak i lo sawm ang.

Pu LALDUHOMA Pu Speaker, ka lawm e. A hmasa bera ka sawi duh chu
budget hi kan Finance Minister ten an rawn pulut thin a, tun tuma kan budget
presentation hi fak tlak niin ka hria a, a simple tha a. Nikum lam nen khaikhina a
punna te, a kiamna te, a percentage zat te engkim mai a rawn dah thlap a, a indawt
dan pawh hi hriatthiam a awl a. Budget chungchang thiam vaklo tan pawh a speech
bu han chhiar hian fiahna kuar kuar a awmin ka hria a, hetianga fiah taka a rawn

present hi Finance Minister hi lawmthu ka hrilh duh a ni.

Tin, kan budget session neih hma chhan hi financial year tawpa buaina kan
tawh tawh loh nan tih kha ziakah pawh kan hmu a. Hei hi ka ring chiah lo a kei chu.
A chhan chu central pawhin budget session a nei hma a, keini pawhin, state dang
pawhin mahse, tuna kan pass tur hi 1°* April atanga kan hman tur a ni tho tho a ni. A
aia hmaah kan hmang dawn chuang lo. Dik tak chuan financial year tawpa kan
buaina chu a hmaah, a hun takah utilization certificate te kan pe lova; tin, sanction te
kan pe lova, tichuan, sum lu chuhin kan buai ta chuk a, financial year tawp dawn

lamah, chu chuan corruption tam tak a hring a ni.

Hemi pumpelh tur hi chuan budget neih hma emaw, neih tlai lam emaw ni
loin, a hun taka sanction, quarterly-a sanction rawn kal thin hi pek a ni mai.
Chuvang chuan quarter hnuhnung ber January atanga March hi January thla hian
sanction tur hi sorkar-in tifel vek thei zel se, he thil hi chu kan pumpelh mai ang.
Budget neih hma leh tlai lam a nih ka ring lutuk lo a, chu chu thahnemngaih thilah

ka han sawi duh a.

Tin, thil thar kan la neih ngai loh Village Council ta tur Finance
Commission-in I 93 crores min han pe ta hi a lawmawm khawp mai a. Kan 15"
Finance Commission Chairman hian lehkhate pawh min rawn thawnin rawtna siam
turte a min tih ve avangin he House-ah pawh hian ka sawi tawh thin a, rawtna tam
tak kan thehlut ve a, chutah chuan kan Village Council pual tur hi Finance
Commission hian min rawn dahsak ve se tih hi na takin kan nawr a. Kan state sorkar
pawh hian hei chu na takin lo nawr ve teh u, i tang tlang ang u kan ti a, he House-ah
ngei ka sawi tawh thin kha. Kan sorkar pawhin theihtawp a lo chhuah tawhna zarah,
kan tan tlanna zarah, thil awm ngailo ¥ 93 crores kan Village Council ten an han nei
tur hi a lawmawm khawpin ka hria a. 2019-2020 kal mek ah hian keimahni State

Finance Commission khan devolution an siam ve a, absolute share of individual

Village Councils tih kha Mizorama Village Council zawng zawng in an chan tur kha
an ruahman thlap a, a copy kan neih theuh ka ring a. Khamia sum kan pek tur kha
kan budget atangin a ni ta a. Kan tax devolution atang leh kan deficit grant atang
khan tun kum kal mekah hian ¥ 27 crores kha kan pe ve ta ta kha a ni a. Hei hi a
beitham em em mai a, tunah chuan ¥ 93 crores kan lo nei dawn ta a. Ka hriat sual
loh chuan District Council tello chuan Village Council hi 534 kan nei a, tihian insem
tawp dawn se, ¥ 17 lakhs theuhin an chang thei a ni. Amaherawhchu, khawlian leh
khawte te, population base te a tih leh tur a nih ka ring a, hei nakinah pawh kan
Finance Minister zahawm takin a wind up naah rawn sawifiah thei se ka duh khawp
mai a, kan State Finance Commission bawk hian a devolution tura hi an han siam
leh mai tur a ni dawn lawm ni? Population base emaw a criteria chu engpawh lo ni
rawh se. Khatiang khan a nih loh chuan politics khelh nan te a kan hman leh chuan
development ah a kal lo ang a, VC tam tak ruling a inseng luh tum nan te kan hman
leh mai mai chuan a pawi dawnin ka hria a. Kan State Finance Commission hian hei
hi chu a hman dan, kum kal mekah an siam ang hian an rawn siam ve leh turah kan

ngai thla deuh ngawt a, kha kha chian ka duh khawp mai.

Ka sawi leh tur chu Pu Speaker, awih loh theih loh ka sawi dawn a ni, hnial
kalh chi loh, thudik tawp ka sawi dawn a ni. Budget chhia leh tha tehna ka sawi
dawn a ni. Budget hian a pung pangai, normal increase a nei a, za ah sawm te in a
pung thin a, kan hria a, kumin ah hian kan budget hi mipui nawlpuiin Zoram mipuiin
kan thlir dan chu a pung tha em tih kha a ni phawt lo thei lo. Grant in Aid ah hian
% 748 crores in nikum kan pha ta lo phawt mai a, revenue receipt pumpui ah hian I
62 crores in kan tlahniam ta a. Engvangin nge kan tlakhniam tih lam kha chu sawi
mam talh tum pawh a tulin ka hre lo a. Kan tlahniam a ni mai a, keipawhin sawi thui
vak ka tum lo a, kan tlahniam hi a pawi a ni ringawt mai. Chu bakah chuan kumin
kum kal laia kan revenue receipt, nikuma kan pass tak kha, kan la hmu kim miah lo
lehnghal a. Hei ka zawhna chhanna tukin a lo lang ah khan a inziak a, 2019-2020
chhunga kan revenue receipt tun thlenga kan dawn tawh hi 67.71% chauh a la ni.
Nikuma kan budget pass kha kan la dawng kim miahlo tunah hian. Chuvangin
kumina dawn leh tura kan han ruahman pawh hi Central sorkarin tax engzat nge a
hmuh tih ah a innghat leh dawn a, a tak takah chuan tuna kan pass tur ai hian a
hniam leh dawn a, a hniam ziah a ni. Chuvangin, a tlem tawh sa nak alaiin a tlem leh
zual dawn a. Tin, kan public account kum kallaiah hian kan budget-a kan pass zat
kha kan la dawng lo a, tuna kan dawn zat chu 100 ah 55.78 % chauh a ni. A chanve

vel dawn loh kan la nei a ni. Chutiang chu a nih avangin kan pass leh tur hi kan hmu

kim dawn lo, kan hmuh tur chu a aiin a tlem dawn tih kha a ni lehnghal ta a. A chi
tur tih kha a ni bawk si a, a chi tur a tlem tual tual chuan lo pawh vah zim te a ngai
dawn a, kan thar tlem dawn tih kha a chiang reng mai a. Tichuan kumin a kan punna
rate hi a tlem ta em em a ni, kan kiam ta duai a ni. Tichuan Project tam tak kan siam
ang a, Board te kan din ang a, kan hai chhuak ang kan ti a, a lawmawm khawp a.
Amaherawhchu kha, ka zawhna chhanna kha in lo hmu ve theuh ang a, Planning
Department atanga project kan thehluh tawh list min rawn pe a ni, tukinah khan, a
tam khawp mai. Chung zingah chuan kumpui linglet ah hian pakhat chiah an la
dilchhuak a ni, chu chu Reiek-a Tourism atan a ni a, tlem an hmu a, chuti chu a la ni
leh zel si a ni. Chuvangin, central sawrkar lam hi kan la vaw dup tawk lo, zuk vuak
nawn leh hi chu a ngai dawn hle hian ka hria a. Chu bakah, he kan kumin budget-ah
hian kum danga kan neih thin state special needs kha a lang ta miah lo bawk.

Tin, kawng leh leihlawn leh building maintenance min pek thin kha min pe
tawh lo bawk a. Tin, forest enkawl leh venhimna min tur pek thin kha min pe tawh
miah lo bawk a. Police Modernization-ah min pe tawh miah lo bawk a, Special
Category a nuai bo vek bawk a. Chuvangchuan, kan dinhmun hi a tha ta lo va.
Tunhma chuan kan Memorandum of Settlement, kan inremna thuthlung te kha, ‘Hei
hi kan babu kan ti mai dawn alawm’ an ti a, tah khan a inziak bawk lah tak a. Zoram
sorkar chu special category anga enkawl chhunzawm zel a ni ang, tih kha kan remna
thuthlungah a inziak a nih kha. Khangte kha kan lek lang ngam ta lo nge, kan hmang
tangkai thei ta lo chu a ni ta der mai a. Ti hian a sawi mawiah kan ram tang ta a, a

pawi ka ti hle a ni.

Chutih rual chuan kha kha kan dinhmun a nih miau avangin, keimahni own
tax, keimahni dehchhuah chhiah emaw, chhiah lo emaw kha kan tihpun a lo ngai ta
a. Kan own tax hi vaibelchhe 88 a tihpun kan tum ta a. Tin, non-tax hi vaibelchhe
123 in tihpun kan tum ta bawk a. Chuvang chuan vaibelchhe 211 kan tuak chhuah a
ngai dawn a ni kuminah hian. Hemi atan hian kan tan hle a ngai dawn a ni. Kan GST
atang te hian improvement kan neih a, system thar te kan siam loh phei chuan, hei hi

kan source lian ber a ni a. Chhiah chi hrang hrang a pung dawn a, a chiang reng a.

Tin, non-tax-ah pawh tui bill, electric bill, Guest House a kan riahna man te,
royalty te, hospital a User charges kan han tih zawng zawngte pawh, nasa takin
mipui phurrit hi siam a ni dawn, a pung dawn tih hi phat thu a awm miah lo a ni.
Khawi atang mahin he pawisa hi a punna tur hi hmuhna tur dang kan nei lo. Mipui

ipte bawk kan zen leh dawn, hei hi a lungngaih thlakna lai a ni a. Bazaar fee te pawh

kum dangah chuan an lo kal loh ni, an thut loh ni chuan an chawi ngai lo. Tunah
chuan kan chawitir vek tawh, mirethei ber thlengin. Tin, sorkar dawr luahte pawhin,
an veranda a an zawrh thinah fee kan la ngai lo, tunah chuan kan la vek tawh.
Animal tax lamin kan la tawh. Chutiang chuan kan sorkar hian min hrek dawn tih

erawh chu phat thu a awm lo.

Tin, kan leiba hi Niti Ayog-in a report dan ka sawi duh a. MNF sorkar
hmasak hun chhung 2004 atanga 2008-ah khan kan GSDP aia za zela za chuangin
leibat a pung a ni. 2005-ah phei kha chuan 108.9% a ni a. Hei hi GSDP aia leibat a
san ber tum a ni a, India rama a sang ber a ni tih hi ka sawi ni lovin Niti Ayog sawi a
ni. Chutiang chu kan dinhmun a ni a. Tunah hian leiba hi vaibelchhe 8071 kan nei
dawn a, a tam hle mai. Kan budget hi kan leiba rulh nan pe ta vek ila hman tur a lawi
kan nei dawn lo tihna a ni. Contractor leh Supplier hnenah tunah hian November ni
14 thleng a kan leiba vaibelchhe 88 chuang kan la nei bawk. Chung mite chu bill lak
hlan nghakhlelin an dak reng a ni.

MNF-an Sorkar hmasak khan leiba an ngah em avang khan tihluihnain MoU
kha an sign tir ta a ni a, Pu Speaker, hei hi a copy a ni, ni 8.4.1999 a ni. Hemi
avanga kan ramin kan tawrhna te, tihluihna a FRBM Act min pass tirna te leh

vawiina min khuahkhirhna zawng zawngte hi kan haiin ka ring lo va.

Fiscal Deposit hi ka sawi leh ang a. Hengte hi budget chhia leh tha tehna vek
a ni a. 2018-2019 Congress sorkar lai khan kan Fiscal Deposit hi 1.59% a ni.
Tichuan, hei kum khat he sorkar hi a han ding ve ta a. Kumina kan Fiscal Deposit hi
8.34% a ni. Congress in sawi mawi ni berin ka hre tawh mai! Congress performance
leh tun kum khat chhunga MNF sorkar performance hi a inthlau lutuk a ni. Congress
pawh kan sit teh lul nen, au hla in siamsak dawn niin ka hria. Kum khat lek chhunga
8.34 a a han sang hman hi chu, hei hi chu a zia lo, sawi mam ngaihna a awmin ka
hre lo a. Chuta tang chuan 1.66-ah kumin hian tlak thlak kan han tum dawn a ni a, a
huphurhawm dawn hle mai. Chu pawh chu lo ti thei pawh ni ila Congress sorkar
atanga an chhawm kha a la phak dawn chuang lo. Chuti khawp chuan MNF hian

financial management hi an thiam tawk lo thin tih hi a chiangin ka hria a.

Revenue Surplus hi crore 763 kan nei kan ti a. Hei hi mipui bumna a ni a.
Revenue Surplus kan nei kan tih na chhan chu central atanga kan dawn zawng
zawng kha kan Revenue-a kan pawm vang mai a ni. Khami nen kan belhkhawm
khan kan Revenue Expenditure aia a tamna kha kan Surplus kan ti ve mai mai a. A

tak takah chuan he kan budget pumpui kan pass turah hian kan thawhchhuah chu

12% chauh a ni. A bak thawhchhuah he ram hian kan nei lo. Chuvangin, Revenue

Surplus dik tak kan neih hun te hi a nghahhlelawm khawp a ni.

Tin, budget teh lehna chu GSDP a ni. GSDP hi 2018-2019-ah khan kan
thanna chu 25.38 a ni. Tuna sorkar kum khat chhung hian kan than hi a thu a, ngai
pawh kan awh zo lo va, kan kiam ta a ni. Kumin kum kaltaa kan growth rate hi
GSDP hi 19.44 chauh a ni tawh. Tichuan tun kan budget a nih kan tum hi 17.61 a ni
a, kan la tlahniam ta zel! GSDP a tlahniam zawng zela enkawltu sorkar hi sorkar tha
kan ti thei dawn em ni? Chu chu a ni tlat a ni. Chuvangin kum khat kan sorkar

chhung hian eng nge an tih tih hi miin an teh dawn a ni.

Kan hotute hian campaign lai khan engtingnge an sawi kha? “Kan sorkar
chuan Secretary rual, Director rual, lokal khawm ula, i sawiho ang u, kan ti ve dawn
lo. Bawngpui insi tur ang maiin warm-up awm lovin, meikawha tang phat turin kan
inpeih a ni” an ti a nih kha? Kum khat chhunga an achievement chu hei hi a ni ta si
a. Chvang chuan, kan Revenue Expenditure hi kan tihhniam tur a ni. Budget tha,
sorkar tha tehna chu Revenue Expenditure, sorkar inrelbawlna leh fatu hlui an
tihniam em tih hi a ni. Vawiinah hian an ti sang nasa a ni. A sang ta sawt nikum
aiin, 8.44% in a sang. Capital Expenditure hi tisang thei apiang sorkar tha an ni,
hmasawnna atana hman tur a ni. Tunah hian 15.86 in kan tlahniam. Chu chuan eng

development nge kan budget hian min tihsak dawn?

Inrelbawlnaah kan senso a sang tual tual a. Hmasawnna atana kan hman tur a
tlem tual tual si. Pu Speaker, vawikhatmah ka la dil belh ve lo che a, hun tlemte min
han pek belh ve chuan ka lawm khawp ang. Ka sawi duh chu, thahnemngaihnaah
capital expenditure hi i ren lo ang u tih hi a ni. Hei aia sang hi i hmang ang u. Bat
mai tur, puk mai tur, a ceiling 74% of GSDP kan khum a nih loh chuan a pawi lo,
ram hi a than phahna tur a nih phawt chuan. Thil thaah hi chuan capital formation-ah

hi chuan i ba ngam ang u tih hi ka sawi duh a ni.

A tawp nana ka sawi duh chu khang tehfung ka sawi zawng zawng, budget a
pung em? A kiam a Fiscal deposit a kiam em? A pung thung a. GSDP a pung em? A
kiam thung a. Revenue expenditure an titlem thei em? A pung thung a. Capital
expenditure an tipung thei em kan ti leh a, an tihniam leh bawk a. Tichuan, chhiah a
pung dawn bawk a. Heng zawng zawng hi kan budget ami hi a ni. Facts and figure
vek a ni, hnial chi pawh a ni lo. Heta tanga kan hmuh chu kan ram hian Finance

Minister tha a va mamawh em tih hi a chiangin ka hria.

Education policy-te kan priority list-ah pawh a awm lo reng reng a, sawi teuh
tur a awm a. Asset kan siam lohzia te, kan farmer-te leh kan thalaite tan thil thar a
awm lohzia te, heng zawng zawngah hian kum 33 chhunga roreltu chu Congress leh
MNF party an ni. An in sorkar chhawk a, tun tum chu bawkbawn hian rel ve rawh
se, nakumah chuan manta hian rel ve zawk rawh se tih ang chauh in ngai leh ngaiin
kan inlehburh a. Anni party pahnih hian kan ram mawh an phur khawp mai tih hi ka

sawi duh a ni.

Chuvang chuan he kan budget pass tur hi duhthu a sam lo khawp mai a, pass
Ioh thu chu a awmlo a. Amaherawhchu lungsilo takin kan pass dawn a nih hi. Ka

lawm e.

SPEAKER A ngaihnawm thin e. Tikhan kan sawi khawm a, tunah kan
House Leader zahawm tak Pu Zoramthanga’n han windup se. Sawi tur awmte han

sawi rawh se. I lo sawm ang.

Pu ZORAMTHANGA, CHIEF MINISTER : Pu Speaker, NITI AAYOG
meeting koh avangin nimin leh vawiin ka absent a. Vawiin chu a hnuhnung lam ka
rawn tel theihman hram a. NITT AAYOG Vice Chairman in uluk taka North-East
Chief Minister-te a mal a phone a min ngen anih hlawm avangin han absent kha ka
hreh deuh si a, tichuan kan han kalkhawm tak tak a. Kan vai erawh chuan kan
kalkhawm kim thei lo deuh a, an aiawh rawn tirte pawh an awm a. Chief Minister 5
lai chu kan kalkhawm thei a, 3 chu an aiawhte an rawn tir a, laklawh zual bikna leh

thil dangte an neih avangin.

Tichuan, member zahawm tak ten min hriatthiam ka duh chu, kan general
discussion-ah Thawhtan atangin vawiin eng emaw chen thleng khan ka rawn tel
theilo a. Amaherawhchu, tunah ka rawn tel thei hram a, in lam pawh tlawh hman lo
in a pawimawh bawk a ka rawn tlan rawk rawk a thlawhna tum hmun atangin. Min

hriatthiamna ka ngen a ni.

Pu Speaker, member zahawm tak ten ngaihthiam loh lamah la lo se, engkim
hi nitin hian kan inzirna ni zel se la, budget hi tih loh tur a nia ‘budget’ tih tur a nia.

Khangte kha han sawi mai mai ila.

Tun tuma kan budget general discussion-ah hian heti zawng hian sawi ta ila,
nakinah department leh a demand wise-a kan kal hunah a detail zual keimahni bial
concern-te department-in engatinge in pawisa hi tih turte detail zawka kan la kalpui

hunah khalam kha chu sawi ila.

Vawiin chu general discussion a ni bawk a, mipuiten an hriatthiam theih ang
zawng tur ang chi a kan sawi theih nan ka tlin ang leh ka thiam ang chinin heti hian
han sawi ta ila. Budget hi a tlangpui thuin tunhma chuan plan leh non-plan in kan ti
a, tunah chuan plan leh non-plan pawh ni ta lo in ti hian a hlawmpuiin kan han la ta
a. A tlangpui thuin a pung chho zel a, a pun miah loh tum te pawh a lo awm a,
amaherawhchu a kum lehah a pun hluai tumte pawh a awm a. Kha kha keini ang
state. UT kan nih lai phei chuan sawiloha lum ni se la, state tan pawh kan
tihhleihtheih bik loh central-a harsatna an tawn a zir a keiniin an hnen atanga kan
chanvo kan lak tlem tak avanga kan budget tlem ta, chungte pawh chu a ni thin a. A
changin a lo pung hluai a, kan rinloh lam min rawn pe a, ‘e, a pung tam ta khawp

mai, kan lawm e’ te kan ti a.

Tin, sorkar laipui atanga kan dawn hi keini ang state te tan chuan state
naupang tan chuan kan innghahna thui tak a ni rih lo theilo a. State lian, entirnan
Maharashtra-te state lian industrial center pui-ah te chuan khang ang state te
industry-a an thil siamchhuah tax kalkhawm, khami share an lo lak ringawt pawh
kha a chang chuan central hian pui miah lo mahse anmahni chanvo an state ami kha
kalpui se la ding chang thei dinhmuna ding state te pawh an awm a. Keini nen kan
inang lo hle a. Amaherawhchu, a nihna takah chuan ka sawi fo thin chu sorkar laipui
hian amahin pawisa a neilo a, sorkar laipui-in amahin ram a neilo a, sorkar laipui-in

amahin mihring a nei bawk lo a.

State leh UT-in kan thawhkhawm ram a nei a, state leh UT in kan
thawhkhawm mihringin an run a, state leh UT in kan thawhkhawm pawisa sem rual
dan an hna a ni ringawt a. Chu chu a nihna takah chuan a ni. Chuvangin sorkar
laipui khan he state mitmei pawh hi an veng thin reng a ni. Tichuan, sum hi sorkar
laipui in heta GST atangin emaw, chumi atangin emaw an lakkhawm theih tur
estimate an han siam a, khami mil khan an han sem ta a. An hmuh tur zat rinthu
atangin state te kha min han sem a, a chang chuan an hmu zo bik ta lo a, keini in kan
phak tak loh a awm a. A changin a lo tam ta a, a lo pun ve te pawh a awm bawk a.

Chutianga budget hi in relate, inlaichinna nei a ni a.

Tichuan, keini pawh kan nghahhlelh ber chu mipuiin tax kan pek khawm tam
a, kan thawhchhuah, keimahni state in kan chan theih tur chi, thawhlawm tam kha
kan nghakhlel theuh a. Chu chu ram development pawh a ni. Amaherawhchu, an
thawh chhuah kha a tlem si chuan rawn pek tur an nei tam lova, chuvangin a target-a

chu central lam ami kha chu thukhat a ni, a pangngaiin a lo kal ang. Mahni state

theuhvah engtinnge kan thawh chhuah tam theih ang a, mipuite rethei lova pawisa
lakluh pawh engtinnge kan tihpun tam theih ang tih kha development-a kan target
pui ber, kan goal chu a ni ta a. Chumi a sahal khai ti ta ila, economic sahal khai en
chung khan kan budget emaw, kan economic programme kan siam pawh a ngai a ni.
Chumi chu keini pawhin kan tum hi a ni a. Chuvangin tunah pawh hian kan tih fo
chu Pakhatnaah kan sorkar kalta ten kan ngaihthlak tak ang khan inrenchem thila
kan chet nasat zia chu employment pawh recruitment pawh siam lovin kan kal ngar
ngar a ni. A dik khawp mai, khatah kha chuan a dik a ni. Amaherawhchu, kan kal
leh lutuk a, hnathawk thei lovin kan awm a ni, tunah hian a buaithlak a ni. Police-ah
sang thum rual vel hna a ruak ringawt mai a. Kan Works Department-ah a chung chu
promotion-in SDO atangin EE-ah an kai a, tikhan an sawi pui zel, mahse a hnuai
lam ami JE te, SA te kan nei ngang tawh lo. An recruit loh chuan hna thawh ngaihna
a awm lo reng reng. Chuvangin hnathawk tur pa ber pawh hnathawk thei lo khawpa
inhrek riltam ringawt mai kha chu awmzia a nei tlat lo. Chaw pawh kan ei ang,
hnathawk thei turin kan inbuatsaih a ngai a ni. Chuvangin, tunah hian kan han en a,
recruitment hi hreh chung chungin kan la lo theilo, chu chu tuna kan kal tum dan

pawh hi a ni a.

Tichuan Pu Speaker, recruitment pawh zirtirtute-ah te, doctor-ah te, works
department-ah te, Police-ah te thawh a ngaih si avangin, hreawm ti takin recruitment
hi kan lak teuh a ngai a, lak loh theih a ni tawh lo. A chhan chu, hnatawh kan tum a,
hnathawk thei turin kan inbuatsaih a ngai a ni. Hetah hian thil pakhat ka han sawi tel
duh chu, chumi target chuan kan budget zawng zawng pawh hi siam a ni. Nichina
member-ten kan sawi kha a dik a, kan budget arithmetic-a kha han sawi chuan a dik
khawp mai. Kan pawisa hman tura 10,000 crore chuang vel kan nei ta a, nikum aia a
punna chu a tam lo, 22 crore velin a hman tur chu a pung a ni. Kha kha a
chansawmna kha kan han en a, in chansawm dan hi a tha tawk lo, “hemi
department-ah nikumah hei hi a ni si, hei hi a tlem si..” tih ang zawng zawng kha
kan arithmetic, kan analysis kha a dik e, ngaihdan pawh a inanglo ang a, kan
mamawh dan/duh dan pawh a inanglo thei a, chuvangin memberte kan budget

arithmetic kan analysis kha chu a dik e.

Chuvangin a then lai, budget siamtute tum dan kha in hriat bik loh avang
khan, “hei hi engatinge in tih pawh kha a awm lutuk a. Engpawh Pu Speaker, kei
pawh ‘slip of tongue’ ka han nei zawk a, ‘in” ka han ti palh a, a sawitu hian Speaker
chauh hi “in” tih tur a ni a, third person-a sawi tur kha slip of tongue hian a lo awm

palh thin a, min hriatthiam ka duh e. Tichuan hemi ah hian member ten an tih kha,

kha arithmetic analysis kha engzat pawhin sawi mah ila, kan mipuite hi chuan an
hrethiam mawh khawp mai a, keini pawhin hriatthiam a ngai a, GSDP etc
danglamna chu mi kha mi tih ang kha hriatthiam a har a, khalamah kha chuan ka lut
lo ang a. Nakinah a department-wise/demand-wise-a kan kal hunah khangte kha duh
leh la khel leh zual ila. Vawiinah chuan a general-a ka han sawi thuak duh chu,
tunah kan han tumah hian, kan khawih tur kha 10,000 crore zet a lo ni ta a. A
hmasaa ka sawi ang khan, kan budget buatsaihtute hnena instruction kan pek chu,
essential expenditure, pek ngei ngei ngai, hlawhah engzah nge, pension-ah engzah
nge ngai, office establishment-ah engzah nge ngai, hman ngei ngei ngai kha kan han
dah ta phawt mai a. Chumi dawtah chuan, a nih leh a bang kha engzah nge. Khatah
khan, entirnan kan work site kha, loh theihloha kan hman ngai sports department
emaw, social welfare emaw a loh ni thei, khang works-a pek ngei ngei ngai kha thei
ang tawkin kan inpe leh tho a. Kan neih kha, a nih leh eng nge thil dang? Kuminah
chuan kan SEDP head of account hnuaiah engtin nge kan dah ang? Entirnan, kan
healthcare-ah nikumah kan dah a, amaherawh chu kan healthcare lamah khan kan
hmang tam vak mang lova, a bang ala tam ang reng riau mai a, chuvangin tam lutuk
hi dah rihlo mai ila, tul a nih leh kan la dah belh dawn nia tihte, khami thlir chung
khan kan kal ta a ni. PAHOSS te pawh a ni tho, kan parking house-ah, a dang la kal

zela kha a la tam bawk a i1 dah vak rihlo ang tiin.

Tichuan kan han sem rual ta a, amaherawhchu, hnathawhna tur erawh chu
engemaw zat kha, hetah SEDP te, tin, thil dang dangah khan kan han dah a. Tichuan
kan han ruahman ta a ni. Engpawh ni se, ka sawi duh chu, tuna member zahawm tak
ten an sawi tawh ang khan central atangin hmuh tura state-in a tih hi a tlem, kumin
kan budget punna hi a tamlo em mai, a lungawi thlak loh tih kha a dik chiah a ni.
Keini pawh kan lungawilo, a chhan chu pakhatah chuan GSDP leh central-in an tax
leh thildang lak khawm kha an tum angin a tam bik lova, chuvangin kan duhthusam
leh kan beisei angin sem tur an nghah tawk lo. A dawt lehah min sem thin kha state
7 velin kan dawn kha, 14 in insem tawh rawh u an tih kha chuan kan chan a lo tlem

ta theuh a, chu chuan a zuk hnuk hniam leh ta a.

Amaherawhchu, leh lamah ‘special assistant heta tan hian crore 15,000 kan
dah a, hei chu hnathawk tha ten in hman turin a spare tah hian kan dah ve thung e,’
an ti a, khalamah khan keimahni pawh kan intlansiakna turin a lehlamah chuan an
dah ve thung a. Engpawh ni se nikuma kan pawisa hman tur neih ai chuan tlemin
nuai 2200 (crore 22) chuan a tam, kumin kan budget chu, kha kha ka sawi duh a ni.

Amaherawhchu, khalaiah khan thil pakhat ka sawi duh chu consultancy atan te



359

pawh crore 5 lai in dah an ti a. Hnapui kan thawh thawh dawnte chuan consultancy
leh DPR te pawh buatsaih nan hian hei aia tam hi buatsaih a la ngai dawn khawp a
ni. Keimahni engineer ten an tih tur chin chu a awm teh meuh mai. Amaherawhchu,
a lian tham crore 100 tel, crore 1000 a han kal tawh hi chuan khulama kan tih tur
extra located project concerned te leh central-in crore 100 tel leh 1000 a rawn kaina
chinah chuan keini consultancy mai kha an pawm tawh lo. Chuvangin, an nin
rintlaka an ngaih kha kan tih ngei ngei a ngai, chung chu a fee pawh a lo tam a, a
chhan chu percentage-a lak a nih avangin. An project siam pawh a tam a, an thawh

pawh a tam, chu chu tuna kan kal chhohna tur hi a ni a.

Tin, tlem ka han chhang leh lawk ang a, V/C te pawisa chan tur pawh kha
tihdan pangngaiin, hetah keimahnin anmahni mipui tam dan azir leh keimahni state
kan Finance Commission te recommendation mil khan kan ti ang a, khang kha chu
party-in han tih vak chi bik a ni lova. Party-in a tih chi deuh chu khawilai contract
emaw supply emaw, i han induhsak deuh ang kan ti a nih chuan, chu chu party tin te
tihdan pangngai in khami kha chu a tih theih a. Amaherawhchu, V/C te chan atang
chuan, kha kha chu hemi te khua ah hei MNF V/C an ni e, i pe tam ang tih ngawt
kha a ni lo. MNF V/C lohna khuaah pawh khan MNF dang an lo tam tho mai a, an
lo V/C lo chauh a lo nia, dawngtu an lo tam tho mai a. Chuvangin kha laia kha khati
ringawta tih chi pawh a ni lo a, chuvangin kha kha chu a rual thei ang berin heta kan

quid line neih pangngai ang khan kan kalpui dawn a ni tih ka sawi leh duh a.

Tin, member zahawm tak ten point an raise kha, kei awmlo ta chu a hriat
pawh Pu Speaker, ka hre lo va, mahse pakhat min hrilh chu nuai thum nge SEDP tih
kha sawifiah rawh an ti a. Ka sawi ngun tawh viau asin mawle ka ti a. Hei hi chu
chaw fun tur a ni ka ti a, chutilo chu a chawfun ringawt mai buaipui a, a thawh tur
lam kan buaipui si loh chuan a chaw funah kan ral dawn a. A hmasaah kan hmu vek
mai a ni, an fun ta a ni. Chuvangin kum 10 chhunga NLUP chawfun zawng zawng
kha chu dah ila crore engzatnge, a thawhchhuah engzatnge ti ila chu a tam tehchiam
mang lo a ni. Chuvangin khatiang type chuan kal kan tum lo. Tunah chuan kan han
en a. Entirnan, kan hriatchian ber kan Bamboo Project-ah te pawh kal ta ila, kan
chhut dan chuan pakhatah a vahna tur kan pek a ngai. A vahna kha kan pui a kan
pek a ngai, a dawt lehah a khur chawhna pek a ngai, a khurah kan tih loh chuan a
thang chaklo. A dawt lehah a chi man anmahnia lei a harsa, a chi man a to si a,
chungte chu kan ngaihtuahpui a ngai. Tin, a theih chuan a kara chin tur mix crop
khatiang pawh kan pek a ngai, kum 4 kum 5 puitlin nan a lo ngai, khami chhunga

an enkawl zuina tur ngaihtuah a ngai bawk. Khatia kan chhut khan chhung tlem

deuhte chuan nuai 3 tlinglo pawhin kan maintain chho thei ang. Amaherawhchu
chhung lian tin 10 hmun nei tur tan te phei chuan nuai 3 hian a daih teuhlo, nuai 3
kha engemaw chawlrual nan kan sawi mai mai a ni. Tin, leilet lama kan kal phei
chuan nuai 4, nuai 5, nuai 6 in kha kha a ngaih ka ring. (Pu Vanlalhlana : Pu
Speaker, khawngaih takin, cheng nuai 3 kan sem ang, NLUP dawng tawh te pawhin
in hmu vek ang tih kha kan hriat dan a ni a. Sorkar hian a sem dawnlo a nih chuan
kan sem dawnlo tih hi chiang takin sawi se, chawfun tih vela tibuai lem loin chiang
takin sawi mai se.) Pu Speaker, a sem chu kan sem dawn khawp. Amaherawhchu,
nuai 3 hian a chawfun na ringawta pek ni lovin, ka sawi chu tunah pawh khutah kan
han enchhin ta a, a vah nan engzatnge mamawh, chu chu kan pe a ni. tikhan kan pe
chho zel. Tin, kan tum danah chuan hei hi ram develop tur a nih avangin tupawh
opposition in ti lo ang em tih lam a ni lo, sorkar hnathawk pawhin an tih theih chuan
tih tir vek kan tum, kha kha nakinah sorkar hna atangin an lo pension ang a, an farm-

a maintain tur an mamawh dawn a ni.

Chuvangin tih vek kan tum, khawilai emawa chumi chuan a sawi a ni lawm
ni tia nuai 3 a faia sem tur angin MNF Block Secretary pakhatin chutiang a sawi tia
lianpuia sawi a ni lo. Hotuten kan sawi chu nuai thum hi kan han sawi thin a, nuai 3
aia tlem pawh a awm ang, nuai 3 aia tam pawh a awm ang, hna thawhna turin a lo
buaitsaihna tur nen. Tin, hetah a chawfun tur nen khang zawng zawng atan khan
kan kalpui dawn. Amaherawhchu, feh chhuah pui turlo, chawfun ei tur ringawta kha

chu pek kan tumlo. Chu chu a nih avangin khami kha kan kalpui tum dan a ni a.

Tin, a dawt lehah state leiba kha ka sawi leh lawk ang a, state leiba hi mipui
bum nan hian sawi hi a nuam khawp a, opposition tan phei chuan sawi sawi hi a awl
a. Hetah kan state leiba han en a, hmanah kan sorkar hmasak khan, kan state leiba
kha tumkhat a tir lamah kan en a, vaibelchhe 3000 vel a ni an ti a. E! a va tam ve ka
ti a. Maharastra leiba ka zuk en a vaibelchhe sing 9 vel a lo ni a. A thenah chuan
nuai a tling a.: (Pu Lalduhoma : Pu Speaker, House Leader zahawm tak sawi dan

kha mipui bumna a ni zawk a. Maharastra leiba khu 16 % GSDP a ni.

(SPEAKER : A la sawi complete lo tlat a nia. PU LALDUHOMA : GSDP
atanga teha sawi loh chuan a amount-a sawi ringawt chuan an leiba pawh a tam ang

a, ba lo pawh a tam ang chu, an budget a lian alawm)

Pu ZORAMTHANGA, CHIEF MINISTER : GSDP atanga tehna khan in sawi
lova, a total-in in-sawi si a, chuvangin mi leiba total kha kan sawi ve loh chuan kha

kha a dik lo alawm. Chuvangin, tunah pawh en chiah ila, GSDP zawnga

chhiarkawp, arithmetic kha chu mi kan tibuai thei khawp ang, a dik pawh a dik ang,
mipuiin an hrethiam lo. Amaherawhchu, leiba total-ah Mizoram in vaibelchhe
sangriat kan ba tih ah khan, mi bat kha total-a en ve tur a ni a. Chuvangin rawn en
teh u, keini kha chu hmanah pawh a tam kan tih lai khan, a tlem ber pathum zingah
kan tel. A chhuanawm Ioh, a chhan chu kan state a tet avangin. Chuvangin, mi hausa
chu an leiba pawh a lo tam a, rethei chu kan leiba pawh a tlem tih ang deuh a ni a.
Engpawh ni se, khalai kha a enna turin a awm vek a, khawvel tehkhawngah a

amount, a total-a kan tih chuan han en mah ila kan hre vek mai.

Engpawh ni se Pu Speaker, tuna ka han sawi duh chu kan budget neih
pumpui crore singkhat chuang deuh hi sem rual dan-engtianga hman tur nge, kan
han sem rual a, in sem rual dan a dik tawk lo e, a tlem hei hi a chuti khati tith kha ni
e, kha kha ngaihdan chi hrang hrang pawh a awm ang a, a dik lo pawh a ni chuang
lo va, a dik ber pawh kha a awm chuang lo va, kan ngaihdan a zir a ni a. Engpawh ni
se, ka han sawi duh chu a zai thei ang ber tin, a result a thawk chhuak tam thei ang

ber turin kan budget hi hman kan tum e.

Chutih laiin central atangin a va han tlem ve, entirnan, a nih leh project in
siam a, engmah project reng hmuh tur kan hre si lo tih kha hei a lo chhuak dawn
ania. Budget ka present hnua tuna kan project min pek ringawt pawh tun ni thum/li
chhung awrh hian Social Welfare & Tribals ah hian crore 107 min rawn pe a,
Tourism-ah hian crore 1000 min rawn pe a, Sports-ah hian crore 1250 min pe a,
UD&PA-ah million 248 USD, chu chu crore 1800 vel a ni bawk. Khati bawr pali
ringawt pawh kha crore sangli aia tam hi tunhnaiah khan kan hmu a ni a. Chuvangin,
khang kha a rawn kal dawn chauh a ni. Kan project hi kan zuk theh thla a, anni pawh
an buai bawk a, an lo lehlan zung zung thei lo va. Hei bakah hian hman zanah pawh
PHE, Jal Shakti Minister Shekhawat-a pawhin mimal takin min rawn phone a, ‘in
project kha ka hmu a, tam deuh ka rawn pe dawn che u a nia,” a ti a. Vawiinah hian
ka sawi duh loh chu, a rawn sawi amount kha a tam lutuk a, ka ringhlel a chuvangin,
a amount ka chian loh chuan ka sawi ngam bik lo va, khang kha chu sawi lovah ka
dah a ni. Tin, tunah pawh hian a dang pawh a awm teuh mai. Chuvangin, tun
ringawt-ah pawh hian, tun chawlhkar khat chhunga central atanga project base-a
pawisa kan hmuh ringawt hi crore sangnga chu a tling hrim hrim mai a ni.
Chuvangin, a lo kal dawn chauh a ni. Heng tuna kan tihah hian DPR siamna te,
consultancy-te uluk taka tih a ngai a. Tin, chu bakah chuan kan project-in a zir a
ngai bawk a. Chuvangin, heng (Pu Lalduhoma : Khangah khan thahnemngaihna

avangin, saw keini bialah sawn Eco-Tourism hnuaiah Mega Circuit an ti a,

Thenzawl-ah Sorkar hmasa khan consultancy firm an rawih nan ringawt crore 2.41
an seng a, hna pakhat mah hmuh tur a awm lo a ni. Khatiang kha a tam em em mai
a. Chuvang chuan, consultancy kan rawih leh turah hian kan House Leader hian a
taka kan chhawr tangkai ngei tur chiah hi kan ruai ang, consultancy firm hnena tam
tak senga bawhzui leh lova an hawsan daih, pawisa inpek ringawt ang kha a awm

tawh lo ang tih min han assure thei se ka va han duh em ve aw!

Pu ZORAMTHANGA, CHIEF MINISTER : Pu Speaker, kan tum ang tih bak
chu khawilaiah emaw a sual tawn fuh palh a an tlan bo emaw, thil dang emaw a
awm chuan, ‘i ti si,” in tih kha thil awm thei a ni a. Engpawhnise, kha kha kan tum a
ni a. Kan Opposition Group Leader zahawm takin a rawn sawi kha kan buaipui
khawp mai. An lo la tam tawh si a, a thawh nen kan han en a, a dang zawng zawng,
khata project kan siam tur kha, hei hi engatinge an ti a, kan en kan en ringawt mai a.
A hma ami te tihnawk zawnga han inbun kha zia kan ti mang si lova, chuvangin Pu
Speaker, Opposition Group Leader sawi kha a dik, kan mangang khawp mai,
khalaiah kha chuan. Kha lo pawh kha a la tam khawp, kan airport kalkawng
leihlawn tlawlh te khu a ni a. A Minister in min lo chhal a, a buaithlak khawp mai,
tukhum kan hiat ve khawp mai, khatiangah te kha chuan. Engpawh ni sela, tihsual
palh kan nei ang a, keinin kan duh ve reng ni lovin, kan chhawrte rinawm lohna
avanga tihsual palh te pawh hi awm thei a ni a. Engpawh ni se, kha lam kha chu kan
theihtawpin kan lo tihsual tawhna atanga fimkhurin kha kha chu tih kan tum dawn e.
Amaherawhchu, za a za in a fel vek ang tih chu mihring kan chhawr turte azir a nih
avangin, kha kha chu kan tawng sual palh thei a. Mahse, a awm lohna turin kan

fimkhur ngawt ang tih lai kha ka han sawi duh a ni.

Chuvangin, Pu Speaker, sawi sei lutuk lo ila, nakinah demand wise te in kan
la ti dawn a, tunah hian kan han tih chu heta crore singkhat chuang kan tih hi a hman
dan tur, a hmaa nikum lam formula nena en chuan a va inmil lo deuh ve tih tur te
pawh a awm ang. A chhan chu tuna ka sawi ang khan nikum lama kan dah, kan rin
aia kan hman sen tak si loh la awm deuh te, chungte en chuan hei chu i ti tlem tawh
ang tih te a awm a. Tin, member zahawm tak Pu Ngunlianchunga sawi ang khan,
engatinge District Council lama an hlawh tur te, hengte hi chutiang khatiang tih kha
a dik khawp.

District Council chauh a ni lo a, keini pawh hi a thenah chuan kan sorkar
hnathawk hei hi chu a tih tlem theih mawle tih hi chu kan nei a. Mahse, mi kan lo

inlak tawh si chuan a tih theih lo a. District Council pawh kan tawng an huatthu

suhah kan buaipui ber chu 90% chuang fe an budget saw hlawhah a liam ringawt
mai a. Chuvangin development thawh chhuah tur lam kha a awm ta lo a. Saw saw
hre rengin keini pawh theihtawpa han insiam that erawh chu kan tum dawn a. Chuti
chung chuan an mamawh avangin a pek pawh kan inpek belh chho zel a. Sinlung
Council lamah te, Sialkal Range lamahte pawh District Council chauh ni loin a theih
ang tawkin kan pek belh chho zel a ni. Engpawh ni se, Pu Speaker, ka thu
hnuhnunga ka sawi duh chu, tunah hian hei hi a chi tur kan tih kha a ni a. Tunhnaia
lo kal ringawt pawh kan budget zawng zawng chanve hi chu a lo lut hrim hrim mai a
ni. Tuna ka sawi ringawt pawh kha ka la sawi kim lo a. Vaibelchhe 4000 chuang chu
project kha a hnuk lut hrim hrim mai a. Amaherawhchu thawh erawh chu a ngai,
min rawn sanction hi kan hmang fum fe tha thei lo ang tih a hlauhawm avang erawh
chuan hnathawh chu a ngai a ni. Chuvangin, tin sawm hmun chu VC chuan neih
theih turin min han pe duai mai a, lo kan nei zau. Heti a nih chuan kan vah thata kan
thlawh that peih si loh chuan kha khan chhip zawn kak zawn a thar lo ang tih a
hlauhawm a. Tlemte kan phur hawng ang tih a hlauhawm a, keini pawh project

amount-ah khan lawm viau mah ila.

Tourism leh Sport lamte phei chu kan project base pawhin an ti lo, principle-
in a pawisa kan pe ang che u, in hmanna tur dik tak DPR rawn buatsaih rawh u an ti
a. A letlingin min pe a nih hi kan ti a kan lawm tak tak a. Nakin zelah pawh financial
year a tawp dawn a, a lo kal financial tharah central lam pawh an han kal chho zel a.
Kan sawi fo thin central-a pawisa khu an ta a ni lo, state leh UT-in kan hman tura an
dah a ni. Anni chuan leilet pakhat thawh tur pawh an nei ve lo, state leh UT thawhna
tur vek a ni kan tih thin ang khan, khumi zu hnuh chhuah nan khuan kan theihtawpin
tan kan la a. State matching share-ah kan lo dolet vena turte a ngai a, chumi atan
chuan kan hman theih nan, SEDP-ah pawh nikum ami chu a zat lo, nikum ami chu a

zat lo chu a ni na a, lehlamah kan dah tam ve thung a, kan sem rual avangin.

Nikum chhiarkawp formula ang kha chuan a dik vek lem lo a, hetia kan tih hi
a tha berin kan hria a. Theihtawpin hemi hmang hian feh chhuah puia, chaw infun
saka, kan hnathawhna tur inbuatsaiha, hnathawh tur tam dan azir zel leh mamawh

ang zela inpek chhoh tumin. budget target chu kan siam a ni a.

Chuvangin Pathian leh mipui zarah hlawhtling taka kan kal a, kan ram pawh
nasa taka develop tura kan kalpui kan beisei a ni. Pu Speaker, chu chu a tlangpuia ka

wind up theih chu ni phawt teh se, Ka lawm e.

SPEAKER : Kan sawi khawmna ka beng dinglam leh veilama ka
ngaihthlak chu Pu Lalduhoma’n dar 4:50 khan hnial awih loh a ti a, dar 5:05 khan a
rawn confirm leh a, kan Chief Minister zahawm takin dar 5:12 khan mipui hian tax
tam zawk pe thei tura mahni develop chhoh hi kan tum a ni tih kha kan han ngaithla

bawk a, a ngaihnawm hle mai.

Kan Chief Minister zahawm tak leh House Leader-in Un-parliamentarian ka
hmang ziah a tih ang khan, vawiinah hian thanhnemngaihna avangin member
zahawm tak Pu Lalchhuanthanga’n dar 12:34 khan ‘dawt’ tih kha a hmang zauh a,
kha kha parliamentary language a ni lo e tiin, kan dan 338-na angin kha kha expunge

turin ziaka dah lo turin ka puang a nih chu.

Tichuan, kum 2020-2021-a kan budget chu kan sawiho ta a, kan Chief
Minister zahawm tak pawhin a wind up ta a. Vawiina kan tih tur chu kan zo ta a,
naktuk ni 26.2.2020, nilaini chawhma zinglam dar 10:30-ah kan thu khawm leh

dawn nia.

Sitting is Adjourned (5:40 PM)



